
Раздзел 15 

КАНТРОЛЬ НАД ІНФЛЯЦЫЯЙ 

 
Першая панацэя для дзяржавы з кепскім кіраваннем — 
інфляцыя, другая — вайна. Абедзве вядуць да часовага 

квітнення; абедзве вядуць да няспыннага разбурэння. 
Абедзве ёсць сродак выратавання для палітычных і 

эканамічных апартуністаў. 
Эрнэст Хэмінгуэй 

 

 

У раздзеле 6 мы азначылі інфляцыю як рост 
агульнага роўню цэнаў і зніжэнне вартасці грошай. 
Мы разгледзелі розныя меры супраць інфляцыі, 
напрыклад індэкс рознічных цэнаў. У гэтым раздзеле 
паглядзім на інфляцыю як на аб'ект дзяржаўнай 
палітыкі. З сярэдзіны 1970-х гадоў кантроль над 
інфляцыяй быў галоўнай мэтай палітыкі ўрадаў. 
Прааналізуем спачатку ўплыў інфляцыі на эканоміку. 

НАСТУПСТВЫ ІНФЛЯЦЫІ 

ІНФЛЯЦЫЯ I РОСТ 

Манетарысты сцвярджаюць, што інфляцыя 
адмоўна ўплывае на эканамічны рост. Яна павялічвае 
няўпэўненасць і змяншае ашчаджанні. Інфляцыя 
таксама спараджае высокія працэнтныя стаўкі, што 
ў сваю чаргу змяншае аб'ём інвестыцыяў. Бясспрэчна, 
што вялікі ровень інфляцыі разбурае эканоміку, аднак 
якісьці ровень інфляцыі заўсёды ў ёй прысутны. 
Сапраўды, можна казаць, што невялікі ровень 

інфляцыі спрыяльна ўплывае на эканамічны рост. Гэта 
адбываецца таму, што інфляцыя стымулюе даходы 
кампаніяў праз зніжэнне выдаткаў і павелічэнне 
гадавога даходу. Выдаткі фірмаў звычайна ўлічваюць 
ровень інфляцыі, які фіксуецца за пэўны перыяд часу. 
Напрыклад, фірма арэндуе памяшканне за 10000 
фунтаў у год. У выніку інфляцыі арэндная аплата ў 
рэальным выражэнні змяншаецца, тады як цэны на 
тавары фірмы (а значыць, і яе гадавы даход) 
павялічваюцца адначасова з ростам інфляцыі. 

У раздзеле 2 мы ўжо бачылі, што высокі ровень 
інфляцыі ў 1970-х гадах суправаджаўся 
беспрэцэдэнтным павышэннем прапарцыйнай долі 
ашчаджанняў. Аднак гэтае павышэнне не прывяло да 
інвестыцыйнага росту, і ў выніку павялічыўся 
дысбаланс у эканоміцы. 

ІНФЛЯЦЫЯ I ПЛАЦЕЖНЫ БАЛАНС 

Заўсёды лічаць, што інфляцыя адмоўна ўплывае 
на плацежны баланс, што імпарт робіцца 
таннейшым, а экспарт даражэйшым. Тэарэтычна 
гэтую сітуацыю можна змяніць, калі не адмяніць 
крытэр Маршала — Лернера (гл. у раздзеле 11). Тым 
не менш менавіта ў Вялікабрытаніі пасля Другой 
сусветнай вайны інфляцыя абумовіла крызісы 
плацежнага балансу. 
Трэба мець на ўвазе: у плацежным балансе для 

нас мае значэнне не столькі абсалютны, колькі 
параўнальны ровень інфляцыі, г. зн. ровень інфляцыі 
Вялікабрытаніі параўнальна з яе гандлёвымі 
партнёрамі. Калі, напрыклад, ровень інфляцыі 
ўнутры краіны складае 5%, а ў яе гандлёвых 
партнёраў — 10%, то цана экспарту зменшыцца, а 
імпарту — павялічыцца. Зазначым, што да апошняга 
часу ў Вялікабрытаніі ровень інфляцыі быў 
вышэйшы, чым у бальшыні яе гандлёвых партнёраў. 

ІНФЛЯЦЫЯ I ЗАНЯТАСЦЬ 
Вельмі спрэчнае пытанне ў эканамічнай тэорыі — 

узаемадачыненні паміж роўнем інфляцыі і роўнем 
беспрацоўя. Доўгі час лічылася, што яны 
знаходзяцца ў дачыненнях адваротнай сувязі, г.зн. 
скарачэнне інфляцыі выклікае павелічэнне 
беспрацоўя і наадварот. Манетарысты і прыхільнікі 
неакласічнай тэорыі ставяць гэтыя ўзаемадачыненні 
з ног на галаву і даводзяць, што скарачэнне інфляцыі 
адначасова зменшыць беспрацоўе. Спрэчкі 
разгарнуліся вакол самай вядомай у апошнія гады 
гіпотэзы — крывой Філіпса. Тэма гэтая такая важная, 
што мы спынімся на ёй больш дэталёва. 

КРЫВАЯ ФІЛІПСА 

ПАХОДЖАННЕ КРЫВОЙ 

У 1962 г. прафесар А. Філінс (1914 — 1975) 
падрукаваў даследванне, якое прысвяціў 
судачыненням паміж беспрацоўем, інфляцыяй і 
ростам заробкаў у брытанскай эканоміцы ў перыяд 
1862— 1958 гг. 
Даследванне паказала: чым бліжэй эканамічная 

сістэма да поўнай занятасці, тым большая інфляцыя. 
На мал. 4.13 графік грунтуецца па арыгінальнай 
крывой Філіпса. Калі ровень беспрацоўя — 5,5%, 
інфляцыя роўная 0. 

ЭМПІРЫЧНЫ ДОКАЗ 
Доказы Філінса здаваліся слушнымі для таго 

перыяду, які ён даследваў. Але ўжо з сярэдзіны 1960-
х гадоў судачыненні, адлюстраваныя крывой 

 Філіпса, парушыліся. На 
мал. 4.17 пададзены 

рэальныя 
ўзаемадачыненні паміж 
інфляцыяй і беспрацоўем. 
Вы можаце пераканацца, 
што рассеяныя пункты 
дыяграмы не 
пацвярджаюць крывой 
Філіпса. 
Мы прапануем тры 

тлумачэнні гэтага: 
а) Паміж цэнамі і 
беспрацоўем няма 

прыкметных 
узаемадачыненняў. 
б) Узаемадачыненні 
існуюць (як паказана 
крывой Філіпса), але 
шэраг чыннікаў  

Мал. 4.13. Крывая Філіпса 
Крывая Філіпса адлюстроўвае 
ўзаемадачыненні інфляцыі і 
беспрацоўя. Тэмп росту 
заробкаў на 3% у год адпавядае 
нулявому роўню інфляцыі пры 
ўмове, калі штогадовы рост 
прадукцыйнасці роўны 3% 

змушае крывую Філіпса зрушыцца ўправа, як на мал. 
4.13, што пацвярджае і дыяграма на мал. 4.17. 

в) Радыкальны амерыканскі эканаміст Шэрман 
выказаў меркаванне, што механізм 
узаемадачыненняў дзейнічае наадварот, г. зн. рост 
інфляцыі спрычыняецца да росту беспрацоўя. 
Заштрыхаваны ўчастак на мал. 4.17 ілюструе 
магчымыя адхіленні крывой Шэрмана. 

ШКОЛА АДАПТЫЎНЫХ ЧАКАННЯЎ 

Мілтан Фрыдман схіляўся да думкі, што сувязь 
паміж беспрацоўем і інфляцыяй узнікае ў 
кароткачасовы перыяд. Гэта значыць, што ўраду 
трэба на кароткі тэрмін скараціць беспрацоўе 
шляхам павелічэння грашовай прапановы. Аднак у 
доўгачасовы перыяд рынак працы ўрэшце вернецца 
да папярэдняга роўню занятасці, але пры больш 
высокім роўні інфляцыі. Гэта таму, што неабходны 
час, каб чаканні людзей прымеркаваліся да 
змяненняў цэнаў і заробкаў. 

Грашовая ілюзія 
Грашовая ілюзія здараецца, калі змяненні цэнаў і 

заробкаў уводзяць людзей у зман, тады як ніякіх 
сапраўдных змяненняў не адбываецца. Напрыклад, 
калі заробкі павялічваюцца ўдвая, а цэны таксама 
падвойваюцца, некаторыя людзі вераць, што яны 
сталі жыць лепш, бо зарабляюць не 5000, а 10000 
фунтаў у год. 

Эфект грашовай ілюзіі 
Дапусцім, што ўрад 

дзеля скарачэння 
беспрацоўя павялічвае 
грашовую прапанову. 
Гэта выклікае рост 
цэнаў, але не ўплывае 
імкліва па заробкі, 
інакш кажучы, што 
цэны падняліся, а 
рэальныя заробкі 
зменшыліся. 
На аснове аналізу ў 

раздзеле 9 паспрабуем 
праілюстраваць 
сітуацыю. На мал. 4.14 
рэальная заработная 
плата паказаная на 
вертыкальнай восі 
каардынатаў, а 
колькасць рабочай сілы 
— на гарызантальнай. 
Скарачэнне рэальных 
заробкаў паказана 

зрухам крывой прапановы з лініі 58 на лінію 3,5,. 
Гэта сведчыць, што людзі 
гатовыя працаваць за 
ніжэйшы рэальны заробак, 
ба не ўлічваюць 
абясцэньвання заробкаў з 
прычыны росту цэнаў. На 
мал 4.15 прасочым уплыў 
гэтага феномена на 
занятасць. Попыт на 
рабочую сілу перавышае 
прапанову. Гэта таму, што 
рэальны заробак знізіўся і 
фірмам выгадна наймаць 
большую колькасць 
работнікаў. Перавышэнне 
попыту па рабочую сілу 
над прапановай 
адлюстравана на мал. 4.15 
пункцірнай лініяй  ab. 

Празмерны попыт залучае большую колькасць 
людзей па рынак працы і павялічвае грашовыя 
заробкі. Кароткачасовая раўнавага дасягнута ў 
пункце е1. Такім чынам, рост цэнаў стаў прычынай 
росту роўню занятасці. Гэта адбылося таму, што рост 
грашовых заробкаў увёў у зман беспрацоўных і яны 
наймаюцца на працу, ад якой раней адмаўляліся. 
На мал. 4.15 вы бачыце, што пры новай раўнавазе 

рэальная заработная плата ўсё яшчэ ніжэйшая за 
першапачатковы ровень. Прыхільнікі школы 
адаптыўных чаканняў кажуць, што такая сітуацыя 
можа доўжыцца столькі, колькі і грашовая ілюзія. 
Праз некаторы час чаканні адаптуюцца і людзі 
зразумеюць, што цэны падняліся; яны будуць 
патрабаваць павышэння заробкаў, і крывая 
прапановы працы вернецца на першапачатковую 
пазіцыю. Калі гэта адбываецца, заробкі ў грашовым 
выражэнні павышаюцца да роўню рэальных 
заробкаў, які быў да павелічэння грашовай 
прапановы. 

Раўнавага ва ўсёй эканоміцы 
Зараз мы разгледзім, як гэта ўплывае па 

эканамічны механізм. Замест аналізу раўнавагі на 
рынках рабочай сілы пачнем з аналізу сукупнага 
попыту і сукупнай прапановы ва ўсёй эканоміцы. На 
мал. 4.16 паказана, што агульны попыт павялічыўся 
ад AD да AD1,. Гэта — вынік мэтанакіраванай 
дзяржаўнай палітыкі на зніжэнні роўню беспрацоўя. 
У кароткачасовы перыяд раўнавага будзе дасягнутая 
ў пункце е1, бо людзі пагаджаюцца з ніжэйшым 
роўнем рэальных заробкаў. Аднак, як толькі яны 
адаптуюцца да інфляцыйнай сітуацыі і пачынаюць 

 
Колькасць рабочай сілы 

Мал. 4.15. Грашовая ілюзія знікае 
Рост цэнаў зрушвае крывую прапановы 
да S1 S1 . Гэта спараджае празмерны 
попыт на рабочую сілу, бо людзі 
гатовыя працаваць за ніжэйшую 
рэальную заработную плату. 
Кароткачасовая раўнавага дасягаецца ў 
пункце е . Калі грашовая ілюзія знікае, 
работнікі патрабуюць павелічэння 
рэальнай заработнай платы. У выніку 
раўнавага вяртаецца на е, а пачатковы 
ровень занятасці — на  LN 

патрабаваць вышэйшых 
заробкаў, раўнавага 
зрушваецца ў пункт е2. 
Такім чынам, у 
доўгачасовы перыяд цэны 
вырастаюць, а ровень 
занятасці застаецца 
нязменным. 
Сцвярджаюць, што 
прычына тоіцца ў 
натуральным роўні 
беспрацоўя, характэрным 
для эканомікі, і ўсякія 
спробы зменшыць 
беспрацоўе ніжэй за гэты 
ровень хутчэй павялічаць 
інфляцыю, чым занятасць. 
Крывая Філіпса пры 
павышаным роўні 
чаканняў 
Фрыдман прызнаваў 

існаванне вертыкальнай 
крывой Філіпса ў 
доўгачасовы перыяд 
(дыяграма на мал. 4.17 
падмацоўвае 
слушнасць гэтага для 
перыяду 1967—1975 гг.). Розныя вынікі тлумачацца 
тым, што крывая Філіпса ў кароткачасовы перыяд 
перасякаюцца крывой Філіпса ў доўгачасовы 
перыяд. Гэта 
адлюстравана на мал. 4.18. 
Непарыўная вертыкальная 
крывая знаходзіцца на 
"натуральным роўні 
беспрацоўя". 
Мяркуецца, што пры 

натуральным роўні 
беспрацоўя інфляцыя 
нулявая. У такім выпадку 
рабочыя чакаюць, што 
ровень інфляцыі 
таксама стане нулявым. 
Тым не менш, калі ўрад 
палічыць, што ровень 
беспрацоўя OU занадта 
высокі, ён можа наблізіць 
яго да роўню інфляцыі 
ўздоўж крывой Філіпса Р0 
да пункта V, дзе ровень 
інфляцыі — 4%. Для 
прадпрымальнікаў і 
прафаб'яднанняў такая 
сітуацыя пажаданая, бо  

 
внп 

Мал. 4.16. Раўнавага ва ўсёй эканоміцы У 
выніку дзяржаўнай палітыкі сукупны попыт 
павысіўся ад АП Ва /Ш;. Гэта стварае 
кароткачасовую раўнавагу ў пункце е' пры 
высокім роўні нацыянальнага даходу і 
занятасці. Калі работнікі прымяркоўваюцца 
да новага роўню цэнаў і патрабуюць 
павелічэння заробкаў, доўгачасовая 
раўнавага дасягае пункта е'. г.зн. ровень 
занятасці і нацыянальны даход не змяніліся, 
а цэны выраслі. Такім чынам, крывая 
прапановы з вертыкальнай у доўгачасовы 
перыяд набывае гнуткую форму ў 
кароткачасовы перыяд 

 

Мал. 4.17. Інфляцыя і беспрацоўе ў 
Вялікабрытаніі 

На графіку адлюстравана ўзаемазалежнасць 
інфляцыі і беспрацоўя ў перыяд 1967 1988 гг. 
Крывая Філіпса амаль што не пацвярджаецца. 
Заштрыхаваны ўчастак на большай частцы 
графіка сведчыць, што беспрацоўе і інфляцыя 

карэлююцца пазітыўна 

яны паддаюцца ілюзіі, 
быццам іх рэальныя 
даходы павялічыліся. 
Але калі 4%-ны ровень 
інфляцыі прадбачыцца, 
то азначыцца зрух да 
новай крывой Філіпса 
Р4. Каб захаваць 
паніжаны ровень 
беспрацоўя OZ і 
спраўдзіць чаканні 
больш высокіх 
рэальных даходаў, трэба 
павялічыць сукупны 
попыт праз павелічэнне 
грашовай масы. Зараз 
адбываецца чарговы зрух 
крывой Філіпса да 
пункта Р8, які адпавядае 
роўню інфляцыі пры 
натуральным роўні 
беспрацоўя. 
Зрух крывой Філіпса 

ўправа з прычыны 
павышаных чаканняў 
утварае новую крывую 
Філіпса, што 
адпавядае роўню 
гэтых чаканняў. 
На думку Фрыдмана, каб пазбегнуць інфляцыі 

такога тыпу, неабходны перыяд беспрацоўя з роўнем, 
вышэйшым за натуральны. Ён так растлумачваў свой 
аргумент. Дапусцім, што стан эканомікі — як у 
пункце V і ўрад адмаўляецца ад павелічэння 
грашовай масы. Інфляцыя стабілізавалася па роўні 
4%. Аднак работадаўцы разумеюць, што колькасць 
работнікаў ZU большая за неабходную; яны 
рухаюцца да пункта W, да натуральнага роўню 
беспрацоўя, але пры 4%-ным роўні інфляцыі. Каб 
вярнуцца да нулявой інфляцыі, трэба зрушыцца да 
пункта X, дзе беспрацоўе вышэйшае за натуральны 
ровень. У выніку людзі пазбавяцца чаканняў 
інфляцыі і эканоміка паступова вернецца ў пункт U. 

ШКОЛА РАЦЫЯНАЛЬНЫХ 
ЧАКАННЯЎ (НЕАКЛАСІЧНАЯ 
ШКОЛА) 

Эканамісты гэтай школы не лічаць, што людзей 
уводзяць у зман змяненні роўню цэнаў. Калі 
грашовая маса павялічваецца, людзі робяць напраўку 
на інфляцыю, і грашовыя заробкі рэгулююцца так, 
каб захаваць папярэдні ровень рэальных заробкаў, г. 
зн. грашовай ілюзіі няма. 

 
Мал. 4.18. Эфект чаканняў на крывой 

Філіпса 
Натуральны ровень беспрацоўя — OU. Po, 

Р4 і Р3  -- крывыя Філіпса ў кароткачасовы 
перыяд, якія грунтуюцца на розных чаканнях 
інфляцыі. Калі ўрад скарачае беспрацоўе да 

OZ, гэта выклікае 4%-ную інфляцыю 
(пункт V). Калі інфляцыя стабілізуецца па 
роўні 4%, прадпрымальнікі скарачаюць 
занятасць да роўню W. Пазбаўленне ад 

інфляцыі вядзе да росту беспрацоўя — ОХ, бо 
эканоміка зрушылася да крывой Філіпса з 

павышаным роўнем чаканняў Р4 . Пункцірная 
вертыкальная лінія на ОХ адлюстроўвае рост 

натуральнага роўню беспрацоўя 

На мал. 4.19 (а) рынак 

рабочай сілы — у стане 
раўнавагі, бо заробкі 
мяняюцца з улікам 
інфляцыі. Хоць цэны і 
заробкі павялічыліся, 
ровень занятасці захаваўся 
на пазіцыі LN. На мал 4.19 
(б) паказаны ўплыў гэтага 
на ўсю эканоміку. Каб 
павысіць ровень занятасці, 
урад імкнецца пашырыць 
сукупны попыт з АD да 
АD1, аднак сукупная 
прапанова не змянілася (бо 
людзі працуюць столькі ж 
часу, як і раней), а таму 
крывая сукупнага попыту 
АS вертыкальная і вынік 
толькі адзін — інфляцыя. 
Такім чынам, як 

прыхільнікі школы 
адаптыўных чаканняў, так 
і прыхільнікі школы 
рацыянальных чаканняў 
перакананыя, што паміж 
інфляцыяй і беспрацоўем 
адваротнай сувязі ў 
доўгачасовы перыяд няма. 
Для тых, хто 

захапляецца лагічнымі галаваломкамі, школа 
рацыянальных чаканняў дае цудоўны прыклад 
кругавой логікі. Каб тэорыя пацвердзілася па 
практыцы, людзям трэба дакладна прадбачыць 
уплыў павелічэння грашовай масы на інфляцыю. 
Гэта магчыма толькі тады, калі мадэль, прапанаваная 
школай рацыянальных чаканняў, слушная. Значыць, 
гэтая мадэль будзе слушная, калі яна слушная 
насампраўдзе і калі яе прызнаюць такой. 

ПРЫЧЫНЫ ІНФЛЯЦЫІ 

Самыя ж сур'ёзныя рознагалоссі ў сучаснай 
эканоміцы выяўляюцца наконт чыннікаў інфляцыі. 
Аднак інфляцыя — адна з ключавых праблемаў 
нашага часу, і не трэба здзіўляцца, што сутыкаюцца 
розныя меркаванні. Эканамісты даюць тры 
тлумачэнні інфляцыі: рост выдаткаў вытворчасці; 
празмерны попыт на тавары і паслугі; грашовая 
інфляцыя. Цяпер мы разгледзім гэта. 

I к 

 

(а) Рынак рабочай сілы   Колькасць работнікаў 

 
(6) Уся эканоміка 

Мал. 4.19. Школа рацыянальных 
чаканняў 

Рынак рабочай сілы застаецца ў раўнавазе, 
бо заробкі рэгулююцца адпаведна інфляцыі. 
На (б) паказана, што спробы павялічыць 

занятасць праз павышэнне сукупнага попыту з 
AD да AD1 вядуць да інфляцыі 

ІНФЛЯЦЫЯ, АБУМОЎЛЕНАЯ 
РОСТАМ ВЫДАТКАЎ 
ВЫТВОРЧАСЦІ 

Інфляцыя, абумоўленая ростам выдаткаў 
вытворчасці, узнікае, калі рост выдаткаў 
вытворчасці павышае агульны ровень цэнаў. 
Такім чынам, яна з'яўляецца з боку прапановы. У 

якасці доказаў гэтага погляду прыводзяць наступныя 
аргументы. 

а) Расходы па аплату працы. Многія думаюць, 
што моцныя прафаб'яднанні дамагаюцца павышэння 
заробкаў без адпаведнага росту прадукцыйнасці. А з 
той прычыны, што заробкі — самая важная 
частка выдаткаў вытворчасці, гэта ўплывае на цэны. 
На мал. 4.20 паказана, што існуе ўзгодненасць паміж 
заробкамі і роўнем інфляцыі. Але гэтая адпаведнасць 
не ёсць прычына. Дакладны характар узаемасувязі 
паміж заробкамі і цэнамі незразумелы. 

б) Цэны на імпарт. Узлёт цэнаў на імпартныя 
тавары, асабліва на нафту ў 1970-х гадах, безумоўна, 
павялічыў інфляцыю. Варта памятаць, што інфляцыя 
— гэта з'ява, якая распаўсюджаная ва ўсім свеце, і, 
бадай, ніводная краіна не самаізалюецца ад 
павышэння цэнаў у іншых краінах. 

в) Валютныя курсы. У Вялікабрытаніі 
абясцэньванне вонкавай вартасці фунта з 1972 г. 
стала, пэўна, фактарам інфляцыі. Да 1984 г. 
вартасць фунта знізілася да 55% у стасунку да 
даляра. Паводле падлікаў Інстытута банкіраў, 
кожныя 4% дэвальвацыі павялічвалі інфляцыю 
ўнутры краіны на 1%. 

г) Цэнаўтварэнне. Многія буйныя кампаніі 
ўстанаўліваюць цэны на адзінку прадукцыі з улікам 
базіснага кошту і гандлёвай нацэнкі 
(гл. у раздзеле 17 часткі 1 кнігі). Гэта ставіць цэны ў 
залежнасць ад прапановы, а не ад попыту, інакш 
кажучы, яны павышаюцца аўтаматычна, з ростам 
сабекошту, безуважна да эканамічнага становішча. 

 

Мал. 4.20. Заработная плата і інфляцыя ў Вялікабрытаніі 
На графіку адлюстравана прычынная сувязь паміж ростам тыднёвай заработнай платы 

(а значыць, і выдаткаў наймальнікаў) і цэнамі 

ІНФЛЯЦЫЯ, АБУМОЎЛЕНАЯ 
ПАВЫШАНЫМ ПОПЫТАМ 

Інфляцыя, абумоўленая павышаным попытам, 
узнікае, калі сукупны попыт перавышае вартасць 
агульнага аб'ёму вытворчасці (у сталых цэнах) пры 
поўнай занятасці. 
Празмерны попыт на тавары і паслугі не можа 

быць задаволены ў рэальных умовах, і таму цэны на 
тавары растуць. Малюнак 4.21 адлюстроўвае ідэю 
інфляцыйнага разрыву, пра што мы гаварылі ў 
раздзеле 3. Лінія сукупнага попыту (С + І + С+(Х-
М)) перасякае лінію з нахілам 45% у пункце Е, з 
правага боку ад лініі поўнай занятасці. Такім чынам, 
пры поўнай занятасці ўзнікае празмерны попыт АВ, і 
менавіта ён падымае 
цэны. 
Прыхільнікі гэтай 

тэорыі вінавацяць у 
інфляцыі палітыку 
поўнай занятасці, што 
праводзілася пасля 
Другой сусветнай вайны. 
Гэтая палітыка зыходзіла 
з таго, што работнікі 
свабодна патрабавалі 
павелічэння заробкаў 
пры росце 
прадукцыйнасці працы і 
не баяліся страціць рабочыя месцы. Да таго ж быў 
палітычны попыт на высокі ровень дзяржаўных 
выдаткаў, што фінансаваліся праз бюджэтны 
дэфіцыт. Абодва гэтыя фактары прывялі да 
празмернага попыту ў эканоміцы. Тут, здаецца, 
пазіцыі эканамістаў кейнсаўскага і манетарысцкага 
кірункаў збліжаюцца. Аднак, на думку прыхільнікаў 
тэорыі, якую мы разглядаем, менавіта попыт 
выклікае павелічэнне грашовай масы, тады як 
манетарысты трымаюцца супрацьлеглага 
меркавання, што павелічэнне грашовай масы 
першаснае. 

ІНФЛЯЦЫЯ, АБУМОЎЛЕНАЯ 
ПАВЕЛІЧЭННЕМ ГРАШОВАЙ 
МАСЫ 

"Інфляцыя заўсёды і ўсюды — грашовы феномен 
у тым сэнсе, што яна можа быць толькі вынікам 
больш хуткага павелічэння грашовай масы 
параўнальна з таварнай". Так пісаў у 1970 г. 
Фрыдман. Гэтая цытата — стрыжань манетарысцкай 
канцэпцыі, згодна з якой інфляцыю цалкам 
абумоўлівае занадта хуткае павелічэнне грашовай 
масы. 

У раздзелах 6 і 9 мы запісалі тоеснасць, на якой 
грунтуецца манетарысцкая тэорыя: 

МхV=РхТ 
I мы падкрэслівалі, што, паводле гэтай тэорыі, V і 

Т — сталыя велічыні. Такім чынам, атрымалася 
формула: 

МхV=РхТ 
Разбяром гэтыя два дапушчэнні. 
На мал. 4.22 рэальная велічыня V адпавядае 

велічыням грашовай масы М0. М4 і М5 у 
Вялікабрытаніі ў 1970—1990 гг. Хуткасць 
абарачэння вылічаецца дзяленнем ВГП на колькасць 
грошай. 
Натуральна, што М0 значна меншая, чым М4, і 

тады V значна большая. Таму паўстае яшчэ адно 
пытанне, звязанае з манетарысцкай тэорыяй: якая 
агульная колькасць грошай у абарачэнні найбольш 
мэтазгодная? Як вы бачыце, розныя велічыні М 
даюць розны тэмп змяненняў велічыні V, часам яны 
змяняюцца ў адваротным парадку. 

Хуткасці абарачэння 
розных велічыняў шырокіх 
грошай паказваюць, што 
мадэлі змяненняў 
падобныя адна на адну. 
Запавольванне хуткасці, 
пачынаючы з 1980 г., — 
характэрнае для ўсіх 
грашовых агрэгатных 
велічыняў і ўяўляе сабой 
рэзкі кантраст з тэмпамі 
хуткасці на працягу 1970-х 
гадоў. Апрача трох гадоў 
(1971 —1973) глыбокага 
падзення, хуткасць 
абарачэння шырокіх 
грошай у пасляваенны 
перыяд (да 1979 г.) 
павялічвалася. 
Калі з 1979 г. хуткасць 

велічыні М3 запаволілася, 
важна было дазнацца 
прычыны. Ці азначала 
гэта, што паміж ростам 
грашовай прапановы і 
інфляцыяй няма 
ўзаемасувязі, пра якую 
гавораць манетарысты? 
Старшыня 

праўлення Ангельскага 
банка пракаментаваў 
гэтую з'яву ў 

"Штоквартальным бюлетэні Ангельскага банка 
(Bank of England Quarterly Bulletin) так: 

"Само па сабе нацэльванне шырокіх грашовых 
агрэгатаў — прамежкавая мэта палітыкі [гл. у 
раздзеле 8], яе ж асноўная мэта — паступовае 
выцясненне інфляцыі і стварэнне моцнай і 
расквітнелай эканомікі; такую мэту выбіраюць з 
пераканання, што паміж тэмпам росту грашовай 
масы і тэмпам росту намінальных даходаў існуе 
ўстойлівая прычынная ўзаемасувязь. Аднак з 1980 г. 
у Вялікабрытаніі гэтая ўзаемасувязь стала 
непрадказальнай, калі хуткасць грашовага 
абарачэння падае і адначасова падае велічыня М.". 
Прычыны падзення хуткасці былі розныя, але 

галоўная крылася ў змяненні руху ашчаджанняў. 
Яны, у сваю чаргу, вымагаліся абвастрэннем 
канкурэнцыі паміж фінансавымі пасярэднікамі і 
забеспячэннем праз яе больш спрыяльных умоваў 
для інвестараў трымаць грошы ў банках ці ў 
будаўнічых кампаніях. Пэўную ролю адыгралі і 
высокія рэальныя працэнтныя стаўкі, што 
захоўваліся на працягу 1980-х гадоў. 
Як вы бачыце па мал. 4.22, хуткасць велічыні М0 

няспынна павялічвалася; у 1970 г. яна была роўная 
прыблізна 10, а ў 1990 г. дасягнула 30. Заўважым, 
што параўнальна невялікае змяненне велічыні V 
вядзе да вялікіх змяненняў сумы нацыянальнага 
даходу; напрыклад, калі ВГП быў 280 мільярдаў 
фунтаў, а М — 80 мільярдаў, велічыня V была 
роўная 3,5. Тады павелічэнне V да 3,6 павялічыла б 
суму ВШ да 8 мільярдаў, а павелічэнне V да 4,0 — 
адпаведна да 50 мільярдаў. Ceteris paribus гэта 
раўназначнае тэмпу інфляцыі звыш 18%. 
Такім чынам, вы можаце пераканацца, што ідэя, 

быццам велічыня V сталая, — няпэўная. Канцэпцыя 
Фрыдмана была раскрытыкаваная ў артыкуле 
Гэндры і Эрыксана, падрыхтаванага для 
Штоквартальнага бюлетэня Ангельскага банка ў 
снежні 1983 г. Але артыкул не надрукавалі, бо 
выказаныя ў ім думкі вельмі разыходзіліся з 
афіцыйнымі поглядамі таго часу. Праўда, паступова 
іх аргументы былі часткова прызнаныя, як вы маглі 
вычытаць з прыведзенай цытаты Старшыні 
праўлення Ангельскага банка. 
Гэндры і Эрыксан абвінавацілі Фрыдмана, што ён 

падагнаў лічбы грашовай прапановы і роўню цэнаў, 
каб атрымаць сталую велічыню V, а без гэтага ніякіх 
прадказальных узаемадачыненняў паміж колькасцю 
грошай, нацыянальным даходам і цэнамі не бывае. 
Прафесар Гэндры параўноўвае хуткасць 

грашовага абарачэння з п'яным, які вяртаецца 
дадому. Ён рухаецца ў правільным напрамку, але 
немагчыма прадказаць, які будзе наступны крок — 
назад, наперад ці ўбок; гэта шлях наўгад". 

Другое меркаванне манетарысцкай тэорыі: Т ёсць 
сталая велічыня. Інакш кажучы, гэта дапушчэнне, 
што эканоміка будзе рухацца да раўнавагі пры 
поўнай занятасці. У такім выпадку ўсялякае 
павелічэнне М выкліча толькі змены цэнаў, але ніякіх 
рэальных змяненняў у нацыянальным даходзе. 
Беспрацоўе вынікае з часовай страты эканомікай 
механізму настройкі, калі рэальны нацыянальны 
даход блытаюць з грашовым нацыянальным даходам, 
г. зн. існуе грашовая ілюзія. Беспрацоўе 1980-х гг. 
неабмежавана пашырыла слова "часовая". 

 
Мал. 4.23. Абарачэнне грашовай масы і інфляцыя ў Вялікабрытаніі. Графікі 

адлюстроўваюць штогадовыя працэнтныя змены велічыняў М1, М і індэкс 
рознічных цэнаў 

На мал. 4.23 паказаны ўзаемадачыненні паміж 
велічынямі М3, М2, М0 і інфляцыяй. Фрыдманава 
меркаванне, што павелічэнне грашовай масы 
абернецца інфляцыяй праз 18 месяцаў ці праз 2 гады, 
на графіку не пацвярджаецца. Вы бачыце цесную 
сувязь паміж велічынёй М0 і індэксам рознічных 
цэнаў на працягу 1980-х гадоў. Перыяд, узяты для 
графіка, занадта кароткі, каб правільна ацаніць 
меркаванне Фрыдмана. Яно прыдалося для аналізу 
эканамічнага развіцця ЗША за стогадовы перыяд. 
Аднак гэта яшчэ не доказ, што адна з'ява абавязкова 
выклікае іншую. Мы ўжо бачылі, што эмпірычная 
аснова даследвання Фрыдмана падпала пад крытыку. 

ІНФЛЯЦЫЯ, АБУМОЎЛЕНАЯ 
МНОСТВАМ ПРЫЧЫНАЎ 

Пры рабоце пад гэтым раздзелам студэнт можа 
законна запытаць: "Дык чым жа тады абумоўлена 
інфляцыя?" Адказ відавочны: інфляцыя абумоўлена 
шэрагам чыннікаў: павелічэннем грашовай 
прапановы, павышэннем заробкаў, празмерным 
попытам і інш. Прычыны інфляцыі розняцца па 
гадах. Дзеля дакладнага вывучэння варта 
размежаваць шматлікія кампаненты інфляцыі. Калі ж 
інфляцыя абумоўлена мноствам прычынаў, то робім 
важную выснову: каб адолець інфляцыю, неабходны 
розныя меры эканамічнай палітыкі. Значыць, 
палітыка, што цалкам грунтуецца на кантролі за 
грашовай масай ці па стрымліванні заробкаў, бадай, 
не будзе паспяховая. 

КАНТРОЛЬ НАД ІНФЛЯЦЫЯЙ 

На пачатку раздзела 14 мы казалі, што дзяржаўная 
палітыка рэгулявання эканомікі ахоплівае тры 
галоўныя сферы. Зараз высветлім, як яны ўплываюць 
на інфляцыю. 

ФІСКАЛЬНАЯ ПАЛІТЫКА 

Фіскальная палітыка грунтуецца па кіраванні 
попытам, г. зн. павышэнні ці паніжэнні роўню 
сукупнага попыту. На мал. 4.21 паказана, што ўрад 
імкнецца ўздзейнічаць на кожны складнік тоеснасці 
С+І+G+(Х-М). Ураду хутчэй за ўсё давядзецца 
скараціць дзяржаўныя выдаткі і павялічыць падаткі. 
Зазначым, што такая палітыка будзе паспяховая 
толькі супраць інфляцыі, якую выклікаў попыт. 
Фіскальная палітыка была галоўным 
антыінфляцыйным інструментам урада ў 1950-х і 
1960-х гадах. Адной з прычынаў яе няўдачы было 
сутыкненне мэтаў. Урады заўсёды схільныя аддаваць 
перавагу забеспячэнню поўнай занятасці, а не 
кантролю над інфляцыяй. Такім чынам, пасля 
непрацяглага перыяду фінансавай напружанасці 
азначылася тэндэнцыя да росту беспрацоўя, і гэта не 
раз вымушала ўрады адмаўляцца ад жорсткай 
фіскальнай палітыкі і пераходзіць да палітыкі 
пашырэння грашовай прапановы яшчэ да таго, як 
інфляцыя будзе пастаўленая пад кантроль. 

3 распаўсюджаннем манетарысцкіх канцэпцыяў 
фіскальную палітыку сталі лічыць важнай толькі з 
гледзішча яе ўплыву на грашовую прапанову. У 
апошнія гады акцэнт быў зроблены па скарачэнне 
аб'ёму дзяржаўных пазыковых сродкаў. Гэтае 
пытанне мы абмеркавалі ў папярэднім раздзеле. 

МАНЕТАРНАЯ ПАЛІТЫКА 

Доўгі час гэтая палітыка ўяўлялася толькі 
дадатковай да фіскальнай палітыкі. Вызначальны 
тэзіс даклада Рэдкліфа — "грошы не ёсць важны 
фактар" — быў пашыраны да сцверджання "грошы 
не маюць значэння". Зразумела, што яно 
перабольшанае, і мы пераканаліся, што хуткае 
пашырэнне грашовай прапановы ў 1970-х гадах 
сталася, безумоўна, адной з прычынаў інфляцыі. 
Для кейнсіянцаў манетарная палітыка адыгрывае 

сваю ролю нраз уздзеянне па працэнтную стаўку. 
Рэцэпт манетарыстаў — кантроль над грашовай 
прапановай, прычым, як мы бачылі, ён для іх — 
адзіны сродак кантролю над інфляцыяй. Вялікая 
ўвага надаецца сярэднечасовай фінансавай 
стратэгіі (СЧФС), г. зн. вызначэнню аб'ёмаў росту 
грашовай масы па некалькі гадоў наперад. 
Скарачэнне грашовай прапановы зменшыць 
інфляцыю, а пастаноўка акрэсленых мэтаў сцішыць 
чаканні. Завышаныя чаканні інфляцыі, паводле 
Фрыдмана, зрушваюць крывую Філіпса ўправа. 
Такая палітыка скіравана на паступовае скарачэнне 
росту грашовай масы да роўню, які адпавядае 
рэальнаму эканамічнаму росту. 
На мал. 4.24 нададзены мэтавыя лічбы росту 

грашовай прапановы ў 1980-х гадах і рэальны рост 
велічыні М3. З дыяграмы відаць, што мэтавыя лічбы 
былі вельмі перабольшаныя, і таму ад агрэгату М3 як 
мэты адмовіліся. А мы ўжо згадвалі: адна з 
праблемаў кантролю над грашовай прапановай — 
выбар правільнага кірунку, незалежна ад выбару 
грашовага агрэгату — ці гэта М1, ці М2, М3 і г. д. 
Небяспека ў тым, што палітыка, скіраваная на 
кантроль адной з гэтых зменных 

 
Працэнт штогадовага росту велічыні М3 намечанага ўрадам 

Рэальны рост велічыні М3 (пералік на год, г.зн. квартальны прырост х 4) 

Мал. 4.24. Манетарныя мэты і манетарны рост М3 у Вялікабрытаніі 

велічыняў, абавязкова яе скрывіць. Службовец 
Ангельскага банка Гудхарт сфармуляваў прынцып, 
які ўлічвае менавіта гэтую складанасць. 
Закон Гудхарта гаворыць, што ўсякая 

статыстычная раўнамернасць будзе імкнуцца да 
свайго зыходу, як толькі зазнае на сабе ціск дзеля 
кантролю мэтаў. 
Інакш кажучы, велічыня М3 — гэта добры 

паказнік, пакуль кантроль пад ёю не становіцца 
аб'ектам палітыкі. 
Пры канцы 1980-х гадоў урад Вялікабрытаніі 

абраў велічыню М0 у якасці меры кантролю 
сярэднечасовай фінансавай стратэгіі (гл. мал. 4.25). 
М0 аказалася стабільнай, прадказальнай велічынёй 
вымярэння грашовай 
масы, але, як наказвае  
дыяграма на  мал.   4.22, 
аб'ём V хутка 
павялічыўся. Такім 
чынам, карыстаючыся 
формулай МV=РТ, 
можна дасягнуць 
значнага росту 
намінальнага роўню 
нацыянальнага даходу і 
захоўваць жорсткі 
кантроль над велічынёй 
М0. 
Пры канцы 1980-х 

гадоў інфляцыя ўпала 
ніжэй за 5%-ны ровень. 
Аднак падзенне 
працэнтных ставак, якое 
адбылося ўслед, падняло 
яе да роўню, вышэйшага 
за 10%, але потым яна 
зноў упала да 5%нага 
роўню (у 1991 г.). 
Калі паспрабаваць растлумачыць гэтую з'яву 

кантролем над грашовай прапановай, то якую 
велічыню трэба ўзяць за аснову? Гэндры і Эрыксан у 
сваім артыкуле даводзяць, што празмерны рост 
грашовай прапановы накшталт таго, які назіраўся ў 
1980-х гадах, ніколі не бывае абмежаваны. Калі 
пагадзіцца, што гэта слушна, то ўрады фактычна 
няздольныя "нацэльваць" грашовую прапанову. Іх 
даследванні таксама зняпраўджваюць ідэю 
экзагеннасці грашовай прапановы, найважнейшай у 
канцэпцыі Фрыдмана (гл. у раздзеле 9). Прафесар 
Гэндры вывеў: "Мы не знайшлі аніякіх доказаў, што 
грашовая прапанова стварае павелічэнне даходу або 
інфляцыю". Інакш запавольванне тэмпаў інфляцыі 
ўплывала б, дзякуючы якому-небудзь іншаму 
фактару, напрыклад беспрацоўю, на патрабаванні 
памяркоўных заробкаў. 
Урад не жадаў пагадзіцца з такой неакейнсіянскай 

высновай. Хоць ён і пазбавіўся ілюзіяў наконт 
пастаноўкі мэтаў, але застаўся цвёрдым 

 1984 1985 1986 1987 1988 1989 1990 1991 

Мал. 4.25. Манетарныя мэты і 
манетарны рост М у Вялікабрытаніі 

прыхільнікам пяршынства манетарнай палітыкі. 
Нігэль Лоўсан у сваёй прамове ў 1988 г. гаварыў: 

"Досвед 1980-х гадоў паказаў, што... манетарная 
палітыка — адзіны метад пераадолець інфляцыю. 
Скасаванне розных формаў кантролю ў межах 
фінансавай сістэмы, якое прынесла вялікія выгады, 
ускладніла выкарыстанне толькі манетарных 
метадаў. Але адначасна скасаванне кантролю 
непазбежна ўзмацняе акцэнт на кароткачасовыя 
працэнтныя стаўкі як метад манетарнай палітыкі. 
Кароткачасовыя працэнтныя стаўкі — рынкавы 
шлях да перамогі над інфляцыяй". 
Такім чынам, падсумуем: урад, які даверыўся 

дзеянню рынкавых сілаў, на пачатку 1990-х гадоў 
амаль адмовіўся ад манетарных мэтавых лічбаў у 
барацьбе з інфляцыяй і замест гэтага паспадзяваўся 
на здольнасць працэнтных ставак, што павышаліся, 
кантраляваць спажыванне, а значыць, — і інфляцыю. 

НАЎПРОСТАВАЕ ЎМЯШАННЕ: 
ПАЛІТЫКА ЦЭНАХ I ДАХОДАЎ 

Палітыка цэнаў і даходаў — гэта шэраг 
дзяржаўных мераў, скіраваных на стрымліванне 
росту заробкаў (даходаў) і цэнаў. 
Як і іншыя антыінфляцыйныя меры, палітыка 

цэнаў і даходаў намагаецца забяспечыць такую 
эканамічную сітуацыю, калі заробкі і іншыя даходы 
не будуць расці хутчэй за павышэнне 
прадукцыйнасці ў эканоміцы. Калі даходы 
застаюцца ніжэйшымі за гэты ровень, то з'яўляюцца 
дадатковыя крыніцы інвеставання. 
Вылучаюць два галоўныя тыпы палітыкі цэнаў і 
даходаў: 
а) Статутарная (усталяваная законам) 

палітыка. Урад выдае заканадаўчыя акты, якія 
абмяжоўваюць ці замарожваюць заробкі і цэны. 
Такой палітыкі не было ў Вялікабрытаніі, апрача 
закона па замарожванно цэнаў 1967 г. 

б) Добраахвотная палітыка. Урад імкнецца 
ажыццяўляць палітыку цэнаў і даходаў праз 
аргументы і пераконванне. Напрыклад, ураду 
варта заснаваць спецыяльны орган для вывучэння 
росту заробкаў і даходаў; заклікаць кампаніі і 
прафаб'яднанні абмежаваць пашырэнне 
(забяспечыўшы каардынацыю дзейнасці) такіх 
арганізацыяў, як Камітэт брытанскіх 
прафаб'яднанняў і Камітэт брытанскіх прамыслоўцаў. 
Размежаванні паміж добраахвотнымі і 

статутарнымі метадамі палітыкі не заўсёды 
акрэсленыя. У шэрагу выпадкаў, напрыклад у 1975 
— 1976 гт., урад ужыў такія захады, як складанне 
"чорных спісаў" фірмаў, якія не выконвалі ўрадавых 
указанняў, хоць палітыка даходаў была тады быццам 
"добраахвотная". Часам урад адмаўляецца ад 
палітыкі 

даходаў, хоць насампраўдзе абмяжоўвае рост 
заробкаў, як гэта рабіў кансерватыўны ўрад па 
пачатку 1980-х гадоў. 
Лічыцца, што палітыка даходаў — эфектыўны 

метад супрацьдзеяння інфляцыі, да якой прыводзіць 
павышэнне заробкаў. Крывая Філіпса пабудавана на 
лагічным довадзе, што менавіта выдаткі па заробкі 
падымаюць цэны. Палітыка даходаў у гэтай сувязі 
будзе разглядацца як спосаб зрушыць крывую 
Філіпса ўлева, каб дамагчыся ніжэйшага роўню 
інфляцыі і не выклікаць росту беспрацоўя. Калі 
прычына інфляцыі — празмерны попыт, палітыка 
даходаў змушае наймальнікаў шукаць замаскаваныя 
шляхі павелічэння заработнай платы, каб заахвоціць 
людзей працаваць. 

АЦЭНКА ПАЛІТЫКІ ЦЭНАЎ I 
ДАХОДАЎ 

ПРАБЛЕМЫ ПАЛІТЫКІ ЦЭНАЎ I ДАХОДАЎ 

а) Канфрантацыя. Палітыка цэнаў і даходаў, 
добраахвотная ці ўсталяваная законам, тоіць рызыку 
канфрантацыі з прафаб'яднаннямі. Яскравы прыклад 
— канфрантацыя паміж брытанскім урадам Хіта і 
шахцёрамі ў 1973 г. 

б) Дыскрымінацыя. Палітыка даходаў больш 
эфектыўная ў дзяржаўным сектары эканомікі 
параўнальна з прыватным сектарам. 

в) Парушэнне рынкавых фактараў. Калі ўсім 
работнікам аднолькава павялічаць заробкі, то гэта 
парушыць гульню рынкавых сілаў на рынку працы. 
Сектары эканомікі, якія пашыраюцца, будуць 
няздольныя залучыць дадатковую колькасць 
работнікаў, тады як сектары эканомікі, 
якія скарачаюцца, будуць мець лішак рабочай сілы 
працяглы час. 

г) Дыферэнцыяцыя ў аплаце працы. Палітыка 
даходаў грунтуецца на абмежаванні росту заробкаў; 
напрыклад, максімальны прырост — 4% у тыдзень. 
Гэта павялічвае заробкі малааплатных работнікаў 
параўнальна з высокааплатнымі. Змяншэнне розніцы 
ў аплаце працы падштурхоўвае работнікаў, якія 
раней атрымлівалі больш, патрабаваць павелічэння 
заробкаў. 

д) Розніца паміж асноўнымі заробкамі і 
фактычнымі даходамі. Яна тлумачыцца тэндэнцыяй 
да больш хуткага росту заробкаў параўнальна з 
стаўкай заработнай платы. Заробкі складаюцца з 
стаўкі заработнай платы, аплаты звышурочных, 
прэміяў і інш. Палітыка даходаў клапоціцца 
зменшыць пазначаную розніцу ў тых галінах 
эканомікі, што імкнуцца залучыць дадатковую 
рабочую сілу, г. зн. агульная сума заробкаў будзе 
павялічвацца праз выплату прэміяў, дадатковых 
ільготаў і інш. 



Праблемы і палітыка 379 

ПАЛІТЫКА ДАХОДАЎ У 
ВЯЛІКАБРЫТАНІІ 

Ажыццяўленне палітыкі даходаў у 
Вялікабрытанні распачаў канцлер Казначэйства ў 
лейбарысцкім урадзе 1945—1951 гг. сп. Стэфард 
Крыпс. Сутнасць яе ён выклаў у "белай кнізе" — у 
"Справаздачы пра даходы, выдаткі і цэны" за 1947 г. 
Некаторы час палітыка была паспяховая, але ва 
ўмовах інфляцыі 1950 — 1951 гг. пацярпела няўдачу. 
Калі да ўлады прыйшлі кансерватары (1951 г.), яны 
адмовіліся ад палітыкі даходаў і аддалі перавагу 
фіскальным і манетарным мерам. Да яе вярнуліся 
толькі ў 1961 г., калі канцлер Казначэйства 
кансерватыўнага ўрада Сэлвін Лойд увёў так званую 
"паўзу аплаты". 3 1961 да 1978 г. палітыка даходаў 
праводзілася на працягу 12-ці з 17-ці гадоў. 
Эканаміст Майкл Ст'юарт пазваў яе "сіндромам 
Джэкіла і Хайда". Палітыка даходаў, добраахвотная 
ці ўсталяваная законам, заўсёды непапулярная, але 
Ст'юарт кажа, што ўрады лічаць немагчымым 
абыходзіцца без яе. Які б з варыянтаў гэтай палітыкі 
ні быў абраны, ураду выпадае праводзіць яе нядоўга. 
Парламенцкая апазіцыя абяцала не вяртацца да 
палітыкі даходаў, і калі кансерватыўны ўрад па чале 
з Хітам, які прыйшоў да ўлады ў 1970 г., адмяніў усе 
абмежаванні, гэта абярнулася інфляцыяй. Тады ўрад 
быў вымушаны зноў вярнуцца да палітыкі даходаў. 
Да 1979 г. падобная сітуацыя паўтаралася 
неаднойчы. I хоць кансерватыўны ўрад на словах 
адмовіўся ад палітыкі даходаў, ён прапанаваў нормы 
росту аплаты працы і пачаў абмяжоўваць наяўныя 
разлікі ў дзяржаўным сектары эканомікі. 
Развязанне праблемы Ст'юартам нерэальнае, бо ён 

прапануе, каб абедзве партыі распрацоўвалі адзіную 
доўгачасовую эканамічную стратэгію на навейшых 
пытаннях. 

ЭФЕКТЫЎНАСЦЬ ПАЛІТЫКІ ЦЭНАЎ I 
ДАХОДАЎ 

Досвед Вялікабрытаніі сведчыць, што палітыка 
цэнаў і даходаў бывае паспяховая толькі ў 
кароткачасовы перыяд, а ў доўгачасовы перыяд яна 
стварае шмат клопатаў. Інакш кажучы, гэтая 
палітыка па нейкі час стрымлівае інфляцыю і 
патрабаванні павышэння заробкаў, але як толькі яе 
крыху паслабіць, цэны і даходы немагчыма 
ўтрымаць. Бытуе разважанне, што прадпрымальнікі і 
прафаб'яднанні разглядаюць гэтую палітыку як 
часовую, а праблемы не паўстаюць, калі яна 
праводзіцца бесперапынна, як, напрыклад, у Аўстрыі 
і Швэцыі. Цвердзяць таксама, што палітыка цэнаў і 
даходаў будзе цярпець няўдачу, як і манетарная ці 
фіскальная палітыка, бо яна кіруецца толькі адным 
метадам — кантролем над інфляцыяй, а неабходна 
спалучаць розныя віды эканамічнай палітыкі. 

ЗАКАНЧЭННЕ 

У гэтым раздзеле мы паказалі, што інфляцыя 
абумоўленая шэрагам чыннікаў. Адэкватныя спробы 
стрымаць інфляцыю (за кошт іншых мэтаў палітыкі, 
напрыклад дасягнення поўнай занятасці) не ўдаліся 
таму, што яны засяроджваліся толькі на адной з яе 
прычынаў. Вось чаму неабходны цэлы "пакет" мераў 
эканамічнай палітыкі, каб пераадолець інфляцыю. 
Мы таксама мусім паглядзець на інфляцыю ў 

шырэйшым аспекце. Па-першае, на працягу апошніх 
двух дзесяцігоддзяў інфляцыя ператварылася ў 
сусветную праблему (гл. у раздзеле 6). Што б ні 
рабіла адна краіна, немагчыма ізаляваць яе 
нацыянальную эканоміку. Значыць, "лячыць" 
інфляцыю трэба адначасова ва ўсіх краінах. Па-
другое, мы мусім паглядзець на інфляцыю і як на 
жаданне дасягнуць іншых эканамічных мэтаў, 
напрыклад поўнай занятасці ці эканамічнага росту. 
Пры канцы 1980-х гадоў праблема інфляцыі 
абвастрылася не толькі ў Вялікабрытаніі, але і ў 
бальшыні індустрыяльна развітых краінаў. Аднак у 
той жа час назіраўся ровень беспрацоўя, які дагэтуль 
здаваўся неверагодным. Такім чынам, меркаванні 
наконт прычынаў інфляцыі застаюцца рознымі. 

ВЫСНОВЫ 

1. Інфляцыя неспрыяльна адбіваецца на 
эканамічным росце, плацежным балансе, 
размеркаванні даходаў і занятасці. 

2. Крывая Філіпса адлюстроўвае ўзаемасувязь 
паміж інфляцыяй і беспрацоўем. Згодна з 
манетарысцкай тэорыяй, чаканні інфляцыі 
зрушваюць крывую Філіпса ўправа. 

3. Эканамісты школы адаптыўных чаканняў 
мяркуюць, што з прычыны грашовай ілюзіі паміж 
інфляцыяй і беспрацоўем існуе адваротная сувязь у 
кароткачасовы перыяд. Аднак спробы скараціць 
беспрацоўе ў доўгачасовы перыяд ніжэй за 
натуральны ровень утвораць хутчэй інфляцыю, чым 
новыя рабочыя месцы. 

4. Эканамісты школы рацыянальных чаканняў 
сцвярджаюць, што грашовай ілюзіі няма, а значыць, 
няма і адваротнай сувязі паміж інфляцый і 
беспрацоўем. 

5. Ёсць тры канцэпцыі прычынаў інфляцыі: адна 
тлумачыць яе празмерным попытам на тавары і 
паслугі, другая — ростам выдаткаў вытворчасці, а 
трэцяя — рэзкім павелічэннем грашовай масы ў 
абарачэнні. 

6. Фіскальная палітыка ажыццяўляе кантроль над 
інфляцыяй праз рэгуляванне сукупнага попыту. У 
1980-х гадах яна выкарыстоўвалася пераважна як 
частка агульнай манетарнай палітыкі.  

7. Манетарная палітыка грунтавалася на жорсткім 
кантролі грашовых агрэгатных велічыняў. Пры канцы 
1980-х гадоў манетарная палітыка сканцэнтравалася 
на кантролі за працэнтнымі стаўкамі. 

8. Палітыка даходаў можа быць добраахвотнай ці 
ўсталяванай законам. 
.    9. Інфляцыя — вынік дзеяння шэрага фактараў, і 
таму неабходны розныя меры эканамічнай палітыкі. 

 Пытанні 

1. Як адрозніць інфляцыю, абумоўленую залішнім 
попытам на тавары і паслугі, ад інфляцыі, 
абумоўленай ростам выдаткаў вытворчасці? 

2. Абмяркуйце карыснасць крывой Філіпса для 
эканамічнай палітыкі. 

3. Якія наступствы інфляцыі найбольш 
неспрыяльныя? 
4. Якую ролю адыгрываюць чаканні ў вызначэнні 

тэмпаў інфляцыі? 
5. Растлумачце манетарысцкую канцэпцыю 

інфляцыі і спосабы пазбавіцца інфляцыі. 
6. Узважце эфектыўнасць палітыкі цэнаў і 
даходаў. 
7. Чым адрозніваюцца пазіцыі эканамістаў школы 

адаптыўных чаканняў ад пазіцыяў прыхільнікаў 
школы рацыянальных чаканняў наконт праблемы 
інфляцыі? 

8. "Інфляцыя — заўсёды і ўсюды — грашовы 
феномен"... Дайце крытычную ацэнку тэзісу 
Фрыдмана. 

9. Даследуйце ўзаемадачыненні паміж дзяржаўным 
пазычаннем і інфляцыяй. 

10. Якім чынам кантроль за працэнтнымі стаўкамі 
можа выкарыстоўвацца дзеля кантролю над 
інфляцыяй? 

Пытанні паводле інфармацыі А  

ЧЫМ ВАБІЦЬ МАЛЕНЬКІ М0? 
Прачытайце наступны тэкст, які складаецца з 

урыўкаў артыкулаў, прысвечаных абмеркаванню 
бюджэту на 1988 г. 

Чым вабіць маленькі М0? 
"Ніводзін з М-аў — не паказнік канцэптуальнага кірунку, які ён 

імкнецца прадстаўляць". Калі Найджэл Лоўсан сказаў гэтыя словы ў сваёй 
першай прамове ў якасці канцлера Брытанскага Казначэйства, ён меў на 
ўвазе памылковасць не сп. прэм'ер-міністра, а грашовых агрэгатаў — М1, 
М3 і іншых азначэнняў грашовай прапановы. 
Гэта прагучала як рэха для самой прэм'ер-міністра. Нехта нагадаў, як 

яна здзівіла Брайана Уолдэна і нядзельных ранішніх аглядальнікаў "Свету 
за тыдзень", калі бойка красамоўнічала пра розныя Мы, быццам яны — 
заблудная трупа, што дае паказ з цыркавымі жывёламі. Паўтараючы ўслсд 
за сваім гуру, прафесарам Эланам Уолтэрсам, яна заўважыла даволі 
паслужлівыя паводзіны самага маленькага грашовага агрэгату М0, які 
ветліва стаяў на сваім п'едэстале і павольна рухаўся на працягу года. 
Менавіта М0, што вымаўляецца як "эм нулявое", але ахрышчанае 
тэлекаментатарамі "маленькім эм-0", — адзіны грашовы агрэгат, шчыры 
прыхільнік якога — урад. М0 амаль цалкам складаецца з банкнотаў і 
манетаў, 90% з якіх знаходзяцца ў абарачэнні, а астатнія — у банкаўскіх 
касах. Гэтая велічыня вядомая таксама як "пашыраная грашовая база". 
На думку канцлера, М0 — ключавы індыкатар росту "вузкіх грошай". 

Для іншых грашовых індыкатараў, паводле ягоных словаў, характэрны 
кепскія паводзіны. Казначэйства смела прыстасоўвае свае кантрольныя 
лічбы — найчасцей шляхам павышэння, а не паніжэння — да агрэгатаў і 
імкнецца растлумачыць, чаму яны занадта вялікія. 
М3 — адна з галоўных мэтавых агрэгатных велічыняў, якая вельмі 

чуйна рэагуе на "пераключэнні" фондаў з банкаў на будаўнічыя 
акцыянерныя кампаніі. Розніца ў працэнтных стаўках можа спарадзіць 
вялікія трансферты грашовых сродкаў. 
М1, што складаецца з банкнотаў, манетаў і бестэрміновых банкаўскіх 

дэпазітаў, як правіла, паводзіць сябе добра. Але цяпер ён не сярод 
улюбёнцаў, бо 25% М1 — гэта аднадзённыя працэнтныя пазыкі, якія хутка 
павялічваюцца. 
Але ўлучэнне М0 у першы бюджэт канцлера Казначэйства здзіўляе, бо 

Ангельскі банк лічыць, што "рух наяўных грошай, бадай, не дапаможа як 
паказнік агульнай эканамічнай ці фінансавай сітуацыі". 
Неверагодная прывабнасць агрэгату М. у тым, што ён вырастае 

павольней за іншыя Мы. М0 вырастае адпаведна росту чыстага асабістага 
даходу ў грашовым выражэнні (схема Казначэйства) ці асабістага 
спажывання (схема Ангельскага банка), але не так хутка. Гэты рост 
непрадказальны. "Чорны рынак" будзе патрабаваць банкнотаў больш, 
аднак крэдытныя карткі і выплата заробкаў праз крэдытныя трансферты, 
што распаўсюджваюцца вельмі імкліва, — гэта крок па іншым шляху, у 
эканамічную сістэму, дзе няма наяўных грошай. Што будзе рабіць 
канцлер Казначэйства, калі М0 будзе расці занадта хутка? Відаць, ён 
няздольны спыніць рост даходаў ці спажывання. Ён таксама не можа 
загадаць Ангельскаму банку спыніць выпуск банкнотаў. Ён заявіў, што 
мае намер павысіць працэнтныя стаўкі. Паводле схемы Казначэйства, каб 
скараціць павелічэнне колькасці банкнотаў і манетаў на 1%, трэба 
падняць працэнтную стаўку па дэпазітах на 2%. Але Ангельскі банк 
лічыць: "У нашай краіне немагчыма вызначыць трывалыя 
эканаметрычныя ўзаемадачыненні паміж працэнтнымі стаўкамі і касавай 
наяўнасцю". 
Выкарыстанне працэнтных ставак дзеля кантролю над М0 падобнае на 

выкарыстанне кувалды, каб разбіць арэх. Ва ўмовах дэфляцыі рэальнай 
эканомікі гэта будзе каштаваць вельмі дорага. Мэтавая велічыня М0 ад 0 
да 4% у наступным годзе ніжэйшая за кантрольныя лічбы іншых 
агрэгатных велічыняў. 

Грашовыя велічыні нагадваюць цыркавую арэну з трыма 
акружнасцямі. Як сказаў канцлер, цяпер фіскальная палітыка, дзяржаўнае 
фінансаванне і кантроль над працэнтнымі стаўкамі — кампаненты 
манетарнай палітыкі і больш важныя кампаненты. 
Але самая важная велічыня эканамічнай палітыкі ёсць і заўсёды была 

вялікая М — Маргарэт Тэтчэр. 

Табліца 4.9  
Грашовая прапанова і нацыянальны даход 

  
Год М0 £ млн ВГП па рынкавых цэнах 

£ МЛН 

1981       11   926 254   103 

1982 12 341 276 409 

1983 13 081 300 973 

1984 13 834 320   120 
1985 14 412 351   869 

1986 15 188 374 895 
1987 16 633 421   160 

1988 18 040 470 117 
1989 19 006 513 242 

1990 19 484 - 
1991 18 153 - 

Разгледзьце наступныя пытанні: 
1. Якія аргументы прыводзяцца ў публікацыі на 

карысць М0 як мэтавай лічбы? 
2. Было сказана, што М0 складаецца пераважна з 

банкнотаў і манетаў, што знаходзяцца ў абарачэнні. 
Якія яшчэ кампаненты ўваходзяць у гэтую 
велічыню? 

3. Растлумачце, што азначаюць выразы "схема 
Казначэйства" і "схема Ангельскага банка". Чым 
гэтыя схемы адрозніваюцца? 

4. У тэксце згаданы "вузкія" грошы. Што гэта 
азначае? 
5. Чаму карыснасць велічыні М1 змяншаецца, калі 

ў яе ўлучыць працэнтныя дэпазіты? 
6. Вызначце велічыню V адпаведна агрэгату М0 

для 1981 г., для 1986— 1990 гг. Растлумачце, як вы 
яе вылічылі. 

7. Чаму велічыні V і М0 выраслі за перыяд, 
адлюстраваны ў табл. 4.9? Як на працягу аднаго 
перыяду змяняецца велічыня V, калі М вырастае? 

8. Наколькі будзе карысны кантроль за 
манетарнымі агрэгатнымі велічынямі ў якасці 
антыінфляцыйнай палітыкі? 

9. Якія фактары, на вашу думку, абумовілі 
інфляцыю на працягу апошніх двух дзесяцігоддзяў? 

10. Дайце ацэнку ўрадавай антыінфляцыйнай 
палітыцы, пачынаючы з 1979 г. 
Улетку 1991 г. у газеце Financial Times вялася 

дыскусія наконт змяненняў грашовай прапановы і 
ўрадавых мэтаў росту яе ў 1980-х гадах. Уважліва 
прачытайце наступныя артыкулы і лісты і вывучыце 
інфармацыю на графіках і ў табліцах. Потым 
паспрабуйце разгледзець пытанні. 

Рэванш манетарыстаў 

Марцін Вольф 
Адзін з міфаў пра брытанскую эканамічную палітыку гэткі: далучэнне 

да валютнага механізму еўрапейскай валютнай сістэмы сець адмаўленне ад 
манетарызму. Але ён няслушны. Гэтае далучэнне азначае непрызнанне 
нацыянальнай манетарнай палітыкі і ставіць на першае месца 
мадыфікацыю Бундэсбанка. 
Вылучаюць тры меркаванні, датычныя такой перамены: 
• Па-першае, стабільнасць валютнага курсу — сама па сабе станоўчая 
з'ява; 
• Па-другое, прагматычны манетарызм Бундэсбанка заслугоувае 

большага даверу, чым палітыка брытанскіх фінансавых уладаў; 
• Па-трэцяе, перавагі гэтага даверу большыя, чым выдаткі навязвання 

манетарнай палітыкі, якая зазнае пры далучэнні фунта да механізму 
валютнага абмену рэальны эканамічны шок з прычыны ўніфікацыі. 
Гэта становішча выглядае як капітулянцкае. Але [як паказана на мал. 

4.26] капітулянцтва таксама можна ўспрымаць рэалістычна. 
Няўдачы брытанскай манетарнай палітыкі другой паловы 1980-х 

гадоў ашаламляюць. 
У першай палове 1980-х гадоў Брытанскае Казначэйства вызначыла 

мэтавыя лічбы шырокіх грошай (на той час агрэгатнай велічыні М3) вельмі 
дакладна. Гэтае вызначэнне прыняло да павышэння курсу фунта і хуткага 
скарачэння інфляцыі. Але з прычыны галоўным чынам фінансавай 
лібералізацыі ўрад быў вымушаны няспынна павялічваць кантрольныя 
лічбы велічыняў, каб прымеркавацца да зменаў сітуацыі. Нарэшце, у 1985 
г. Казначэйства адмовілася ад вызначэння шырокіх грошай. 
Гэты крок быў з палёгкай успрыняты бальшынёй брытанскіх 

эканамістаў. Аднак з боку невялікай групы эканамістаў манетарысцкай 
школы прагучалі перасцярогі; сярод іх — Тым Кондан (Gerard and 
National), з аднаго боку і Дэвід Сміт (Williams de Broe) — з другога. 
Сярэднегадавы рост агрэгатнай велічыні М4 у рэальным вылічэнні 

(вартасць яго зменшылася з улікам індэкса рознічных цэнаў і іпатэчнага 
працэнту) паскорыўся ў 1986 г. і захаваўся на роўні каля 12% у год да 
канца 1989 г. 
Сярэднегадавы рост рэальных нутраных расходаў адразу ж 

паскорыўся і дасягнуў максімуму — звыш 8% у год у першым квартале 
1988 г. Расчараваннем для тых, хто спадзяваўся на цуды эканомікі 
прапановы, стала няўдалая спроба захаваць рост валавога грамадскага 
прадукту; вонкавы дэфіцыт павялічыўся. 
Пераход ад палітыкі, што звяртае ўвагу толькі на шырокія грошы, да 

палітыкі, якая іх увогуле ігнаруе (такі крок ніколі не мог быць бясспрэчна 
прыняты Бундэсбанкам), у рэтраспектыве вельмі дарагі, і на дыяграме 
відаць, што гэтую інфармацыю нельга інтэрпрэтаваць механічна. 
Крэдытны бум, звязаны з ростам цэнаў на 

Мал. 4.26. Эканамічны бум і яго наступствы ў Вялікабрытаніі 

маёмасць, — папераджальны сігнал, аднак дэфляцыйная манетарная 
палітыка, накшталт той, што была пры канцы 1988 г., прывядзе да 
скарачэння аб'ёму вытворчасці, раней чым ён паўплывае на рост грашовай 
масы. 
Галоўная прычына — стрымліванне працэсу запазычання на першых 

стадыях дэфляцыі. У Вялікабрытаніі спыненне росту шырокіх грошай у 
рэальным вылічэнні пачалося ў 1989 г., адразу пасля спынення росту як 
рэальнага нутранога попыту, так і рэальнага ВГП. 
Графік адлюстроўвае яшчэ адзін ашаламляльны бок эканомікі 

Вялікабрытаніі. Чым больш адкрытая і канкурэнтаздольная эканамічная 
сістэма, тым больш скарачэнне росту рэальных нутраных расходаў 
прыпадае на вонкавы баланс, а не на валавы нутраны прадукт. Але ў 
Вялікабрытаніі працэс рэгулявання амаль што цалкам закранае валавы 
грамадскі прадукт. Дапусціўшы спад тэмпаў росту нутраных расходаў, 
магчыма, спадзяваліся на паляпшэнне вонкавага балансу і на меншы спад 
ВНП параўнальна з тым, што назіраўся ў 1989, 1990 і 1991 гг. 
Фінансавыя ўлады Вялікабрытаніі цяпер спадзяюцца, што манетарная 

палітыка Бундэсбанка, якія б ні былі наступствы, стабілізуе эканоміку 
краіны ў сярэднечасовы і доўгачасовы перыяды. Тым часам кожны можа 
зразумець, чаму камітэт фінансаў і цывільнай службы Палаты абшчынаў 
запатрабаваў дакументы, якія датычаць прагнозаў Міністэрства фінансаў. 
Гэты высокашаноўны орган, аднак, пераблытаў імклівы бум 1988 г. і 
фінансавы крах 1991 г. Дзеля справядлівасці ўсё ж зазначым, што ўвесь 
час ён знаходзіўся ў выдатнай кампаніі. 
Адна з памылак, як адзначае Тым Кондан у аглядзе Gerard and 

National за чэрвень 1991 г., у тым, што не ўдалося ацаніць ролю 
манетарных зменных велічыняў. 

Рэальная агрэгатная 
велічыня М   (з улікам 
RPI мінус працэнты 
іпатэчных крэдытах) 



386 Сшытак чацверты 

Калі гэта так, то Міністэрства фінансаў не здолее само выправіць гэтую 
памылку. Але здаецца вельмі дзіўным, што зрух ад палітыкі, якая не 
аддавала сур'ёзнай перавагі манетарызму (той факт, што Казначэйства ў 
другой палове 1980 г. аддавала перавагу планаванню агрэгату М() і вузкім 
грашам, зразумела, не быў вызначальны), да палітыкі, якую праводзіць 
Бундэсбанк, павінны разглядацца як адмова ад манетарызму. Яе трэба 
прызнаць як апраўдальную паразу палітычнай і тэхнічнай магчымасці 
нацыянальнай манетарнай палітыкі. 

Вызначэнне росту велічыні М3 

Ад прафесара Ўіна Годлі 
Сэр, у артыкуле «Рэванш манетарыстаў» (за 24 чэрвеня) Марцін 

Вольф сцвярджае, што «ў першай палове 1980-х гг. Брытанскае 
Казначэйства вызначыла мэтавыя лічбы шырокіх грошай (на той час 
агрэгатнай велічыні М;і) вельмі дакладна». 
Гэтае сцверджанне можна палічыць за падтрымку небяспечнага міфа 

(прапанаванага inter alia сп. Тымам Конданам), што эканамічны 
эксперымент першых гадоў кіравання М. Тэтчэр меў поспех у тых умовах, 
але паступова ён аказаўся няслушным. 
Наколькі я меў магчымасць пераканацца, прыведзеныя факты [у табл. 

4.10] супярэчаць словам сп. Вольфа. На працягу ўсяго перыяду, за 
выняткам аднаго года, рост велічыні М3 пераўзыходзіў вышэйшы паказнік 
запланаванай на год амплітуды змяненняў гэтай велічыні, прычым у двух 
выпадках (1980 — 1981 і 1981 — 1982) вельмі значна. 

Табліца 4.10  
Зафіксаваны рост і запланаваны аб'ём велічыні М3  

 Рост* Мэта** Мэта*** Мэта**** 

1980-1981 17,5 7-11 — — 

1981-1982 16,1 6 -1 0  6-10  

1982-1983 13,3 8 -12 5-9 5-9 

1983-1984 8,0 7-11 7-11 4-8 

1984-1985 11,7 6 -10  6-10 6-10 

*Рост М3 на працягу фінансавага года;  
** Аб'ём велічыні М3 у бюджэце за разгледжаны 
год;  
*** Той жа паказнік у бюджэце за папярэдні год;  
**** Той жа паказнік у бюджэце на два гады раней. 
Крыніца: Economic Trends Annual Supplement 1989, Table 33, Successive 

financial statements and Budget reports  

Вызначальныя фактары манетарных мэтаў 
Ад прафесара Тыма Кондана 
Сэр, у сваім лісце (ад 27 чэрвеня) прафесар Ўін Годлі піша, што ўрад 

не трымаўся ўвогуле мэтаў шырокіх грошай на пачатку 1980-х гг. 
Выснова прафесара Годлі няслушная і мусіць быць скарэктаваная. На 
жаль, ключавыя моманты пераважна тэхнічныя і падрабязныя, і, бадай, іх 
немагчыма разглсдзець у кароткім лісцс. 

Дастаткова сказаць, што прафесар Годлі не звярнуў увагі на наступнае: 
1. Перавод ашчадных банкаў у крэдытна-грашовы сектар у чацвёртым 

квартале 1981 г., што дадало 10,7% да аб'ёму М3 у фунтах стэрлінгаў. 
2. Страйк дзяржаўных службоўцаў 1981 г., які прывёў да адтэрміноўкі 

выплаты падаткаў і штучна павялічыў пазычанне дзяржаўнага сектара і 
рост грашовай масы. PSBR і манетарны рост адпаведна знізіліся ў 1982 і 
1983 гг., калі была выплачаная падатковая запазычанасць. 

3. Адмаўленне ад «гарсэтных» абмежаванняў на банкаўскіх 
балансавых рахунках улетку 1980 г. У выніку дадалося яшчэ 6% да аб'ёму 
М3 у фунтах, хоць гэта мела невялікі эканамічны эфект. 
Адпаведныя лічбы, што адлюстроўваюць рост грашовай масы, даюцца 

[у табл. 4.11]. Яны вагаюцца ў межах ад 10 да 12%, вельмі блізка да 
запланаванай велічыні. 

Табліца 4.11 
Зафіксаваны рост і запланаваны 
аб'ём грашовага агрэгату М3,  %  

 Зафіксаваны 
рост* 

Адпраўны 
рост** 

Мэта*** 

1980-1981 17,9 11,5 7-11 

1981-1982 12,6 11,0 6-10 

1982-1983 11,9 13,0 8-12 

1983-1984 8,3 8,5 7-11 

1984-1985 11,9 12,0 6-10 

*Рост грашовага агрэгату М3 па фінансавых гадах з улікам сезонных ваганняў;  

** Прыблізна;  

*** Запланавана ў бюджэце на адпаведны год;  

**** 3 улікам рэкласіфікацыі ашчадных банкаў.  
Крыніца: Bank of England and Lond Runs of Monetary Data, 1989 
edition  
Няма сумневу, што манетарная палітыка арыентавалася на дасягненне 

гэтай велічыні. Напрыклад, сведамай практыкай было дзяржаўнае 
фінансаванне колькі месяцаў наперад з улікам запланаванага росту 
грашовай масы. Ад гэтай практыкі, як і ад мэтаў шырокіх грошай, 
адмовіліся ў 1985 г. У наступныя тры фінансавыя гады (19851986, 
19861987, 19871988) велічыня М3 у фунтах павялічылася адпаведна на 
16,5, 18,7 і 20,8%. Тэндэнцыі росту грашовай масы парушыліся з 
прычыны прынятых у 1985 г. захадаў. 
За паскарэннем росту грашовай масы настаў бум у 1987 і ў 1989 гг., а 

потым інфляцыйная хваля 1989 і 1990 гг., з якой мы толькі цяпер 
выбіраемся. 

Адкажыце на наступныя пытанні: 
1. Што азначаюць выразы: 
а)  нацэльванне грашовай прапановы; 
б) цуды эканомікі прапановы; 
в) нацыянальная манетарная палітыка; 
г) сярэднечасовая фінансавая стратэгія (СЧФС); 
д) М3? 

2. Чаму ўрад адмовіўся ад вызначэння шырокіх 
грашовых агрэгатаў? 

3. Ці пацвярджаюць артыкулы думку, што 
інфляцыя ёсць «заўсёды і паўсюль грашовы 
феномен» (Фрыдмап)? 

4. Апішыце механізм грашовай трансмісіі, у якім 
змяненні грашовай прапановы прыводзяць да 
змяненняў валавога грамадскага прадукту. 

5. Чаму эканамісты, якія дыскутуюць наконт 
гэтых пытанняў, часам прыходзяць да розных, нават 
супрацьлеглых высноваў? 

Раздзел 16 

ДАСЯГНЕННЕ ПОЎНАЙ 
ЗАНЯТАСЦІ 

Велізарная анамалія беспрацоўя палягае ў 
свеце жаданняў. 

Дж. М. Кейнс. Нататкі 

ЗНАЧЭННЕ ПОЎНАЙ ЗАНЯТАСЦІ 

ПАХОДЖАННЕ 

Рознабаковы кантроль за беспрацоўем — 
стрыжнявы клопат сучаснай макраэканамічнай 
тэорыі; менавіта заклапочанасць праблемай 
беспрацоўя дала пачатак новай эканамічнай тэорыі 
Кейнса і яго сучаснікаў у 1930-х гадах. Прычыны 
зразумець няцяжка. 3 1921 да 1939 г. сярэдні ровень 
беспрацоўя ў Вялікабрытаніі дасягнуў 14%; гэты 
ровень ніколі не апускаўся ніжэй за 10%, а ў самыя 
кепскія гады перавышаў 20%. У 1943 г. газета The 
Times пісала: "Перад самай вайной беспрацоўе было 
найбольш распаўсюджанай, каварнай і разбуральнай 
хваробай нашага пакалення: гэта адметнае 
сацыяльнае захворванне заходняй цывілізацыі 
нашага часу". 
Урады заходніх краінаў бачаць у поўнай занятасці 

першапачатковую мэту эканамічнай палітыкі па 
заканчэнні Другой сусветнай вайны. Яны таксама 
прынялі кейнсаўскую палітыку кіравання попытам у 
якасці сродку яе дасягнення. 
Параўнальна з папярэднім перыядам гэтая 

палітыка забяспечыла поспех. Беспрацоўе па 
працягу 1950-х і 1960-х гг. заставалася на вельмі 
нізкім роўні, і нават іншыя мэты палітыкі, 
напрыклад кантроль над 

інфляцыяй, сталі ўважацца за больш неабходныя. 
Многія лічылі, што масавае беспрацоўе назаўсёды 
пераадолена. Аднак па пачатку 1980-х гадоў ровень 
беспрацоўя ў Вялікабрытаніі быў вышэйшы за 
ровень 1930-х гадоў, і праблема занятасці зноў 
авалодала цэнтральным месцам у эканамічнай 
палітыцы. 

ЗАНЯТЫЯ I БЕСПРАЦОЎНЫЯ 

Натуральна, што не кожны чалавек у эканамічнай 
сістэме заняты на працы; юныя, старыя, некаторыя 
хатнія гаспадыні ды іншыя могуць не працаваць. 
Таму, калі мы гаворым пра занятасць, то маем на 
ўвазе людзей, якія маюць аплатную працу, а калі мы 
гаворым пра беспрацоўных, — то людзей, якія 
актыўна шукаюць працу. Як мы ведаем, 
працаздольнае насельніцтва ўлучае ўсіх, хто працуе 
ці шукае працу. У 1991 г. працаздольнае 
насельніцтва ў Вялікабрытаніі налічвала 28,6 
мільёна, з якіх 2,2 мільёна былі беспрацоўныя або 
шукалі працу. У снежні 1986 г. упершыню за 
пасляваенны час колькасць зарэгістраваных 
найманых работнікаў дасягнула 3,4 мільёна чалавек. 
Гэтыя лічбы могуць быць, тым не менш, 

падманлівыя, бо ўлічваюць толькі афіцыйна 
зарэгістраваных шукальнікаў працы. Многія людзі, 
напрыклад замужнія жанчыны, не працуюць, але не 
рэгіструюцца як беспрацоўныя. Больш таго, урад 
зняў пэўныя катэгорыі беспрацоўных 

Табліца 4.12 
Змяненні ў статыстыцы па беспрацоўі  

Дата Змяненні Эфект 

10/1979 Выплата дапамогаў кожныя 2 тыдні +20 000 

11/1981 Мужчынам ва ўзросце за 60 гадоў прапанавалі большую суму 
дадатковай дапамогі, каб яны пакінулі месца працы 

- 37 000 

10/1982 Добраахвотная  рэгістрацыя ў  цэнтрах занятасці.   Кампутарны падлік 
прэтэндэнтаў на атрыманне дапамогі наўзамен падліку службоўцамі 
ўнесеных у спісы 

- 190 000 

3/1983 Мужчынам  ва ўзросце 60  гадоў   і  больш выдаюцца крэдыты 
нацыянальнага страхавання ці павялічаная дадатковая дапамога без 
права атрымання дапамогі па беспрацоўю 

- 162 000 

7/1985 Карэкціроўка   разыходжанняў  у  падліках   па   Паўночнай   Ірландыі - 5 000 

3/1986 Двухтыднёвая затрымка ў зборы звестак, каб скараціць завышэнне 
лічбаў 

- 50 000 
 
424 000 

 

 Агульны эфект змяненняў з улікам сезоннага фактару без выпускнікоў 
школаў у 4/87 

458 000 

7/1986 Улучэнне работнікаў не па найме і Узброеных Сілаў Яе Вялікасці ў 
назоўнік працэнтнай долі беспрацоўных 

- 1,4 % 

з агульнага падліку; напрыклад, людзі, старэйшыя за 
60 гадоў, не рэгіструюцца як працаздольныя, хоць 
яны маюць права атрымліваць сацыяльную дапамогу 
на беспрацоўю. 
Пытанне пра колькасць людзей, якія фактычна 

беспрацоўныя, бо шукаюць працу, у процілегласць 
афіцыйна зарэгістраваным, неразвязанае. На думку 
прыхільнікаў эканомікі прапановы, не ўсе афіцыйна 
зарэгістраваныя беспрацоўныя актыўна шукаюць 
сабе працу. Паводле крайніх поглядаў, напрыклад, 
прафесара Патрыка Мінфарда, вымушанага 
беспрацоўя зусім няма (гл. у раздзеле 9). 
Пры капцы 1980-х гадоў урад схіляўся прызнаць 

штогадовы Агляд працоўных рэсурсаў (LFS) ці 
справаздачу Міжнароднай арганізацыі працы (ILO), 
якія даюць лічбы, заніжаныя параўнальна з 
афіцыйнымі. LFS не рэгіструе шукальнікаў працы, 
якія не патрабуюць выплаты дапамогі па 
беспрацоўю, бо не маюць права іх патрабаваць 
(напрыклад, замужнія жанчыны) ці проста 
адмаўляюцца ад выплатаў. 
Гісторыю беспрацоўя, пачынаючы з 1981 г., 

цяжка прасачыць з прычыны частых змяненняў у 
метадах статыстычных падлікаў (гл. табл. 4.12). 
Кожнае змяненне апраўдвалася жаданнем большай 
дакладнасці 

Табліца 4.13 Крытэры азначэння беспрацоўных  
 Прэтэнду

е на 
атрыман
не 
дапамогі 

Шукаў 
працу на 
апошнім 
тыдні 

4 тыдні Жадае 
працава
ць 

Здольны 
працавац
ь 

Працаваў 
на 
працягу 
апошняга 
тыдня 

4 тыдні Колькасць 

 

1 так так — — так не — 2002 
2 не так — — — не — 826 

3 так — так — так — не 101 
4 не — так — так — не 47 

5 так — не — так — не 859 

6 так  не — так — так 206 

3 а ў в а г а:    Працяжнік паказвае,  што крытэр у назове калонкі  не 
ёсць частка агульнай сумы ў радку 

Альтэрнатыўныя  спосабы азначэння беспрацоўя  
  Тысячаў %*  

Падлік LFS 1+2 =    2828 10,6 

Альтэрнатыўная ацэнка (ILO/OECD) 1+2+3+4 =    2976 11,2 

Нацыянальная ацэнка: прэтэндэнты 1+3+5+6 =   3168 11,7 

Больш шырокае азначэнне 1+2+3+4+5+6 =    4041 14,3 

*Працэнт найманай рабочай сілы плюс беспрацоўныя  

Крыніца: 1986 Даследванне рабочай сілы 

ці карыснасці. Але пры ўсіх змяненнях, нават самых 
дробных, выходзіла агульнае змяншэнне беспрацоўя 
да 424 000 чалавек. Улучэнне Узброеных сілаў Яе 
Вялікасці і работнікаў па найме ў агульную лічбу 
працоўнага насельніцтва таксама зменшыла 
пабежныя лічбы беспрацоўных на 1,4%. Акрамя 
гэтага, мы павінны ўлічваць прыкладна 400 000 
чалавек, запятых у спецыяльных праграмах па 
стварэнні рабочых месцаў. 
Такім чынам, ёсць некалькі розных вымярэнняў 

беспрацоўя. Табліца 4.13, складзеная паводле 
штогадовага Агляду працоўных рэсурсаў за 1986 г., 
дае розныя ацэнкі. Мы бачым, што такое вымярэнне 
беспрацоўя прыпыняецца па лічбах паміж 10,6 і 
14,3%. Калі мы дададзім да гэтых паказнікаў 
колькасць тых, хто хацеў бы знайсці працу, то 
атрымаем значна вышэйшыя лічбы. У пісьмовым 
адказе Палаце абшчынаў у траўні 1987 г. намеснік 
міністра зазначыў, што колькасць беспрацоўных, 
якія хацелі знайсці працу, дасягнула 5,3 мільёна 
чалавек. 

АЗНАЧЭННЕ ПОЎНАЙ ЗАНЯТАСЦІ 

Здаецца, проста сказаць, што поўная занятасць 
будзе там, дзе няма беспрацоўя. Але на практыцы так 
ніколі не бывае. Якісьці ровень беспрацоўя заўсёды 
існуе. У кнізе "Поўная занятасць у вольным 
грамадстве" (1944) Бэвэрыдж азначыў поўную 
занятасць як становішча, калі доля працаздольнага, 
але беспрацоўнага насельніцтва большая за 3%. 
Аднак па працягу многіх гадоў пасля вайны ровень 
беспрацоўя быў ніжэйшы за 3%; такім чынам, можна 
гаварыць пра звышпоўную занятасць. Як мы бачылі 
ў папярэднім раздзеле, гэта — адзін з фактараў 
розніцы паміж асноўнай заработнай платай і 
фактычнымі даходамі, а таксама — інфляцыі, 
абумоўленай празмерным попытам на тавары і 
паслугі. 
Перад выданнем сваёй кнігі Бэвэрыдж 

узначальваў камітэт, які апублікаваў справаздачу 
"Сацыяльнае страхаванне і сумежныя паслугі" 
(1942), звычайна вядомую як "справаздача 
Бэвэрыджа". У гэтай працы падкрэслівалася, што 
адзіны шлях фінансавання жыццяздольнай сістэмы 
сацыяльнай дапамогі па беспрацоўі і медыцынскага 
страхавання — поўная або амаль поўная занятасць. 
Калі брытанскі парламент прыняў гэтую справаздачу 
да выканання, ён "прысудзіў" сябе падтрымліваць 
"высокі і стабільны ровень занятасці". У 1980-х 
гадах урады адчулі на сабе, як цяжка фінансаваць 
сацыяльныя паслугі пры высокім роўні беспрацоўя. 



392 Сшытак чацверты 

Табліца 4.14 Рэгіянальныя роўні беспрацоўя ў Вялікабрытаніі. 
1964 г. 

Працэнт беспрацоўных  
Паўночная 
Ірландыя 

Шатландыя Уэльс Паўночная 
Ангельшчына 

Вялікабрытанія 

6,6 3,7 2,6 3,4 1,8 

Хоць азначэнне 
занятасці, зробленае 
Бэвэрыджам, стала 
зыходным пунктам для 
адпаведнай эканамічнай 
палітыкі, аднабаковы 
колькасны падлік можа 
мець шмат хібаў. Табліца 
4.14 паказвае роўні 
беспрацоўя ў рэгіёнах у 
1964 г. Нават калі 
беспрацоўе ва ўсёй краіне 
складала толькі 1,8%, 
некаторыя рэгіёны 
перавысілі ўмоўны 3%-ны 
ровень. 
Яшчэ адзін метад 

азначэння поўнай занятасці 
— судачыненні яе з 
колькасцю вакантных 
рабочых месцаў. Такім 
чынам, калі колькасць 
вольных рабочых 
месцаў перавышае 
колькасць 
беспрацоўных, можна 
сказаць, што існуе 
поўная занятасць. 
Але ў гэтай дэфініцыі ёсць таксама два недахопы: 
а) Рэгіянальныя адрозненні, пададзеныя ў табл. 

4.14, адлюстроўваюць судачыненні вакансіяў у 
адной частцы краіны і лішак рабочай сілы — у 
другой. Гэта выглядае так:  

Рэгіён Вакансіі Беспрацоўныя 

А 90 000 10 000 

В 10 000 90 000 

Усяго: 100 000 100 000 

У такіх умовах, калі ў рэгіёне В складана знайсці 
працу, у рэгіёне А будзе не ставаць рабочай сілы, 
што можа ўзмацніць інфляцыйны ціск на эканоміку. 

 

Мал. 4.27. Вакансіі і беспрацоўе 
ў Вялікабрытаніі 

На графіку паказаны стасунак 
зарэгістраваных беспрацоўных і вакансіяў, 

што заяўленыя ў службах занятасці. Гэтыя 
вакансіі складаюць толькі каля адной траціны 

ад агульнай колькасці беспрацоўных 

б) Нават калі колькасць вакансіяў і беспрацоўных 
супадзе ў адным рэгіёне, беспрацоўным будзе 
бракаваць неабходнай кваліфікацыі, каб уладкавацца 
на працу. 
На мал. 4.27 паказаны судачыненні паміж 

колькасцю беспрацоўных і вакансіяў з 1955 да 1991 
г. Мы бачым, што да сярэдзіны 1960-х гадоў 
перыяды рэцэсіі і росквіту па чарзе мяняліся. У 
наступны перыяд, як ілюструюць выгіны крывой на 
графіку, эканоміка ішла да крызісу, але потым 
пачалося паступовае аздараўленне эканамічнай 
сітуацыі. 
Такім чынам, кожнае з статыстычных азначэнняў 

поўнай занятасці не задавальняе. Мы мусім прыняць 
больш практычнае азначэнне: 
поўная занятасць існуе тады, калі кожны, хто 

жадае атрымаць працу і пры гэтым працаздольны, 
мае рэальны шанц атрымаць яе. 

ТЫПЫ  БЕСПРАЦОЎЯ 

Беспрацоўе — не аднастайны феномен, яго 
выклікае шэраг фактараў. Называючы гэтыя 
фактары, мы разглядаем прычыны беспрацоўя. 

ФРЫКЦЫЙНАЕ БЕСПРАЦОЎЕ 
Гэты тын беспрацоўя выяўляецца пры 

нармальным функцыянаванні эканомікі. У 
эканамічнай сістэме, якая развіваецца, людзі 
непазбежна час ад часу мяняюць месца працы і 
могуць стаць беспрацоўнымі некалькі тыдняў, 
пакуль чакаюць новага рабочага месца. 

СЕЗОННАЕ БЕСПРАЦОЎЕ 
Некаторыя віды працы залежаць ад надвор'я і 

сезона. Жартам можна сказаць, што гэта датычыць 
людзей, якія гандлююць, седзячы у шэзлонгах 
улетку, але не працуюць узімку, або прадаюць 
гарачыя каштаны ўзімку, але не працуюць улетку. 
Аднак, калі гаварыць сур'ёзна, для сектара 
спажывання больш за іншыя характэрна сезоннае 
беспрацоўе, калі тысячы ці сотні тысячаў працоўных 
застаюцца без працы зімою з прычыны кепскага 
надвор'я. 

АСТАТКАВАЕ БЕСПРАЦОЎЕ 

Заўсёды існуе астаткавае беспрацоўе, бо 
сезонныя ці фрыкцыйныя фактары немагчыма 
зменшыць. Акрамя таго, ёсць пэўная колькасць 
людзей, якія проста не хочуць працаваць, але 
рэгіструюцца як беспрацоўныя, каб атрымліваць 
сацыяльную дапамогу. Наяўнасць 

астаткавага беспрацоўя яшчэ больш ускладняе 
азначэнне поўнай занятасці. 
Вельмі складана падлічыць астаткавае 

беспрацоўе. У часы поўнай занятасці — 1950-я і 
1960-я гады — яно ацэньвалася як 100000 — 200 000 
чалавек, залежна ад пары года. Але пры канцы 1960-
х гадоў яно дасягнула 600 000 чалавек. 
У раздзеле 15 мы бачылі, што канцэпцыя 

натуральнага роўню беспрацоўя выкарыстоўваецца ў 
манетарысцкай эканоміцы. Нягледзячы па 
карыснасць гэтай канцэпцыі як тэарэтычнага 
інструмента, што часам атаясняюць з астаткавым 
беспрацоўем, пра якое ўжо гаварылася, мы лічым, 
што яе цяжка выкарыстоўваць для колькасных 
падлікаў. Якія фактары, напрыклад, тлумачаць 
адрозненне паміж астаткавым (ці натуральным 
беспрацоўем) на роўні 100 000 чалавек у 1950-х 
гадах і больш як 1 мільён чалавек у 1980-х гадах? 
У 1980-х гадах шмат прадракалі, што да канца 

стагоддзя колькасць беспрацоўных дасягне некалькіх 
мільёнаў і немагчыма будзе вярнуцца да роўню 
першых пасляваенных гадоў. Аднак не меркавалася, 
што такая вялікая колькасць беспрацоўных ёсць 
вынік фрыкцыйных ці сезонных фактараў. Яе 
спараджаюць глыбінныя фактары, якія мы 
разгледзім далей. 

СТРУКТУРНАЕ БЕСПРАЦОЎЕ 

Гэты тып беспрацоўя вынікае з змяненняў у 
структуры эканомікі, напрыклад, незбалансаванасці 
ад заняпаду адной галіны вытворчасці і (пры 
спрыяльных умовах) росту іншай. Беспрацоўе 
ўзнікае, калі новыя галіны вытворчасці не ствараюць 
дастатковай колькасці новых рабочых месцаў, каб 
уладкаваць звольненых з працы, ці калі новыя галіны 
размяшчаюцца ў розных рэгіёнах або яны 
патрабуюць рознай кваліфікацыі. 
Структурнае беспрацоўе сталася бічом 

брытанскай эканомікі амаль усяго нашага стагоддзя. 
Першапрычынай яго быў заняпад старых асноўных 
галінаў прамысловасці, такіх, як здабыча вугалю, 
жалеза, і сталеплавільная, тэкстыльная. 
Прадпрыемствы гэтых галінаў былі сканцэнтраваныя 
ў раёнах вуглездабычы, і менавіта праз гэтую 
строгую рэгіянальную спецыялізацыю структурнае 
беспрацоўе азначылася як рэгіянальнае беспрацоўе. 
У 1970-х і 1980-х гадах з'явіліся новыя формы 

структурнага беспрацоўя, звязанага з тым, што 
прыбытковыя дагэтуль галіны прамысловасці, 
напрыклад аўтамабільная, не вытрымалі 
канкурэнцыі з боку замежных фірмаў. Гэта 
пашырыла межы беспрацоўя. Так, Заходні Мідлэндз, 
які да нядаўняга часу быў адным з самых  

расквітнелых рэгіёнаў краіны, зведаў найбольшую 
дэпрэсію. На пачатку 1990-х гадоў беспрацоўе ахапіла 
сферу паслугаў у паўднёва-ўсходнім рэгіёне, таксама 
раней расквітнелым. 

АГУЛЬНАЕ, АБО ЦЫКЛІЧНАЕ, 
БЕСПРАЦОЎЕ 

Усе тыпы беспрацоўя, якія мы разгледзелі, 
паходзяць з змяненняў у эканоміцы, як бы нам ні 
хацелася аслабіць іх наступствы. Але найбольш 
жорсткае беспрацоўе, якое здарылася ў 1930-х і 1980-х 
гадах, было вынікам агульнай эканамічнай дэпрэсіі ў 
краіне. Гэты тын беспрацоўя мы звычайна звязваем з 
эканамічным цыклам, адсюль і яго назоў. Прычыны 
такіх перыядычных дэпрэсіяў — прадмет шматлікіх 
спрэчак. Каб зразумець іх, студэнтам варта прачытаць, 
калі яны яшчэ не зрабілі гэтага, раздзел 5, які 
датычыць нашага пытання. 
У апошні час бытуюць меркаванні, што аднаўленне 

эканомікі магчымае і без зніжэння роўню беспрацоўя. 
Дагэтуль змяншэнне колькасці беспрацоўных 
лічылася паказнікам эканамічнага ўздыму. 

ТЭХНАЛАГІЧНАЕ БЕСПРАЦОЎЕ 

Гэты тып беспрацоўя ўзнікае, калі тэхналагічныя 
ўдасканаленні скарачаюць попыт на рабочую сілу. 
Тэхналагічнае беспрацоўе — з'ява даволі вядомая. 
Напрыклад, у выніку ўкаранення прадзільнай машыны 
"Джэні" адзін чалавек стаў рабіць працу, якую раней 
выкопвалі 100 рабочых. Так, навіна нашага часу — 
хуткасць і аб'ём тэхналагічных змяненняў. Новая 
тэхналогія, звязаная з выкарыстаннем 
мікрапрацэсараў, уплывае амаль што на ўсе сферы 
эканомікі і на рынак працы. Укараненне новай 
тэхналогіі ўплывае на беспрацоўе з двух бакоў: па-
першае, ліквідуе шэраг прафесіяў і рабочых месцаў і, 
па-другое, стварае новыя рабочыя месцы для 
прафесіяў, якімі беспрацоўныя не валодаюць. 
Разгледзім, напрыклад, уплыў новай тэхналогіі 

толькі на адну сферу эканомікі — банкаўскую справу. 
Нам ужо вядомыя кампутарны банкаўскі улік, 
электронны перавод грошай, аўтаматы выдачы 
наяўнасці па крэдытных картках і інш. Пашырана 
цяпер сістэма EFTPOS (электронны пералік грошай у 
месцах гандлю), з дапамогай якой вартасць набытых 
тавараў аўтаматычна вылічаецца з банкаўскага 
рахунку пакупніка. У недалёкай будучыні з'явяцца 
кампутары, з якімі пакупнікі будуць дамаўляцца па 
тэлефоне пра вылікі з іхных банкаўскіх рахункаў, і да 
т. п. 
У выніку навацыяў у банкаўскай сістэме агульная 

колькасць рабочай сілы ў гэтым сектары эканомікі 
Вялікабрытаніі не павялічылася, 

нават былі звальненні, хоць банкаўская справа — 
традыцыйна развітая ў краіне. 
Новыя тэхналогіі спараджаюць таксама і падзел 

рабочай сілы, ствараючы, з аднаго боку, новы клас 
мэнэджэраў з тых, хто.здольны зразумець гэтыя 
тэхналогіі і ажыццявіць кантроль за імі, і, з другога 
боку, клас людзей сярэдняй кваліфікацыі, якія 
забяспечваюць машыны неабходнымі матэрыяламі. 
Тыя ж прафесіі, якія выконваюць функцыі 
пасярэднікаў, напрыклад бухгалтарскі ўлік, увогуле 
выцеснены з эканамічнай сістэмы. Гэтая тэндэнцыя 
ўжо ўсталявалася ва ўсіх сферах эканомікі 
Вялікабрытаніі і паступова набірае тэмпы. 
Новыя тэхналогіі адмоўна адбіліся на развіцці 

рынку працы, а таксама на тым, што Вялікабрытанія 
значна адстала ў апрацоўчай індустрыі. У 
вытворчасці мікрасхемаў дамінуюць толькі дзве 
краіны — ЗША і Японія. А Вялікабрытанія разам з 
іншымі традыцыйна індустрыяльна развітымі 
краінамі, такімі, як Нямеччына і Францыя, 
апынулася ў неспрыяльным становішчы. Адзіная 
натхняльная перспектыва — дасягненні 
Вялікабрытаніі ў галіне праграмавання. Часткова 
гэта тлумачыцца шчырасцю, з якой многія брытанцы 
ставяцца да мікракампутараў. 

РЭГІЯНАЛЬНАЕ  БЕСПРАЦОЎЕ 

Для розных рэгіёнаў Вялікабрытаніі характэрны 
розныя роўні беспрацоўя (гл. табл. 4.15). Лічбы ў 
табліцы перайначваюць найгоршае становішча ў 
асобных населеных пунктах краіны.  

Табліца 4.15 Ровень беспрацоўя ў 
Вялікабрытаніі ў працэнтах  
Рэгіён 1974 1982 1990 

Поўнач 4,6 16,5 8,7 

Еркшыр і Хамбэрсайд 2,5 13,4 6,7 
Усходні Мідлэнд 2,2 11,0 5,1 
Усходняя  Ангсльшчына 1,9 9,9 3,7 
Паўднёвы Усход 1,5 8,7 4,0 

Паўднёвы Захад 2,6 10,8 4,4 
Заходні Мідлэндз 2,1 14,9 5,9 
Паўночны Захад 3,4 14,7 7,7 
Уэльс 3,7 15,6 6,7 
Шатландыя 3,8 14,2 8,2 

Паўночная Ірландыя 5,4 19,4 13,4 
Разам 2,6 12,2 5,8 

Крыніца: CSO, штогадовы кароткі агляд статыстыкі, HMSO і 
бюлетэнь занятасці  

У Корбі, напрыклад, беспрацоўе сярод дарослага 
насельніцтва ў 1984 г. перавышала 50%. Гэтая лічба 
была тыповая для іншых гарадоў краіны, найбольш 
закранутых беспрацоўем. Пад час агульнага 
беспрацоўя трэба разабрацца з асновамі 
спецыяльнай рэгіянальнай палітыкі. 

АРГУМЕНТЫ НА КАРЫСЦЬ 
РЭГІЯНАЛЬНАЙ ПАЛІТЫКІ 

а) Няспраўнасць у рабоце механізму рынкавага 
рэгулявання. 
Прыхільнікі свабоднай рынкавай эканомікі 
сцвярджаюць, што механізм цэнаў паступова 
зліквідуе гэтыя адрозненні. Беспрацоўе знізіць 
заробкі ды іншыя выдаткі ў рэгіёнах, а гэта пасля 
залучыць у рэгіёны прамысловасць. Аднак праз 
дапушчальны час рынкавыя сілы могуць аднолькава 
як узмацніць, так і, наадварот, зліквідаваць 
рэгіянальныя адрозненні. 
Эканамісты-неакласікі даводзяць, што рух 

работнікаў з месца па месца згладзіць рэгіянальныя 
адрозненні, бо людзі будуць пакідаць дэпрэсіўныя 
рэгіёны і там прапанова рабочай сілы зменшыцца, а 
ў іншых рэгіёнах, наадварот, павялічыцца. На жаль, 
дэпрэсіўныя рэгіёны пакідаюць маладыя і 
энергічныя работнікі. Тут застаецца старэйшая і 
менш здольная да адаптацыі рабочая сіла. Тады 
фірмы вельмі неахвотна будуць асталёўвацца ў 
гэтым рэгіёне. 

б) Кумулятыўны заняпад. Часта ў дэпрэсіўных 
рэгіёнах адбываюцца рабочыя хваляванні як вынік 
заняпаду старых асноўных галінаў прамысловасці. 
Менавіта гісторыя разборак з прафаб'яднаннямі 
можа адштурхнуць фірмы асталёўвацца ў гэтых 
рэгіёнах. Акрамя таго, сацыяльныя фонды ў гэтых 
рэгіёнах — жыллё, транспарт, сродкі сувязі — 
звычайна не развіваюцца. Фірмы не зацікаўлены 
пераязджаць у такія рэгіёны. Таму неабходна 
спецыяльная ўрадавая палітыка, каб стымуляваць 
рух фірмаў у рэгіёны дэпрэсіі. 

в) Інфляцыйны ціск. Калі дзяржава ўжывае 
захады, каб стымуляваць эканоміку дзеля скарачэння 
беспрацоўя, то яны спародзяць інфляцыйны эфект. 
Разгледзім наступную сітуацыю. 
Выкарыстанне вытворчых магутнасцяў у прамысловасці 

ў працэнтах  
Рэгіён X Y 

А 

В 

100 
--- 

--- 
70 

Індустрыяльныя магутнасці ў галіне X 
скарыстоўваюцца цалкам у рэгіёне А, а рэгіён В 
залежыць ад іншай галіны прамысловасці (У), 
прычым там фіксуецца значнае беспрацоўе. Калі 
ўрад паспрабуе вы 

правіць становішча шляхам стымулявання 
прапановы, то гэта можа выклікаць інфляцыйны ціск 
на індустрыю X, раней чым зменшыць беспрацоўе ў 
індустрыі. 

г) Сацыяльныя выдаткі. Калі фірма выбірае 
месца, дзе асталявацца, яна перш за ўсё ўлічвае свае 
прыватныя выдаткі. Але калі мы гаворым пра 
сацыяльныя выдаткі, то маем па ўвазе, што ў 
перанаселеных рэгіёнах адчуваецца велізарны ціск 
на рэсурсы. Забеспячэнне інфраструктуры (дарогаў, 
школаў, бальніцаў, жылля) у вельмі развітых 
рэгіёнах каштуе намнога больш, чым у дэпрэсіўных, 
дзе яна часта — рэзервовая магутнасць. Таму 
мэтазгодна стымуляваць залучэнне фірмаў у гэтыя 
рэгіёны, каб грамадства атрымала карысць дзякуючы 
меншым сацыяльным выдаткам. 

УРАДАВАЯ ПАЛІТЫКА 

Галоўная мэта ўрадавай палітыкі — забяспечыць 
"работнікаў рабочымі месцамі" ці "рабочыя месцы 
— работнікамі". Каб дамагчыся гэтага, 
прадугледжваюць фінансавую дапамогу на выпадак 
перамены рабочага месца, спецыяльныя гранты на 
праграмы перакваліфікацыі і стварэнне цэнтраў 
занятасці. 
Пасля прыняцця "Асобнага закона пра развіццё 

рэгіёнаў" (1935 г.) найпершым клопатам дзяржаўнай 
рэгіянальнай палітыкі стала заахвочванне фірмаў 
асталёўвацца ў менш развітых рэгіёнах. У 1980-х 
гадах урад скараціў аб'ём фінансавання рэгіёнаў, 
спадзеючыся толькі на дзеянне рынкавых сілаў. 
Падрабязней дзяржаўная рэгіянальная палітыка 
разглядаецца ў раздзеле 13 часткі 1 кнігі. 

ЭФЕКТЫЎНАСЦЬ РЭГІЯНАЛЬНАЙ 
ПАЛІТЫКІ 

У нас няма падставаў казаць, што ўрадавая 
палітыка да 1963 г. была вельмі паспяховая. Але з 
гэтага часу рэгіянальная палітыка стала больш 
актыўная і крыху згладзіла на нейкі час рэгіянальныя 
адрозненні. Але яны зноў праявіліся з прычыны 
агульнай эканамічнай дэпрэсіі на пачатку 1980-х 
гадоў і адмаўлення ўрада ад спецыяльнай 
рэгіянальнай палітыкі. 
У табл. 4.14 пададзена колькасць беспрацоўных у 

рэгіёнах у 1979 і 1990 гг. Лічбы сведчаць, што 
адрозненні ў рэгіянальным развіцці згладзіліся, г. зн. 
у многіх рэгіёнах зменшылася адхіленне ад 
сярэднестатыстычных паказнікаў. Але гэта трэба 
аналізаваць з улікам намнога вышэйшага роўню 
беспрацоўя ва ўсёй краіне. 
Пэўна ж, беспрацоўныя ў паўночным рэгіёне не 

будуць адчуваць сябе больш утульна, калі ім 
скажуць, што павелічэтше беспрацоўя да 

8,7% рабочай сілы толькі па 50% перавышае сярэдні 
ровень па краіне, тады як у 1979 г. павелічэнне 
беспрацоўя да 7,9% перавышала сярэдні ровень па 
краіне па 61%. (Карта рэгіёнаў нададзена на с. 268 
часткі 1 кнігі. Гл. таксама пра размежаванне на 
поўнач-поўдзень далей.) 

ВЫДАТКІI ПЕРАВАГІ 
РЭГІЯНАЛЬНАЙ ПАЛІТЫКІ 

Рэгіянальную палітыку крытыкуюць найбольш за 
тое, што яна стварае неэфектыўныя адзінкі 
вытворчасці. Напрыклад, урад пераканаў канцэрн 
Крайслер (цяпер Тэлбат) пабудаваць новую фабрыку 
ў Лінвудзе (прыгарад Глазга), хоць кампанія мелася 
будаваць у Ковэнтры. Рухавікі для аўтамабіляў 
вырабляліся ў Ковэнтры, транспартаваліся ў 
Шатландыю для зборкі, а потым зноў вывозіліся па 
поўдзень краіны на продаж. Закрыццё 
прадпрыемства Тэлбата ў Лінвудзе ў 1981 г. не 
патрабуе каментару. Хоць заснаванне неэфектыўных 
прадпрыемстваў можа быць апраўданае як 
развязанне праблемы беспрацоўя; яно вельмі 
адмоўна ўплывае на замежны гандаль, бо разбурае 
параўнальныя перавагі нашай краіны. 
Аднак, калі мы разглядаем рэгіянальную палітыку 

ў кантэксце агульнаэканамічнай, трэба ўлічваць 
наступнае. Па-першае, калі фірмы 

 
Табліца 4.16 Беспрацоўе ў рэгіёнах  

 Беспрацоўе 

 1979 1990 

Рэгіён % 
беспрацоўн
ых 

% вышэй (+) 
ці НІЖЭЙ () 
за сярэдні ровень 
па краіне 

% 
беспрацоў
ных 

% вышэй (+) 
ці ніжэй () 

за сярэдні ровень 
па краіне 

Поўнач 7,9 +61 ,2 8,7 + 50,0 

Ёркшыр і Хамбэрсайд 5,1 +4,1 6,7 + 15,5 

Усходні Мідлэндз 4,0 18,4 5,1 12,1 
Усходняя  Ангельшчына 3,7 24,5 3,7 36,2 
Паўднёвы Ўсход 3,0 38,7 4,0 31,0 

Паўднёвы Захад 

Заходні Мідлэндз 

4,8 2,0 4,4 24,1 
4,8 2,0 5,9 + 1,7 

Паўночны Захад 6,1 +24 ,5 7,7 +32,8 
Уэльс 6,5 +32,7  6,7 + 15,5 
Шатландыя 6,9 +40,8 8,2 +41,4 
Паўночная Ірландыя 9,1 +85,7 13,4 +131,0 
Вялікабрытанія 4,9  5,8  

Крыніца: Бюлетэнь занятасці, DTI 

надумаюць асталявацца на Паўночным Усходзе, яны 
не стануць зважаць на вельмі высокія сацыяльныя 
выдаткі ў гэтых рэгіёнах. Напрыклад, на Паўночным 
Усходзе прапанова жылля зусім малая, і таму яно 
каштуе надзвычай дорага, а ў іншых рэгіёнах дамы 
пустуюць. Па-другое, калі дзяржава аказвае 
дапамогу рэгіёнам на іх аднаўленне, яе памеры 
павінны быць дастатковыя для таго, каб аднаўленне 
рэгіёнаў прывяло да самазабеспячэння рэгіянальнай 
эканомікі. Досвед 1930-х гадоў вучыць пра вялікую 
небяспеку канцэнтрацыі. Дыверсіфікацыя — 
падзейная гарантыя супраць змяненняў попыту, 
нават калі яна менш эфектыўная. 

Размежаванне поўнач — поўдзень 
Часта, асабліва ў апошнія гады, даказваюць, 

што адрозненні паміж рэгіёнамі ўсё больш 
акрэсліваюцца.  Самыя развітыя рэгіёны знаходзяцца 
на поўдні краіны, а дэпрэсіўныя — па поўначы. 
Бальшыня палітыкаў не прызнае такога 
размежавання на поўнач і ноўдзень. Аднак, як мы 
бачым у табл. 4.16, роўні беспрацоўя значна 
адрозніваюцца па рэгіёнах. А ў табл. 4.17 відаць 
істотная розніца ў заробках, якая ўсё больш 
паглыбляецца. 

Табліца 4. 17 
Індэкс сярэдніх тыднёвых даходаў хаўсхолдаў  

Рэгіён 1979-1980 1988-1989 

Поўнач 89,0 91,8 

Ёркшыр і Хамбэрсайд 87,0 94,0 
Усходні Мідлэндз 101,0 94,8 
Усходняя  Ангельшчына 97,6 99,0 
Паўднёвы Ўсход 114,2 112,7 

Паўднёвы Захад 92,6 104,8 
Заходні Мідлэндз 99,5 89,3 
Паўночны Захад 95,5 93,7 
Уэльс 92,4 87,5 
Шатландыя 94,3 97,9 

Паўночная Ірландыя 84,3 84,4 
Вялікабрытанія 100,0 100,0 

 = £ 134,1 = £ 293,0 

Крыніца: Бюлетэнь занятасці, DTI 

Як мы ўжо зазначалі, прычынай заняпаду 
паўночных рэгіёнаў стаўся заняпад старых асноўных 
галінаў прамысловасці, а таксама такіх новых 
галінаў, як аўтамабілебудаванне. Адметнымі рысамі 
1980-х гадоў былі хуткае ўдасканаленне вытворчасці 
ў іх і праз гэта — лішак рабочай сілы. 

У дэпрэсіўных рэгіёнах, зразумела, ствараліся 
ўмовы для развіцця новых галінаў прамысловасці, 
але не так хутка, каб кампенсаваць іншыя адмоўныя 
тэндэнцыі, якія ўзмацняліся іншымі фактарамі, 
напрыклад узлётам цэнаў на жыллё на Паўночным 
Усходзе. Гэта яшчэ больш ускладніла праблему руху 
людзей з поўначы на поўдзень краіны ў пошуках 
працы. Гэта тэндэнцыя ўласціва не толькі 
Вялікабрытаніі. Усюды на ўскраінах Еўропы 
назіраецца параўнальны заняпад. Квітненне ЕС 
відавочнае толькі ў "залатым трохкутніку", які 
ахоплівае поўнач Нямеччыны і Францыі, краіны 
Бенілюкса і Паўночны Ўсход Англіі. 

БЕСПРАЦОЎЕ 1980-х ГАДОЎ 

РОСТ БЕСПРАЦОЎЯ 

Вывучэнне звестак у табл. 4.18 і 4.19 сведчыць, 
што беспрацоўе 1980-х гадоў дасягнула 
беспрэцэдэнтных памераў. Няварта нагадваць гэта 
маладому чалавеку, які пачынае сваю кар'еру. Калі ж 
звальняюць людзей, якія ўжо прайшлі па прыступках 
службовай лесвіцы ў другой палове сваёй працоўнай 
дзейнасці, то іх чакае лёс існаваць на дапамогу па 
беспрацоўі. 

Табліца 4.18 Беспрацоўе і занятасць у 
Вялікабрытаніі   

Год Агульная колькасць 
беспрацоўных (тысячы) 

Працэнт 
беспрацоўных (%) 

Колькасць занятай 
рабочай сілы (тысячы)  

1976 1266 5,5 24  844 

1977 1359 5,8 24 865 
1978 1343 5,7 25 014 
1979 1234 5,3 25 393 
1980 1513 6,8 25 327 
1981 2394 10,5 24 344 
1982 2770 11,6 23 908 
1983 2984 11,7 23 610 
1984 3030 11,7 24 060 

1985 3179 11,9 24 445 
1986 3229 11,9 24 542 
1987 2953 10,6 25  142 
1988* 2370 8,4 26 413 
1989 1798 6,3 26 725 
1990 1664 5,9 26 800 
1991 сакавік 2213 7,8 26 400 

* Асобы да 18 гадоў не атрымліваюць з гэтага года дапамогі. Агульная колькасць зменшана ў 
сярэднім на 90 000 чалавек. 

У табл. 4.18 адлюстраваны рэзкі ўздым 
беспрацоўя ў 1970-х і 1980-х гадах, а таксама 
колькасць занятых работнікаў. Параўноўваючы 
лічбы беспрацоўных і занятых работнікаў паміж 
1976 і 1988 гг., вы можаце пераканацца, што 
колькасць беспрацоўных павялічылася на 1 270 000 
чалавек, а колькасць занятых работнікаў — па 367 
000 чалавек. Гэта адбылося з прычынаў павелічэння 
параўнальнай колькасці працаздольнага 
насельніцтва, узроставых змяненняў, павышэння 
долі жанчын, якія працуюць. Тут — цікавы парадокс 
адначасовага росту занятасці і беспрацоўя. 

ПРЫЧЫНЫ БЕСПРАЦОЎЯ 

Немагчыма даць толькі адно тлумачэнне, чаму 
павялічваецца агульная колькасць беспрацоўных. 
Каб высветліць прычыны беспрацоўя, трэба ўлічваць 
наступныя фактары. 

а) Нястача сукупнага попыту. Кейнсаўская 
эканоміка звязвае беспрацоўе з нястачай сукупнага 
попыту. Калі гэта так, то паўстаюць пытанні, якія 
прычыны выклікаюць падзенне самога сукупнага 
попыту і ў якой меры дэфіцытнае фінансаванне дзеля 
павышэння сукупнага попыту зменшыць беспрацоўе. 

б) Рост структурнага і фрыкцыйнага беспрацоўя. 
Аглядальнікі адзначалі некалькі фактараў на рынках 
рабочай сілы, якія павялічылі беспрацоўе. Калі 
сацыяльныя выплаты падняліся параўнальна з 
заработнай платай, многія палічылі за лепшае не 
працаваць. А з ростам беспрацоўя фірмы сталі менш 
зацікаўленыя ў перакваліфікацыі ці найме старых 
работнікаў, хоць заканадаўства пра найм па працу 
і выплаты па звальненнях змусілі іх паймаць 
работнікаў з большай асцярогай. 
Мы ўжо згадвалі пра заняпад шэрага галінаў 

прамысловасці (асабліва апрацоўчых), што спарадзіў 
рост беспрацоўя. Праблема абвастрылася тым, што 
людзі, якія ў пошуках працы паехалі па Паўночны 
Ўсход, апынуліся ў цяжкім становішчы з прычыны 
вельмі высокіх цэнаў на жыллё. 

в) Міжнародныя аспекты. Праблему беспрацоўя 
ў Вялікабрытаніі нельга разглядаць асобна ад 
сітуацыі ў іншых краінах. Роўні беспрацоўя ў 
бальшыні краінаў — гандлёвых партнёраў 
Вялікабрытаніі — намнога вышэйшыя, а гэта зніжае 
сукупны попыт. Яшчэ адзін вонкавы фактар — 
пранікненне імпартных тавараў па нутраны 
брытанскі рынак, асабліва такіх галінаў апрацоўчай 
прамысловасці, як жалеза і сталеплавільная, 
аўтамабільная і электронная. З іншага боку, экспарту 
часта перашкаджае празмерна высокі курс абмену 
фунта. Гэта змусіла вытворцаў рэзка знізіць цэны,  

нягледзячы па адначасовы рост заработнай платы, 
што абярнулася скарачэннем прыбыткаў і закрыццём 
фірмаў. 

г) Цэны на нафту. У 1973 г. краіны АПЕК паднялі 
цэны, і гэта стала важным фактарам росту інфляцыі і 
беспрацоўя ў сярэдзіне 1970-х гадоў. Рост цэнаў на 
нафту ў 1978 г. абумовіў яшчэ большае павелічэнне 
выдаткаў і скарачэнне прыбыткаў фірмаў. Нафтавы 
шок 1978 г. быў найістотнейшым фактарам дэпрэсіі 
сусветнай эканомікі на пачатку 1980-х гадоў. Рэзкае 
падзенне цэнаў на нафту, якое адбылося пазней, 
аказалася вельмі спрыяльным для галоўных 
гандлёвых партнёраў Вялікабрытаніі, г.зн. Японіі і 
Нямеччыны, найбуйнейшых імпарцёраў нафты, і, 
наадварот, рэзка пагоршыла становішча 
Вялікабрытаніі, якая экспартуе нафту. 

д) Тэхналогія. Мы ўжо бачылі, што ўдасканаленне 
тэхналогіі скарачае попыт на рабочую сілу (гл. с. 395 
— 396). Аднак у доўгачасовы перыяд удасканаленне 
тэхналогіі і далейшае павышэнне прадукцыйнасці 
павінны ствараць новыя рабочыя месцы з прычыны 
росту аб'ёмаў вытворчасці (гл. у раздзеле 20 часткі 1 
кнігі). 

е) Дзяржаўная палітыка. Да сярэдзіны 1970-х 
гадоў дзяржаўная палітыка была скіраваная на 
скарачэнне беспрацоўя з дапамогай фіскальных і 
манетарных мераў. Адначасова ўрад пачаў 
праводзіць кантракцыйную палітыку, каб выцесніць 
інфляцыю з эканомікі. Гэтая палітыка толькі 
павялічыла беспрацоўе. Як мы ведаем з раздзела 15, 
манетарысцкая эканамічная тэорыя падкрэслівае 
неабходнасць росту беспрацоўя як спосабу 
ліквідаваць інфляцыю. Канцлер Казначэйства 
Норман Ламант заявіў у Палаце абшчынаў у 1991 г., 
што "ён быў бы шчаслівы коштам высокага роўню 
беспрацоўя знізіць інфляцыю". Такім чынам, 
дзяржаўную палітыку можна лічыць найпершым 
факта рам росту беспрацоўя. 

Змены ў вымярэнні беспрацоўя і насельніцтва 
Мы ўжо абмяркоўвалі многія змены ў вымярэнні 

беспрацоўя на працягу 1980-х гадоў, якія 
ўскладняюць пэўнасць высновы пра беспрацоўе. 
Паводле ацэнкі Крыстафера Джонсана з банка 
Лойда, колькасць беспрацоўных зменшылася на 400 
000 чалавек у выніку статыстычных падлікаў і па 400 
000 чалавек — пасля спецыяльных захадаў (YTS) 
дзеля павышэння роўню занятасці. 
Бальшыня новых рабочых месцаў была разлічаная 

на няпоўны рабочы дзень. Некаторыя з іх былі 
фактычна дадатковым месцам працы для тых, хто 
ўжо меў сталае рабочае месца. Азначылася 
тэндэнцыя да стварэння новых рабочых месцаў для 
жанчын, бо бальшыня з гэтай катэгорыі работнікаў 
была малааплатная і працавала няпоўны рабочы 
дзень. Напрыклад, у 1986 г. параўнальна з 1979 г. 
колькасць 

найманых работнікаў сярод мужчын зменшылася па 
1 139 000 чалавек, а сярод жанчын — на 289 000 
чалавек. 
Дэмаграфічныя зрухі прывялі да росту 

насельніцтва працоўнага ўзросту па 0,5% у год, што 
складае каля 1,7 мільёна чалавек у 1979 — 1981 гг. 
Лічбы беспрацоўя былі таксама не зусім 

дакладныя праз змяненні роўню працоўнай 
актыўнасці, г. зн. долі людзей працаздольнага 
ўзросту, якія маюць працу або шукаюць яе. На 
пачатку 1980-х гадоў ровень працоўнай актыўнасці 
знізіўся да 77,5%, але ў 1990 г. зноў павысіўся да 
80%. Гэта пагоршыла паказнікі беспрацоўя. Поруч з 
тым дзяржаўная палітыка, скіраваная на аслабленне 
патрабаванняў сацыяльных выплатаў, спрыяла 
захаванню параўнальна нізкага роўню актыўнасці. 

Спазненне 
Гэты тэрмін азначае тэндэнцыю, калі 

раўнавагавыя роўні нейкай зменнай велічыні 
схіляюцца да свайго рэальнага значэння. Напрыклад, 
няспынны рост беспрацоўя можа рэальна спарадзіць 
рост раўнавагавага роўню беспрацоўя. Эканамісты 
далі гэтаму феномену некалькі тлумачэнняў: 

а) верагоднасць таго, што работнікі будуць 
расчараваныя пошукамі працы, і таму інтэнсіўнасць 
іх пошукаў аслабее; 

б) у выніку росту беспрацоўя зменшыцца 
колькасць інсайдэраў (найманых работнікаў, якія 
ўжо працавалі і якім давяраюць), і таму 
звольненым з працы будзе цяжка атрымаць яе як 
аўтсайдэрам; 

в) працяглая рэцэсія можа зменшыць аб'ём 
асноўнага капіталу і інвестыцыяў; 

г) доўгі перыяд беспрацоўя знізіць прафесійную 
кваліфікацыю работніка. 
Тэрмін "спазненне" можа выкарыстоўвацца для 

тлумачэння змяненняў іншых зменных велічыняў, 
напрыклад інфляцыі. 

КАНТРОЛЬ ЗА БЕСПРАЦОЎЕМ 
3 ГЛЕДЗІШЧА ЭКАНОМІКІ 
ПРАПАНОВЫ 

УВОДЗІНЫ 

На працягу бальшыні гадоў пасля Другой 
сусветнай вайны спробы змякчыць беспрацоўе 
канцэнтраваліся на неакейнсіянскай палітыцы 
кіравання попытам. Напрыклад, лічылі, што праз 
бюджэтны дэфіцыт можна падтрымліваць попыт і 
скарачаць беспрацоўе. Пры капцы 1970-х і ў 1980-х 
гадах ва ўрадавых колах былі прызнаныя розныя 

эканамічныя школы, з'арыентаваныя на эканоміку 
прапановы, прычым не толькі ў Вялікабрытаніі і 
ЗША, але таксама ў бальшыні найбуйнейшых 
заходніх дзяржаваў. Прыхільнікі эканомікі 
прапановы сцвярджалі, што палітыка, якая 
грунтуецца на кіраванні попытам, не проста 
неэфектыўная, але яшчэ і пагаршае эканамічнае 
становішча. Бюджэтны дэфіцыт стварае інфляцыю, і 
беспрацоўе павялічваецца. 
Сярод эканамічных школаў, з'арыентаваных на 

эканоміку прапановы, — манетарысцкая, 
неакласічная, новая класічная і інш. Нягледзячы на 
значныя рознагалоссі паміж імі (гл. дыскусію пра 
школы адаптыўных чаканняў і рацыянальных 
чаканняў у папярэднім раздзеле), яны маюць 
агульныя рысы і даюць палітычныя парады, якія мы 
разгледзім у гэтым раздзеле. 
Тэорыя эканомікі прапановы падкрэслівае ролю 

"натуральных" канкурэнтных сілаў у эканамічнай 
сістэме. Мяркуецца, што эканоміка на сутнасці ёсць 
самарэгулёўны механізм. (Гл. у раздзеле 9.) 
Праблемы ўзнікаюць тады, калі гэтым 
"натуральным" канкурэнтным сілам замінаюць 
дзяржаўнае ўмяшанне ці абмежавальныя дзеянні 
фірмаў і прафаб'яднанняў. Карацей, трэба 
засяродзіць увагу на выдатках вытворчасці (адсюль 
ідзе прапанова). Гэта скароціць выдаткі, зробіць 
магчымым кантроль над інфляцыяй і ўрэшце будзе 
спрыяць занятасці. 
Адна з цэнтральных ідэяў школы эканомікі 

прапановы ў тым, што існуе натуральны ровень 
беспрацоўя і што спробы знізіць яго марныя, бо яны 
прывядуць да інфляцыі. Толькі дасягнуўшы гэтага 
роўню, можна чакаць эфектыўнага функцыянавання 
эканомікі і эканамічнага росту, які дазволіць 
павялічыць колькасць рабочых месцаў (гл. дэбаты, 
дыскусію у раздзелах 9 і 15). 
Агульныя палітычныя захады эканомікі прапановы 
такія: 
а) скарачэнне сацыяльных выплатаў, напрыклад 

дапамогі па беспрацоўі; 
б) зніжэнне роўню наўпроставага падаткаабкладання; 
в) абмежаванне правоў рабочых і прафаб'яднанняў; 
г) скасаванне мінімальнага роўню заработнай платы; 
д) ажыццяўленне праграмаў павучання і 
перакваліфікацыі. 
Мы ўжо абмяркоўвалі аргументы наконт зніжэння 

ставак падаткаабкладання (гл. у раздзеле 14) і зараз 
пяройдзем да іншых згаданых захадаў. 

СКАРАЧЭННЕ ДЗЯРЖАЎНАЙ 
ДАПАМОГІ ПА БЕСПРАЦОЎІ 

Сцвярджаюць, што дзяржаўная сацыяльная 
дапамога можа быць усталяваная на роўні, які 
перавышае раўнавагавую стаўку заработнай платы 
на малааплатных рынках рабочай сілы. Тады 
некаторыя 

людзі не стануць 
працаваць, бо гэта толькі 
пагоршыць іхнае 
становішча. Значыць, 
выплата сацыяльнай 
дапамогі штучна 
павышае ровень 
беспрацоўя. 
На мал. 4.28 

"мінімальны ровень 
дапамогі" ўсталяваны на 
ОC, што перавышае 
раўнавагавую 
заработную плату на 
рынку рабочай сілы Оb. 
Тады колькасць занятых 
будзе ОL1, замест ОL2. 
Такім чынам, сацыяльныя 
выплаты стварылі 
зарэгістраванае 
беспрацоўе ОL3 —ОL1. 
Ідэя пра ўсталяванне 

роўню сацыяльнай 
дапамогі, ніжэйшага за 
мінімальны ровень жыцця тых, хто працуе, не 
новая. Менавіта на прынцыпе "меншай 
прымальнасці" заснаваны Закон пра бедных 1834 г. 
Каб зліквідаваць беспрацоўе, неабходна 

ўсталяваць сацыяльную дапамогу на роўні, 
ніжэйшым за мінімальную заработную плату на 
рынку рабочай сілы. У нашым прыкладзе гэта Оа. 
Такі аргумент супярэчыць тэзісу даклада Бэвэрыджа, 
што сацыяльнае страхаванне павінна падтрымліваць 
людзей, якія часова не працуюць, гэтак, каб іх ровень 
жыцця не вельмі знізіўся. 

СКАРАЧЭННЕ ПРАВОЎ 
ПРАФАБ'ЯДНАННЯЎ 

Многія прыхільнікі эканамічнай тэорыі 
прапановы лічаць, што занадта моцныя 
прафаб'яднанні падвышаюць заработную плату 
больш за сярэднюю з дапамогай закрытых 
пагадненняў. На мал. 4.29 праз уплыў 
прафаб'яднанняў стаўка заработнай платы паднята да 
Оb. Гэта вышэй за раўнавагавую стаўку Оа. У выніку 
работадаўцы жадаюць паняць колькасць работнікаў 
роўную толькі ОL1, а не ОL2 (гл. дыскусію ў раздзеле 
9). 
Палітыка прыхільнікаў эканомікі прапановы 

скіраваная таксама на павышэнне прадукцыйнасці 
шляхам скарачэння правоў прафаб'яднанняў. 
Напрыклад, думаюць, што адмаўленне ад 
дэмаркацыйных пагадненняў і раздування штатаў 
станоўча ўплывае як па заработную плату, так і па 
занятасць. Гэта адлюстравана на мал. 4.30. Вы 
бачыце, 

 

Мал. 4.28. Уплыў сацыяльнай дапамогі 
на беспрацоўе 

Калі мінімальны ровень дапамогі — ОС, што 
перавышае раўнавагавую стаўку заработнай 

платы, колькасць занятых толькі ОL1 
замест ОL2 . Аднак ОL3 —ОL4  патрабуюць 
выплаты дапамогі, і ў выніку занятасць 
скарачаецца, а колькасць зарэгістраваных 
беспрацоўных павялічваецца. Зніжэнне 
мінімальнага роўню дапамогі да роўню, 

"меншага за прымальны", ліквідуе 
беспрацоўе 

Мал. 4.29. Заработная плата і ўлада 
прафаб' яднанняў 

Моцныя прафаб'яднапні вызначаюць стаўку 
заработнай платы Оb вышэй за раўнавагавую 

Оа. Заканадаўства па абмежаванні 
правоў прафаб'яднанняў замацоўвае папярэдні 

ровень, і занятасць павялічваецца 

што павышэнне 
прадукцыйнасці 
прывяло да зруху 
крывой попыту на 
рабочую сілу ўправа. 
Такім чынам, да 
спынення практыкі 
абмежаванняў 
раўнавагавая 
заработная плата была 
роўная Оа, а колькасць 
рабочай сілы — ОL1. У 
выніку павышэння 
прадукцыйнасці 
стаўка заработнай 
платы вырасла да Оb, а 
колькасць найманых 
работнікаў — да ОL2. 
На працягу 1980-х 

гадоў адбылося 
значнае павышэнне 
прадукцыйнасці (гл. 
далей у гэтым 
раздзеле). 

ПРАГРАМЫ ПЕРАКВАЛІФІКАЦЫІ 

Адзін з аргументаў эканомікі прапановы той, што 
ўдасканаленне фактару выдаткаў павінна павысіць 
прадукцыйнасць і аб'ём вытворчасці. 

Таму праграмы павучання і 
перакваліфікацыі рабочай 
сілы будуць спрыяльна 
ўплываць на эканоміку. 
Гэты аргумент 
адлюстроўвае мал. 4.30. У 
выніку павышэння 
кваліфікацыі рабочай сілы 
крывая попыту на рабочую 
сілу зрушваецца ўправа, бо 
яе прадукцыйнасць таксама 
павысілася. У 1980-х гадах 
ўрады ўвялі шмат праграмаў 

перакваліфікацыі, 
напрыклад TOPS, YОРS і 
YТS. Але ўсе яны 
супярэчылі поглядам многіх 
левых палітыкаў, якія 
цвердзілі, што гэтыя 
праграмы задуманы, каб 
выкрасліць людзей са спіса 
рэгістрацыі беспрацоўя, і не 
забяспечваюць сапраўднай 
перападрыхтоўкі. 

 

 
Колькасць рабочай сілы 

Мал. 4.30. Эфект павышэння 
прадукцыйнасці 

Прадукцыйнасць павышаецца ў выніку 
ліквідацыі практыкі абмежаванняў, 

напрыклад дэмаркацыі і/ці паляпшэння якасці 
рабочай сілы праз удасканаленне сістэмы яе 
перакваліфікацыі. Гэта зрушвае крывую 
попыту рабочай сілы ўправа. У выніку 
павялічваюцца і заработная плата, 

і занятасць 

Няма патрэбы нагадваць, што гэтыя палітычныя 
павучанні аспрэчваюць неакейнсіянцы. На іхны 
погляд, захады накшталт скарачэння заработнай 
платы павялічаць беспрацоўе, бо створыцца нястача 
попыту. Нават калі мы пагодзімся, што 
разгледжаныя захады эфектыўныя, яшчэ адна 
праблема застаецца неразвязанай. 3 нашага 
азначэння працы як фактару вытворчасці вы 
памятаеце, што праца — цалкам "чалавечы фактар". 
Адсюль вынікае, што палітычныя меры з 
эканамічнага гледзішча мэтазгодныя, але з гледзішча 
маралі ці палітыкі непрымальныя. Спазнанне гэтага 
факта стала адным з ключавых зыходных пунктаў 
для Кейнса. I зараз мы ацэнім больш традыцыйныя 
неакейнсіянскія прапановы па кантролі за 
беспрацоўем. 

КАНТРОЛЬ ЗА БЕСПРАЦОЎЕМ: 
НЕАКЕЙНСІЯНСКІЯ  ПОГЛЯДЫ 

ФІСКАЛЬНАЯ ПАЛІТЫКА 

На думку кейнсіянцаў і неакейнсіянцаў, — гэта 
першасны сродак кіравання эканомікай. Адпаведна 
кейнсаўскай мадэлі адзін з метадаў знізіць 
беспрацоўе — павялічыць сукупны попыт і пакрыць 
дэфляцыйны разрыў (гл. мал. 4.31). Найчасцей гэта 
робіцца праз бюджэтны дэфіцыт. Аднак 
тут вымалёўваюцца дзве 
групы праблемаў. Першая 
з іх — гэта праблемы 
прагнозаў і выканання, пра 
што гаварылася ў раздзеле 
14. Яны могуць толькі 
пашкодзіць эфектыўнасці 
фіскальнай палітыкі. 
Другая група праблемаў 
звязана з тым, што 
бюджэтныя дэфіцыты ў 
перыяды поўнай ці амаль 
поўнай занятасці могуць 
выклікаць інфляцыю. 
Менавіта з гэтых 
прычынаў фіскальная 
палітыка саступіла месца 
манетарнай. Цяпер мы 
падсумавалі ўсе аргументы. Рупліваму чытачу ўжо 
знаёмы змест раздзела 9 і дыскусія ў раздзеле 15. У 
раздзеле 17 вы знойдзеце довады наконт сукупнага 
попыту і сукупнай прапановы.  

Поўная 
занятасць 

Е=У 

/_ ___ AD 
Дэфляцыйны 
разрыў 

AD 

Мал. 4.31. Дэфляцыйны разрыў 
Беспрацоўе ўзнікае, калі раўнавагавы 

ровень нацыянальнага даходу (ОL) ніжэйшы 
за ровень поўнай занятасці (ОМ). Беспрацоўе 
можна зліквідаваць праз павелічэнне роўню 
сукупнага попыту з АD да АDІ (АD = С =  

І+С+(Х-М)) 

Трэба намятаць, што абедзве праблемы могуць 
узнікнуць пры поўнай ці амаль поўнай занятасці. 
Праблемы, якія датычаць збалансаванай 
антыцыклічнай фіскальнай палітыкі, не паўстануць 
пад час масавага беспрацоўя. Экспансіянісцкая 
палітыка, бадай, не прывядзе да тых жа 
інфляцыйных эфектаў пры роўні беспрацоўя каля 3 
мільёнаў чалавек. 
Шмат людзей выступаюць за пашырэнне 

праграмы грамадскіх работаў, што здольна 
павялічыць сукупны попыт і зменшыць беспрацоўе. 
Фінансаванне такіх праграмаў часткова 
кампенсавалася б скарачэннем выплатаў па 
сацыяльнай дапамозе і павелічэннем падатковых 
паступленняў. Зазначаюць таксама, што праграмы 
грамадскіх работаў не вельмі павялічаць попыт па 
імпарт, бо такія праекты, як будаўніцтва дарогаў, 
павінны забяспечвацца нутранымі рэсурсамі. Тым не 
менш кансерватыўны ўрад заклапочаны 
інфляцыйнымі наступствамі гэтых праграмаў. 

МАНЕТАРНАЯ ПАЛІТЫКА 
Традыцыйны метад манетарнай палітыкі як 

рэакцыі на беспрацоўе — зніжэнне працэнтных 
ставак і пашырэнне грашовай прапановы. Як мы 
ведаем з папярэдніх раздзелаў, пытанне пра 
дзейснасць манетарнай палітыкі вельмі складанае. 
Кейнсіянцы перакананыя, што зніжэнне працэнтнай 
стаўкі паступова прывядзе да росту нацыянальнага 
даходу праз стымуляванне інвестыцыяў_. У 
раздзелах 9 і 15 адзначалася, што манетарысты і 
неакласікі адкідаюць ідэю, што занятасць можна 
павялічыць праз пашырэнне грашовай прапановы ці 
бюджэтны дэфіцыт. 

ПАЛІТЫКА РЭГУЛЯВАННЯ ДАХОДАЎ 
Тэрмін "неакейнсіянства" ўлучае шырокі спектр 

поглядаў, але ўсе яны вызнаюць палітыку 
рэгулявання даходаў, якую звычайна лічаць 
антыінфляцыйным сродкам. Аднак з разгледжання 
аргументаў наконт фіскальнай і манетарнай палітыкі 
вынікае, што галоўны довад супраць іхных метадаў 
стымулявання эканомікі — інфляцыйныя 
наступствы. Утаймаванне інфляцыі з дапамогай 
рэгулявання даходаў пры адначасовым павелічэнні 
сукупнага попыту з дапамогай манетарных і 
фіскальных метадаў магло б стаць самым важкім 
укладам у лекаванне беспрацоўя. 

ПРАТЭКЦЫЯНІЗМ 
Кэмбрыджская група эканамічнай палітыкі 

падтрымлівае пратэкцыянісцкія меры дзеля 
скарачэння беспрацоўя ў Вялікабрытаніі і 

даказвае, што сукупны попыт можна павялічыць без 
вялікага дэфіцыту плацежнага балансу. Звычайна 
эканамісты выступаюць супраць пратэкцыянісцкіх 
мераў, бо лічыцца, што яны змяншаюць выгады ад 
параўнальных перавагаў. Але калі мы разглядаем 
палітыку іншых краінаў, напрыклад Японіі, 
скіраваную па абмежаванні брытанскага экспарту, 
пратэкцыянісцкія меры апраўданыя. 

ПАЛІТЫЧНАЕ ВЫМЯРЭННЕ 

Тры дзесяцігоддзі пасля Другой сусветнай вайны 
пазітыўная эканоміка займалася пошукам па-
навуковаму абгрунтаваных тэорыяў. Усё больш і 
больш прызнавалі, што галоўныя эканамічныя 
праблемы маюць палітычнае вымярэнне. Калі, 
напрыклад, нагадзіцца з наяўнасцю ўзаемасувязі 
паміж беспрацоўем і інфляцыяй, што адлюстроўвае 
крывая Філіпса, то на пытанне, якая сітуацыя больш 
пажаданая: нулявая інфляцыя і 14%-ны ровень 
беспрацоўя ці 5%-ны ровень беспрацоўя і 10%-ная 
інфляцыя, эканамісты не даюць дакладнага адказу. 

МІЖНАРОДНЫЯ АСПЕКТЫ 

У табл. 4.19 паказаны роўні беспрацоўя ў сямі 
вядучых краінах АЭСР у 1967, 1982 і 1991 гг. Гэтыя 
лічбы выразна ілюструюць дэпрэсію па пачатку 
1980-х гадоў. Вы можаце ўпэўніцца, што 
Вялікабрытанія больш за іншыя краіны пацярпела ад 
дэпрэсіі. Аднаўленне, якое наступіла пасля гэтага, 
па-рознаму выявілася ў розных краінах. Нягледзячы 
на моцную эканоміку, беспрацоўе ў Нямеччыне 
павялічылася. У найгоршым становішчы апынулася 
эканоміка Францыі, дзе ў 1987 г. беспрацоўе 
дасягнула небывалага піку і дагэтуль застаецца 

Табліца 4.19 Роўні беспрацоўя ў вядучых краінах АЭСР (у 
працэнтах)  

Краіна 1967 1982 1991 (ацэнка) 

ЗША 3,7 9,5 6,3 

Японія 1,3 2,4 2,3 

Нямеччына 1,3 6,1 5,1 
Францыя 9,1 8,0 9,7 

Вялікабрытанія 3,3 12,8* 9,6 
Італія 5,3 8,9 11,2 
Канада 3,8 10,9 10,1 

* База падлікаў АЭСР 
Крыніца: Эканамічны прагноз, АЭСР 

самай вострай праблемай, тады як у Вялікабрытаніі 
яна была аслабленая палітычнымі сродкамі. Ці 
паспяхова развязаныя праблемы беспрацоўя ў ЗША 
і, менш, у Вялікабрытаніі, спрэчна. Заўзятары так 
званай рэйганомікі, якая грунтуецца на эканоміцы з 
боку прапановы, заяўляюць, што гэта — вынік 
скарачэння падаткаў і іншых мераў. Як мы ўжо 
згадвалі, у ЗША яны суправаджаліся велізарнымі 
бюджэтнымі дэфіцытамі, якія можна разглядаць як 
эфект уздзеяння кейнсіянскай эканамічнай мадэлі на 
ровень сукупнага попыту. 
Лічбы, прыведзеныя ў табл. 4.19, адлюстроўваюць 

міжнародны аспект праблемы. Ніводная краіна не 
асмеліцца адступіцца ад агульнага ўзору палітыкі 
дзеля таго, які карэнным чынам адрозніваў бы яе ад 
галоўных гандлёвых партнёраў. Спробы 
французскага ўрада Мітэрана на пачатку 1980-х 
гадоў аднабакова праводзіць адрозную ад прынятай 
іншымі краінамі эканамічную палітыку 
прадэманстравалі ўсе цяжкасці развіцця эканомікі па 
такім шляху. 
Даследванне беспрацоўя у менш развітых краінах 

на многа складаней, бо ў бальшыні з іх ёсць 
праблема недазанятасці. Людзі могуць мець працу, 
напрыклад, фермера, але яны не заняты поўны 
рабочы дзень. Праблема недазанятасці асабліва 
актуальная ў краінах, дзе значная доля насельніцтва 
займаецца сельскай гаспадаркай. 
Бясспрэчна, дэпрэсія 1980-х гадоў мела жахлівыя 

наступствы для найбяднейшых краінаў (гл. у 
раздзеле 19). У Вялікабрытаніі беспрацоўе зноў 
найшло ўгору ў 1990 і 1991 гг. і да 1992 г. 
перавысіць лічбу 3 мільёны чалавек. 

ЗАКАНЧЭННЕ 

Такім чынам, праблема беспрацоўя мае 
нацыянальны і міжнародны аспекты. Якімі б ні былі 
яе прычыны, яна павінна быць развязаная толькі 
праз павелічэнне рэальнага нацыянальнага даходу. 
Гэта будзе прадметам гаворкі ў раздзеле 18. 

ВЫСНОВЫ 
1. Самае вядомае азначэнне поўнай занятасці даў 

Бэвэрыдж: 3% беспрацоўных. Аднак гэтае азначэнне 
ўскладняюць рэгіянальныя адрозненні і 
неадпаведнасць прафесійнай кваліфікацыі. Не менш 
складана даць азначэнне поўнай занятасці па аснове 
колькасці беспрацоўных і вакансіяў. 

2. Ёсць шмат тыпаў ці чыннікаў беспрацоўя: 
фрыкцыйнае, сезоннае, структурнае, цыклічнае і 
тэхналагічнае. Структурнае і цыклічнае беспрацоўе 
— легітымныя мэты дзяржаўнай палітыкі. 

Крыніца: Цэнтральны адзел статыстыкі 

Мал. 4.32. Індэксы ВНП, занятасці і прадукцыйнасці 

4. 3 спасылкай на лічбы ў табл. 4.20 растлумачце, 
што азначае "каэфіцыент актыўнасці". 

5. Растлумачце падрабязна прычыны росту 
занятага насельніцтва ў акрэслены перыяд. 

6. Якім чынам змяненні статыстычных паказнікаў 
ускладнілі вывучэнне праблемы беспрацоўя? 

7. Растлумачце прычыны росту беспрацоўя па 
пачатку 1980-х гадоў. 

8. Якія захады з боку эканомікі прапановы можа 
ўжыць урад, каб знізіць беспрацоўе? 

9. Дайце ацэнку дзяржаўнай палітыцы занятасці 
на працягу 1980-х гадоў. 

Пытанні паводле інфармацыі Б 
РЭГІЯНАЛЬНАЕ БЕСПРАЦОЎЕ 

Наступны артыкул і карта (мал. 4.33) з газеты 
Financial Times за ліпень 1991 г. былі надрукаваныя 
Пітэрам Маршам пад назовам "Рост нормы 
беспрацоўя запавольваецца". 
Пасля вывучэння інфармацыі разгледзьце 

наступныя пытанні: 

1. Што ў гэтым кантэксце азначае тэрмін 
"беспрацоўе"? 
2. Растлумачце тэрміны "з напраўкай на сезонныя 

ваганні" і "сярэдні ровень беспрацоўя", якія даюцца ў 
артыкуле. 

3. Апішыце структуру беспрацоўя ў Вялікабрытаніі. 
4. Растлумачце рост беспрацоўя на Паўднёвым 
Усходзе. 
5. Чаму колькасць беспрацоўных можа 

павялічвацца нягледзячы на эканамічны рост? 
6. Дайце вашу дэфініцыю "натуральнага роўню 
беспрацоўя". 
7. Якія захады можа ўжыць урад, каб скараціць 

рэгіянальнае беспрацоўе? 
Лічбы ўрадавай статыстыкі, апублікаваныя ўчора, паказваюць адметныя 

рысы запавольвання росту беспрацоўя. Рост колькасці беспрацоўных у 
траўні на 70600 чалавек з улікам сезонных ваганняў параўноўваецца з 
адпаведным ростам на 82 600 чалавек у красавіку і на 111 200 чалавек у 
сакавіку. 

,Урадавыя статыстыкі лічаць, што базавая сярэдняя норма росту 
беспрацоўя 7080 тысячаў чалавек у месяц. У траўні прыведзеная імі лічба 
складала крыху больш за 80 тысячаў чалавек. 
Аднак статыстыка адлюстроўвае толькі самую невялікую прыкмету 

таго, што боль, прычынены рэцэсіяй, пачынае сціхаць. Запавольванне росту 
беспрацоўя можа стацца не больш як статыстычным улікам незалежна ад 
базавага роўню, і, здаецца, агульная колькасць беспрацоўных значна 
павялічыцца ў наступныя месяцы. 

3 сакавіка мінулага года агульная колькасць беспрацоўных з улікам 
сезонных ваганняў павялічылася на 637 600 чалавек і дасягнула лічбы 2,24 
мільёна, або 7,9% рабочай сілы. Каля 2/5 рабочых месцаў за апошнія 14 
месяцаў былі зліквідаваныя ў параўнальна расквітнелых паўночна-
ўсходніх рэгіёнах. Агульная колькасць беспрацоўных без уліку сезонных 
ваганняў дасягнула 2 213 784 чалавек. 

Травень быў другім месяцам запар, калі лічба беспрацоўных скарачалася 
ўпершыню пасля двухмесячнага перыяду з сакавіка мінулага года. Гэта 
ўмацавала надзею, што эканоміка не наблізілася да самай глыбокай мяжы 
падзення. 
У мінулым месяцы рост беспрацоўя раўнамерна ахапіў усю тэрыторыю 

Вялікабрытаніі. Ва ўсіх рэгіёнах, апрача Паўночнай Ірландыі, дзе колькасць 
беспрацоўных заставалася фактычна той самай, што і ў красавіку, ровень 
беспрацоўя павысіўся на 0,20,3%. 
Колькасць вакансіяў у дзяржаўных цэнтрах занятасці з улікам сезонных 

ваганняў, што складае амаль траціну ўсіх рабочых месцаў, скарацілася ў траўні да 
110 600 — амаль напалову ніжэй за леташні ровень. Гэта — найменшы паказнік з 
снежня 1981 г. 
Больш абнадзейвае тых, хто чакае эканамічнага ўздыму, факт, што колькасць 

людзей, зарэгістраваных у якасці беспрацоўных, зменшылася ў траўні на 318 000. 
У мінулым месяцы гэтая лічба на 30 000 менш за адпаведны паказнік траўня 1990 г. 
Напэўна, гэта азначае, што звольненыя параўнальна лёгка знаходзяць сабе працу. 

Раздзел 17 

ПАЛІТЫКА I РАЎНАВАГА: 
АНАЛІЗ СУКУПНАГА 
ПОПЫТУ I СУКУПНАЙ 
ПРАПАНОВЫ 

Давайце асцерагацца гэтай небяспечнай 
тэорыі раўнавагі, што, як думаюць, 
усталёўваецца сама сабою. Пэўная раўнавага 
насамрэч аднаўляецца ў доўгачасовы перыяд, 
але толькі пасля жахлівых пакутаў. 

 
Сімон дэ Сісмандзі.  

Новыя прынцыпы палітычнай 
эканоміі,  1827 

КРЫВЫЯ СУКУПНАГА 
ПОПЫТУ I СУКУПНАЙ 
ПРАПАНОВЫ 

УВОДЗІНЫ 

' Стала модным паказваць макраэканамічныя 
ўзаемасувязі з дапамогай графікаў сукупнага попыту і 
сукупнай прапановы. Нядаўна ў падручніках былі 
толькі кейнсіянскія макраэканамічныя мадэлі, што 
грунтаваліся на аналізе сукупнага попыту, але другі 
бок эканомікі, звязаны з прапановай, ігнаравалі. Таму 
важна разгледзець развіццё эканомікі з боку 
прапановы. Каб зразумець розныя неакласічныя 
варыянты і сучасную эканамічную палітыку, сапраўды, 
трэба разбірацца 

у мадэлях, дзе сукупны попыт больш-менш пасіўна 
прыстасоўваецца да аб'ёму вытворчасці і занятасці, 
якія вызначаюцца сукупнай прапановай. Аднак 
падыход, які адлюстроўвае макраэканамічнае 
рэгуляванне з дапамогай графікаў попыту і прапановы, 
тоіць сваю небяспеку. 

Студэнту, які ўжо знаёмы з раздзеламі гэтага 
дапаможніка, што прысвечаны мікраэканоміцы, 
графікі сукупнага попыту і сукупнай, прапановы 
будуць здавацца зразумелымі, але гэта падманлівае 
ўражанне. Вельмі лёгка захапіцца рухам 
геаметрычных лініяў, каб знайсці новы пункт 
"раўнавагі". Але пакуль вы не зразумееце 
тэарэтычнага фундамента для пабудовы гэтых 
графікаў, ваш запятак будзе простым рухам лінейкі на 
паперы. Гэта аднолькава датычыць і мікраэканамічных 
графікаў попыту і прапановы, а таму мы так 
паглыбляліся ў тэорыі раўнавагі спажыўцоў і фірмаў. 
Галоўнае, каб вы заўсёды задумваліся над 

тэарэтычнымі асновамі графікаў крывых і каб 
разумелі, што розныя эканамічныя школы прапануюць 
розную іх інтэрпрэтацыю. 
 Тэарэтычныя аспекты сукупнага попыту і 
сукупнай прапановы, як вы маглі пераканацца, былі 
дэталёва разгледжаныя ў гэтай кнізе (гл. раздзелы 9, 
14, 15, 16). Калі ж вы не зразумелі сутнасных 
высноваў, то можаце вярнуцца да адпаведнай 
інфармацыі ў папярэдніх раздзелах. 
 Мы імкнуліся растлумачыць, што абумоўлівае 
такі малюнак крывых агрэгатных велічыняў, каб яны 
не з'яўляліся нечакана, як трусы з капелюша 
ілюзіяніста, што бывае ў іншых падручніках. У гэтым 
раздзеле мы абагульнім усё, што ўжо вывучалі, і 
даследуем розныя інтэрпрэтацыі крывых сукупнага 
попыту і сукупнай прапановы. 

Зазначым, што аналіз сукупнага попыту і 
сукупнай прапановы імкнецца да неакласічнай 
школы. Напрыклад, графікі сукупных попыту і 
прапановы адлюстроўваюць становішча, калі фірмы і 
пакупнікі пагаджаюцца з цаной, г. зн. — умовы 
дасканалай канкурэнцыі. Гэты падыход настолькі 
зручны, што эканамісты іншых школаў 
выкарыстоўваюць яго. Канцэпцыю крывой 
прапановы можна пашырыць, каб Падаць розныя 
тэорыі, але такі падыход хутчэй ускладняе, чым 
робіць зразумелымі некаторыя кірункі эканамічнай 
думкі. 

ПАХОДЖАННЕ КРЫВОЙ 
СУКУПНАГА ПОПЫТУ 

Паходжанне крывой сукупнага попыту і ў 
неакласічнай, і ў неакейнсіянскай мадэлях вельмі 
простае. Ровень цэнаў зніжаецца, і таму рэальная 
грашовая прапанова пашыраецца (гэта дапускае 
"пэўную" ці ўстаноўленую звонку намінальную 
грашовую прапанову). Механізм  

грашовай трансмісіі можа мяняцца (гл. у раздзеле 9), 
але вынікам пашырэння грашовай прапановы будзе 
рост попыту на нацыянальны прадукт. Залежна ад 
валютнага курсу экспарт таксама павялічваецца, бо 
ровень цэнаў на нутраным рынку меншы параўнальна 
з роўнем цэнаў на міжнародных рынках. Акрамя таго, 
попыт па імпарт можа зменшыцца, бо тавары, 
вырабленыя ў краіне, будуць таннейшыя. Інакш 
кажучы, можна чакаць, што крывая сукупнага 
попыту будзе нахіленая ўніз. 

ПАХОДЖАННЕ КРЫВОЙ 
СУКУПНАЙ ПРАПАНОВЫ 

Форма крывой сукупнай прапановы залежыць 
пераважна ад дапушчэння, якое мы зробім. 
Неакласічныя эканамічныя школы, такія, як 
манетарысцкая і новая класічная, дапускаюць 
наяўнасць дасканалай канкурэнцыі. У выніку рынак 
рабочай сілы ўсталёўваецца на роўні занятасці, які 
адпавядае максімізацыі прыбытку: 

W=МРРхР, 

або ў фізічных адзінках 

W/Р=МРР 

У кароткачасовы перыяд асноўныя фонды (і 
зямля) фіксаваныя, г. зн. гэты ровень занятасці 
таксама адпавядае роўню аб'ёму вытворчасці. Паводле 
дапушчэння неакласічнай тэорыі рацыянальных 
чаканняў (гл. у раздзеле 15), крывая сукупнай 
прапановы будзе тады ў вертыкальным становішчы і 
рост намінальнай грашовай прапановы, які вядзе да 
росту сукупнага попыту, толькі спародзіць рост 
намінальных цэнаў. Гэта тэндэнцыя будзе развівацца 
да той пары, пакуль рэальная грашовая прапанова не 
ўсталюецца на папярэднім роўні, а сукупны попыт не 
зменшыцца зноў да роўню, які адпавядае сукупнай 
прапанове. Гэта — "класічная дыхатамія", калі грашовы 
ці намінальны сектар эканомікі незалежныя ад 
рэальных фактараў, што адлюстравана на мал. 2.21 і 
4.19. 
Паводле дапушчэнняў "рэфармісцкіх" 

манетарысцкіх школаў, напрыклад школы 
адаптыўных чаканняў, можа з'явіцца грашовая 
ілюзія. Гэта азначае ўсталяванне часовай адваротнай 
сувязі паміж інфляцыяй і беспрацоўем, г. зн. пакуль 
існуе грашовая ілюзія, павялічваюцца занятасць і 
нацыянальны прадукт (гл. мал. 4.14, 4.15 і 4.16). Але 
ў доўгачасовы перыяд класічная дыхатамія 
аднаўляецца. 

БЕСПРАЦОЎЕ  

НЕАКЕННСІЯНСКАЯ ШКОЛА: МАДЭЛЬ КРЫВОЙ 
СУКУПНАЙ ПРАПАНОВЫ 

Неакейнсіянцы часта мадыфікуюць крывую сукупнай 
прапановы, дапускаючы, што намінальная заработная 
плата застаецца на нізкім роўні, што магчыма з прычыны 
заканадаўчых абмежаванняў ці ўпартасці 
прафаб'яднанняў. 
Калі цана на тавары і паслугі не мяняецца ў выніку 

інфляцыі, рэальная заработная плата "зафіксуецца" на 
занадта высокім роўні, каб павялічыць рынак рабочай 
сілы. Гэта адлюстравана на мал. 4.34. Дапушчэнне, што 
рэальная заработная плата не зменшыцца, паказана 
абмежавальнымі лініямі на сімвале, які абазначае рэальную 
заработную плату (W). 
На малюнку відаць, што пры роўні цэнаў Р1, рэальная 

заработная пЛата перавышае раўнавагавы ровень. Таму 
работадаўцы могуць наняць на працу колькасць 
работнікаў, роўную толькі L1, і тады прапанова рабочай 
сілы будзе празмерная, г. зн. існуе вымушанае беспрацоўе. 
У неакласічных мадэлях перавышэнне 

прапановы над попытам 
зніжае грашовую 
заработную плату, пакуль не 
ўсталюецца раўнавага 
рэальнай заработнай платы. 
Адпаведна неакейнсіянскай 
тэорыі гэтага не адбудзецца з 
прычыны нізкага роўню 
грашовай заработнай платы, 
і тады ёсць верагоднасць 
вымушанага беспрацоўя. 
На мал. 4.34 паказана 

раз вязанне праблемы 
беспрацоўя. 
Хоць грашовая заработная 
плата не знізіцца, рэальная 
заработная плата можа 
знізіцца з прычыны росту 
цэнаў на тавары і паслугі. 
Значыць, калі ўрад 

павышае сукупны попыт на 
тавары і паслугі з дапамогай 
фіскальных ці манетарных 
захадаў, то цэны на тавары і 
паслугі растуць і ўрэшце

 

Мал. 4.34. Крывая сукупнай прапановы 
Пры роўні цэнаў Р1, ровень рэальнай 

заработнай платы паніжаецца, а колькасць 
работнікаў павялічваецца (L2). Пры роўні 
цэнаў Рf дасягаецца поўная занятасць, і 

, крывая прапановы вертыкальная 

рэальная заработная плата 
знізіцца. Калі гэта так, то для 
фірмаў будзе выгадна наймаць 
больш  работнікаў.   З   ростам 
роўню занятасці павялічыцца 
агульны аб'ём тавараў і паслу 
гаў. Адпаведна для кожнай 
велічыні   грашовай 
заработнай платы мы можам 
вывесці прагнутую ўверх 
крывую сукупнай прапановы. 
Але калі праз павышэнне 
роўню цэнаў да Рf поўная 
занятасць будзе дасягнутая, 
мадэль зноў вернецца да 
неакласічнага варыянта.  Гэта 
адбываецца таму, што 
немагчыма перашкодзіць росту 
грашовай заработнай платы.  
Такім чынам, усякае наступнае павышэнне роўню 
цэнаў дзеля павышанага попыту на рынку рабочай 
сілы абумовіць рост грашовай заработнай платы, і ў 
выніку рэальная заработная плата, ровень занятасці і 
агульны аб'ём вытворчасці ўсталююцца. 
На мал. 4.35 адлюстраваны сукупны попыт і 

сукупная прапанова паводле дапушчэнняў 
неакейнсіянскай тэорыі пра нягнуткасць грашовай 
заработнай платы. Павышэнне сукупнага попыту з 
АD1 да АD2, вядзе да невялікай інфляцыі роўню 
цэнаў і значнага павелічэння аб'ёму вытворчасці (і 
занятасці). Але як толькі поўная занятасць будзе 
дасягнутая, наступны рост сукупнага попыту да АD3 
будзе цалкам кампенсаваны ростам цэнаў, бо аб'ём 
вытворчасці не павялічыцца. 

НЕАКЕЙНСІЯНСКАЯ РЭЦЭСІЯ 

Неакейнсіянцы часта заклапочаныя тым, што рост 
заработнай платы адбудзецца раней, чым удасца 
дасягнуць усеагульнай занятасці. У выніку крывая 
прапановы АS зрушыцца ўверх разам з ростам АD. 
Тады ўрад будзе імкнуцца зменшыць рэальную 
заработную плату, змяніўшы сваю эканамічную 
палітыку. Таму неакейнсіянцы звычайна — заўзятыя 
прыхільнікі палітыкі даходаў. 
Некаторыя даследнікі паставілі пад сумнеў 

неакейнсіянскую інтэрпрэтацыю работы Кейнса, 
паводле якой "застылая" па нізкім роўні 

 
Мал. 4.35. Сукупны попыт і прапанова ў 

неакейнсіянскай эканоміцы Павышэнне 
сукупнага попыту (з AD1 да AD2 ) абумоўлівае 
невялікую інфляцыю, але значны рост 
занятасці. Пры поўнай занятасці (Qt 
далейшае павышэнне сукупнага попыту (г.зн. 
да AD ) спародзіць толькі інфляцыю, але не 
рост нацыянальнага прадукту і занятасці 

грашовая заработная плата ёсць асноўнае 
дапушчэнне кейнсаўскай тэорыі. Калі 6 Кейнс лічыў, 
што гэта — адзіная прычына сталага беспрацоўя, мы, 
бадай, не маглі б гаварыць пра "кейнсаўскую 
рэвалюцыю ў эканоміцы". Швэдскі эканаміст Аксэл 
Лейджанхафвуд пісаў у артыкуле "Кейнс і класікі": 

"Кожны дакейнсаўскі эканаміст, якога б напрасілі 
растлумачыць феномен сталага беспрацоўя, адразу 
пачаў бы з сцверджання, што яго беспасярэдняя 
прычына — занадта высокая заработная плата, 
што ніяк не зніжаецца". 
Некаторыя эканамісты-кейнсіянцы робяць акцэнт 

на адрозненні паміж намінальным і 
плацежаздольным попытам і лічаць, што гэта — 
ключ да кейнсаўскага тэарэтычнага аналізу. Але 
можа здарыцца і так, што калі нават рэальная 
заработная плата адпавядае роўню, пры якім рынак 
рабочай сілы можа вызваліцца, эфектыўны попыт на 
рабочую сілу будзе стрымлівацца нястачай попыту 
на рынках тавараў і паслугаў. 

Гэта адлюстравана па 
мал. 2.22. Такая пазіцыя 
відавочна не стасуецца з 
сцверджаннем, што 
беспрацоўе вынікае з 
занадта высокай 
заработнай платы. У гэтай 
інтэрпрэтацыі "цэны 
слушныя", і для фірмаў 
выгадна напяць усю 
колькасць работнікаў, якія 
жадаюць працаваць. Але 
гэтага не будзе, бо найм 
рабочай сілы выгадны 
толькі тады, калі 
прадукцыя, створаная 

гэтай колькасцю рабочай 
сілы, будзе прададзеная. 
Калі ж прадукцыя не будзе 
прададзеная ад 
нястачы сукупнага 
попыту, то найм 

рабочай сілы незалежна ад 
роўню рэальнай заработнай 
платы нявыгадны. 
Калі недастатковы 

сукупны попыт на тавары і 
паслугі становіцца 
праблемай, то скарачэнне 
заработнай платы можа 
толькі паглыбіць 
беспрацоўе, бо зніжэнне 
пакупніцкай здольнасці 
работнікаў яшчэ больш 
зменшыць

Е=У 

О(МРР) 

Рэальны попыт 
L на рабочую 
сілу 

Мал. 4.36. Выпраўленне неакейніянскай 
рэцэсіі 

Недастатковы рэальны попыт вядзе да 
роўню занятасці, ніжэйшага за 

раўнавагавы. Гэта выпраўляецца ростам 
дзяржаўных расходаў (∆G), які павышае 

сукупны попыт 

сукупны попыт, а гэта адаб'ецца па 
плацежаздольным попыце на рынку рабочай сілы. 
Гэта, у сваю чаргу, павялічыць беспрацоўе і, такім 
чынам, сукупны попыт будзе залежаць ад 
спадальнага цыкла мультыплікатара, таму што 
большая колькасць работнікаў будзе пазбаўленая 
пакупніцкай здольнасці. 

ПАЗБАЎЛЕННЕ АД РЭЦЭСІІ 

Аналіз кожнай праблемы мяркуе яе развязанне. 
На мал. 4.36 мы бачым, якім чынам рост дзяржаўных 
выдаткаў можа стварыць напружанасць на рынку 
рабочай сілы праз 
павышэнне попыту на 
тавары і паслугі. 
Верхняя частка 

малюнка — ужо знаёмая 
нам кейнсаўская мадэль з 
45-градуснай лініяй. Яна 
паказвае, што попыт на 
тавары і паслугі 
павялічыўся дзякуючы 
дзяржаўным выдаткам. 
Ніжняя частка малюнка 
сведчыць, што тады для 
работадаўцаў выгадны 
найм большай колькасці 
работнікаў нават пры 
нязменным роўні 
заработнай платы. Пры 
поўнай занятасці мадэль 
зноў вяртаецца да 
неакласічнай лініі АS, 
г. зн. наступны рост 
сукупнага попыту 
прывядзе толькі да 
росту цэнаў. 
Такое тлумачэнне росту сукупнага попыту 

абвастрае праблему продажу тавараў, а значыць — і 
праблему колькасці найманых работнікаў, што 
ілюструе крывая АS па мал. 4.37. У гэтай 
інтэрпрэтацыі рост АБ можа павялічваць аб'ём 
вытворчасці, пакуль не будзе дасягнутая поўная 
занятасць, прычым ніякія змяненні цэнаў ці 
змяншэнне рэальнай заработнай платы не 
вымагаюцца. 

НЕАКЛАСІЧНАЯ ШКОЛА 

МЕХАНІЗМ ТРАНСМІСІІ 
Калі мы дапускаем існаванне рынкаў дасканалай 

канкурэнцыі тавараў і паслугаў і гнуткіх цэнаў, то 
пагаджаемся з манетарыстамі, 

 
Аб'ём вытворчасці 

Мал. 4.37. Кейнсаўская мадэль сукупнай 
прапановы 

Крайнія кейнсіянцы лічаць, што павышэнне 
сукупнага попыту павялічвае нацыянальны 

даход. Гэта адбываецца да таго, як 
дасягаецца поўная занятасць без інфляцыі 

якія зняпраўджваюць тэзіс кейнсаўскай тэорыі: 
нястача сукупнага попыту перашкаджае дасягнуць 
поўнай занятасці. 
Калі рынкі канкурэнтаздольныя, нястача 

плацежаздольнага попыту абумовіць няспынны ціск 
па цэны, якія будуць зніжацца, бо фірмы 
паспрабуюць прадаць больш, чым спажыўцы 
здольныя купіць. Таму ва ўмовах сталай намінальнай 
грашовай прапановы рэальная прапанова грошай 
нязменна расце. 
З дэбатаў наконт механізму грашовай трансмісіі 

(гл. у раздзеле 9) відавочна, што ў кейнсаўскай 
мадэлі гэта толькі выклікае рост выдаткаў, на якія 
ўплывае велічыня працэнтнай стаўкі. Калі 
працэнтная стаўка будзе роўная нулю, дзякуючы 
росту грашовай прапановы АD можа дасягнуць 
толькі пункта Т на мал. 4.37, г. зн. попыт не дасягне 
роўню, неабходнага для поўнай занятасці, нават калі 
цэны будуць на магчыма нізкім роўні. Але, згодна з 
манетарысцкім тлумачэннем механізму грашовай 
трансмісіі, лішкі грашовых сродкаў павінны быць 
выдаткаваныя беспасярэдне на спажыванне (гл. мал. 
2.18). АD будзе расці да поўнай занятасці. 

ЭФЕКТ ПІГУ 
Рост спажывання, абумоўлены павелічэннем 

рэальных грашовых астаткаў, як мы гаварылі, 
называюць эфектам Пігу. Гэты эканаміст першы 
ўжыў такі выраз, каб зняпраўдзіць сцверджанне 
"Усеагульнай тэорыі" Кейнса, што ў эканоміцы можа 
быць заўсёдная нЯпоўная занятасць. Многія 
эканамісты-кейнсіянцы згаджаліся з гэтай высновай 
як тэарэтычным асэнсаваннем праблемаў, але 
падкрэслівалі, што сапраўдны працэс з палітычных 
меркаванняў зойме шмат часу, і рост сукупнага 
попыту будзе "штучна" паскораны непазбежнай 
урадавай рэфляцыяй. 

ЭФЕКТ ЦЭНАВАЙ ПАЛІТЫКІ 
Калі мы здымем дапушчэнне пра наяўнасць 

рынкаў дасканалай канкурэнцыі, то эфект Пігу 
страчвае сваю пераканальнасць у тым сэнсе, што 
свабодная рынкавая капіталістычная эканоміка 
ўрэшце самарэгулёўная. Напрыклад, доўгі час 
лічылася, што бальшыня фірмаў вызначае цэны не 
паводле гранічных выдаткаў, а паводле загадзя 
ўстаноўленай надбаўкі па сярэднюю вартасць. Цяпер 
практычны досвед пацвярджае, што сярэдняя 
вартасць — сталая для шырокага асартыменту 
прадукцыі. Такім чынам, фірмы не заўсёды 
зрушваюць крывыя гранічных выдаткаў у адказ на 
рост цэнаў, а часцей за ўсё ўстанаўліваюць 
"прыблізную" надбаўку, каб прадаць большую 
колькасць тавараў. 

Як паказана на мал. 
4.38, калі попыт расце, 
фірмы павялічваюць аб'ём 
вытворчасці ў адказ на 
рост продажу тавараў без 
змянення цэнаў. 
Калі сукупны попыт 

зніжаецца, фірмы 
скарачаюць аб'ём 
вытворчасці без змянення 
цэнаў. Такім чынам, 
адрозна ад дасканалай 
канкурэнцыі, тэндэнцыя 
зніжэння цэнаў ад 
змяншэння сукупнага 
попыту не заўсёды 
праяўляецца. Калі б следам за скарачэннем аб'ёму 
продажу фірмы канкуравалі б паміж сабой за 
павелічэнне продажу, то рэальная грашовая 
прапанова зноў бы павялічылася, а ў выніку прывяла 
б да эфекту рэальнай раўнавагі. Але па рынках з 
высокай канцэнтрацыяй фірмы супрацьстаяць 
зніжэнню цэнаў, каб не прайграць у цэнавай вайне 
(гл. дыскусію пра алігаполію ў раздзеле 17 часткі 1 
КНІГІ). 
Цэнавай падбаўкай можна растлумачыць 

гнуткасць крывой сукупнай прапановы, і яна 
выгінаецца з дасягненнем поўнай занятасці. Чаму, 
напрыклад, фірмы, якія амаль дасягнулі 
максімальнага патэнцыйнага аб'ёму вытворчасці, 
паступова страчваюць канкурэнтаздольнасць і 
спрычыняюцца да росту выдаткаў па адзінку 
прадукцыі. У іншым выпадку, калі аб'ём рэсурсаў, 
якія скарыстоўваюцца, павялічваецца, то выдаткі 
растуць і выдаткі па адзінку прадукцыі — таксама. 
Калі цэнавая падбаўка не мяняецца, росту выдаткаў, 
як і павышэння цэнаў, удасца пазбегнуць. 

ЗРУХ КРЫВОЙ 
СУКУПНАЙ ПРАПАНОВЫ ЎПРАВА 

Паводле неакласічнай і неакейнсіянскай мадэляў 
усё, што павышае прадукцыйнасць працы ці 
стымулы да працы, будзе зрушваць крывую 
сукупнай прапановы ўправа. Эканамісты-неакласікі 
намалююць вертыкальную крывую сукупнай 
прапановы, якая зрушылася ад павелічэння 
натуральнай нормы аб'ёму вытворчасці. 
Неакейнсіянцы намалююць прагнутую ўверх 
крывую сукупнай прапановы, каб адлюстраваць 
раўнавагу паміж інфляцыяй, аб'ёмам вытворчасці і 
занятасцю. 

Аб'ём вытворчасці 

Мал. 4.38. Эфект цэнавай надбаўкі 
Пласкадонная крывая АС і метады 

ўстанаўлення цэнавых надбавак сведчаць, што 
вялікія змены попыту не ўплываюць на цану. 
Гэта азначае, што празмерная вытворчая 
магутнасць можа існаваць без адпаведнага 
ўплыву на цэны. Рынак не самарэгулёўны 

Прыхільнікі абедзвюх школаў эканамічнай навукі 
будуць лічыць, што зрух крывой сукупнай прапановы 
азначае тэндэнцыю да зніжэння інфляцыі і павелічэння 
аб'ёму вытворчасці (гл. мал. 4.39). 
У раздзеле 16 мы разгледзелі меры эканомікі 

прапановы дзеля рэгулявання рынку рабочай сілы, як іх 
інтэрпрэтуе неакласічная школа. Гэтыя меры ўлучаюць 
скарачэнне сацыяльнай дапамогі, змяншэнне падаткаў, 
абмежаванне правоў прафаб'яднанняў і скасаванне 
стаўкі мінімальнай заработнай платы. 
На абарону гэтых мераў выступаюць звычайна тыя 

эканамісты, якія ўпэўнены, што дзяржаўнае ўмяшанне ў 
эканоміку павінна быць найменшым, а перашкоды 
дзеянню свабодных рынкавых сілаў — карэнная 
прычына непаспяховага функцыянавання эканомікі. 
Палітыка дзяржаўнага ўмяшання, якую ў 

Вялікабрытаніі традыцыйна звязваюць з левым 
палітычным спектрам, усе часцей ацэньваецца з 
гледзішча эканомікі прапановы. 
Для тэарэтыкаў гэтага кшталту доказы эфектыўнасці 

мераў эканомікі прапановы ("свабоднага рынку") 
непераканальныя, а галоўны вынік яе — рост беднасці і 
пагаршэнне ўмоваў працы. На іх думку, толькі з 
дапамогай дзяржаўнага ўмяшання ў эканоміку і 
змянення структуры эканомікі Вялікабрытаніі можна 
дамагчыся росту занятасці і стымулявання эканамічнай 
актыўнасці. 
Палітыка дзяржаўнага ўмяшання ў эканоміку з 
разлікам па зрух 

крывой сукупнай 
прапановы, улучала павелічэнне 
субсідыяў па адукацыю і 
прафесійную падрыхтоўку. Гэтыя 
меры павышаюць 
прадукцыйнасць працы. Другі 
спосаб павышэння 
прадукцыйнасці   рост 
інвестыцыяў, калі рэсурсы 
скіраваныя на канкрэтныя 
патрэбы, напрыклад, праз 

падатковыя льготы і гранты за 
кошт скарачэння выдаткаў на 
абарону. 
Эканамісты левай 

арыентацыі крытыкуюць 
фінансавыя рынкі 
Вялікабрытаніі за высокі аб'ём 
замежных інвестыцыяў і 
выступаюць за такія меры, якія 
б скіроўвалі гэтыя інвестыцыі 
ў прамысловасць 
Вялікабрытаніі. Тады рост 
інвестыцыяў 

АSinc     АS 

Аб'ём вытворчасці 

Мал. 4.39. Палітыка з боку прапановы 
Эканамісты-неакласікі (NC) лічаць, што 
калі інфляцыя паніжаецца, натуральны 

ровень прадукцыі/'заііятасці павышаецца. 
Эканамісты-неакейнсіянцы (NK) лічаць, 

што паміж інфляцыяй, аб'ёмам 
вытворчасці г занятасцю аднаўляецца 

раўнавага. Паводле эканамістаў абедзвюх 
школаў, адбываецца рост нацыянальнага 

даходу пры паніжэнні цэнаў 

прывядзе да росту прадукцыйнасці працы, а гэта 
павысіць канкурэнтаздольнасць прамысловасці 
Вялікабрытаніі. 
На заканчэнне раім чытачам разабрацца, як 

павелічэнне заработнай платы ці аслабленне 
вытворчых магутнасцяў уплываюць на крывую 
сукупнага попыту. 

АРГУМЕНТЫ СУПРАЦЬ АНАЛІЗУ 
СУКУПНАГА ПОПЫТУ I СУКУПНАЙ 
ПРАПАНОВЫ 

Мы бачылі, што нахіл крывой сукупнай 
прапановы выкарыстоўваюць як неакласічная, так і 
неакейнсіянская эканамічныя канцэнцыі. Але 
прадстаўнікі аўстрыйскай школы, якія выступаюць 
за свабодны капіталізм, і прадстаўнікі 
посткейнсіянскай інтэрвенцыянісцкай школы 
аспрэчваюць карыснасць аналізу сукупнага попыту і 
сукупнай прапановы. 
Хоць прыхільнікі гэтых школаў выяўляюць 

супрацьлеглыя бакі палітычнага спектра, яны 
сходзяцца на тым, што разглядаць эканоміку як 
раўнавагавую сістэму памылкова. У прыватнасці, 
яны адзначаюць, што раўнавага з цягам часу ігнаруе 
стабільнасць і дынамізм эканамічнай сістэмы. 
Напрыклад, эканаміст, паглядзеўшы на графікі 

сукупнага попыту і сукупнай прапановы, будзе 
імкнуцца скараціць інфляцыю праз змяненне 
сукупнага попыту і перакрыжуе крывую сукупнай 
прапановы на ніжэйшым роўні цэнаў. Аднак замест 
чаканага эфекту наступіць інвестыцыйны крах, бо 
чаканні адаптуюцца да эканамічнага спаду. Ад краху 
інвеставання пачнецца хуткае падзенне попыту. А з 
прычыны страты вытворчых магутнасцяў, 
прафесійных навыкаў і капіталаўкладанняў у новыя 
тэхналогіі эканоміка апынецца ў стане спаду. Калі ў 
гэтым выпадку правесці рэфляцыю эканомікі 
шляхам аднаўлення сукупнага попыту, эканамічная 
сістэма будзе няздольная хутка адрэагаваць і 
аднавіць аб'ём прамысловай вытворчасці. У выніку 
інфляцыя і імпарт рэзка павялічацца. 
Такім чынам, замест простага рэгулявання попыту 

спроба зменшыць інфляцыю паступова разбурала 
эканамічны механізм і яшчэ больш ускладніла 
кантроль над інфляцыяй. 

ЗАКАНЧЭННЕ 

Мы засведчылі, што ёсць некалькі тлумачэнняў 
графікаў сукупнага попыту і сукупнай прапановы і 
што іх нельга выкарыстоўваць бяздумна. Тым не 
менш яны дапамагаюць асэнсоўваць 
макраэканамічныя 

дачыненні. Напрыклад, скарачэнне выдаткаў на 
сыравіну можа павысіць сукупную прапанову, і тады 
аб'ём вытворчасці павялічыцца, а цэны зменшацца. 

ВЫСНОВЫ 
1. На працягу многіх гадоў макраэканамічны 

аналіз следам за працай Кейнса грунтаваўся па 
вывучэнні сукупнага попыту. Неакласічная школа 
робіць акцэнт на вывучэнні сукупнай прапановы. 

2. Падманліва нескладаныя крывыя сукупнага 
попыту і сукупнай прапановы патрабуюць 
уважлівага стаўлення. Можна зрабіць шмат 
дапушчэнняў, напрыклад пра дасканалую 
канкурэнцыю. 

3. Зніжэнне роўню цэнаў выклікае рост рэальнай 
грашовай прапановы, што, у сваю чаргу, выклікае 
павышэнне попыту на прадукцыю. Крывая 
сукупнага попыту выгнутая ўніз. 

4. На погляд эканамістаў неакласічнай школы, 
крывая сукупнай прапановы вертыкальная. На 
погляд жа неакейнсіянцаў, крывая сукупнай 
прапановы выгнутая ўверх і трымае гэтую форму, 
пакуль не будзе дасягнутая поўная занятасць, калі 
яна робіцца вертыкальнай. 

5. Неакласічная школа эканамічнай думкі 
падкрэслівае самарэгулёўны характар эканомікі. 
Змяненне рэальнай заработнай платы забяспечвае 
поўную занятасць. Кейнсіянцы даводзяць, што 
нястача плацежаздольнага попыту ў эканоміцы можа 
быць прычынай беспрацоўя. 

6. Неакейнсіянцы кажуць, што для развязання 
праблемы беспрацоўя трэба, каб урады павялічылі 
сукупны попыт. Прыхільнікі неакласічнай 
эканамічнай тэорыі пярэчаць, што гэта абернецца 
інфляцыяй, а не занятасцю. 

7. Эканамісты-неакласікі лічаць, што нястача 
плацежаздольнага попыту абумовіць зніжэнне цэнаў 
і павелічэнне рэальных грашовых астаткаў. Гэта 
прыводзіць да росту попыту і ліквідуе беспрацоўе. 
Часам такую з'яву пазываюць "эфектам Пігу" 

8. Неакрэсленасць, недасканаласць канкурэнцыі і 
цэнавая палітыка алігаполіяў перашкаджаюць 
дасягнуць поўнай занятасці. 

9. Раўнавагу эканомікі з боку прапановы можна 
праілюстраваць зрухам крывой сукупнай прапановы 
ўправа. 

Пытанні 

1. Пакажыце, якім чынам з крывой попыту па 
рабочую сілу можна атрымаць крывую сукупнага 
попыту. 

2. Параўнайце розныя меркаванні наконт формы 
крывой сукупнай прапановы. 



428 Сшытак чацверты 

3. Абмяркуйце тэзіс, што макраэканоміка — 
самарэгулёўная сістэма. 

4. Якія прычыны сталага беспрацоўя называюць 
эканамісты неакейнсіянскай школы? 

5. Што такое "рэальныя грашовыя астаткі" (ці 
"эфект Пігу")? 
6. Параўнайце меркаванні неакласічнай і 

неакейнсіянскай эканамічных школаў паконт 
палітыкі скарачэння беспрацоўя. 

7. З дапамогай крывых сукупнага попыту і 
сукупнай прапановы пакажыце, як узнікае інфляцыя. 

8. "Калі б Казначэйства запоўпіла старыя бутэлькі 
банкнотамі, заканала ў скарыстаных вугальных 
шахтах на пэўпай глыбіні, а потым разам з гарадскім 
смеццем дастала на паверхню і даручыла прыватным 
фірмам згодна з прынцыпам неўмяшання (laissez-
faire) зноў выцягнуць гэтыя банкноты, ...беспрацоўя 
б не было і, дзякуючы многім наступствам, рэальны 
даход грамадства, а таксама яго капітал сталі б 
намнога большымі, чым цяперашнія." 
Ці згодныя вы з гэтымі словамі Кейнса ў ягонай 

"Агульнай тэорыі занятасці, працэнта і грошай". 
Абгрунтуйце ваш адказ. 

9. "Прыхільнікі эканамічнай тэорыі з боку 
прапановы перакопваюць: калі б бедныя мелі больш, 
яны працавалі б менш, а калі 6 багатыя мелі больш, 
то яны працавалі б яшчэ больш рупліва". У якой 
меры гэта сцверджанне адлюстроўвае аргументы 
тэарэтыкаў эканомікі з боку прапановы? [ЗП] 

Пытанні паводле інфармацыі А 

ПАДАТКІ І ВГП 

Вывучыце інфармацыю 
па малюнку 4.40. Потым 
разгледзьце наступныя 
пытанні. 

1. Ахарактарызуйце 
сітуацыю, што паказаная 
на мал. 4.40. 

2. Якія дапушчэнні і 
гіпотэзы пададзеныя ў 
інфармацыі на мал. 4.40? 

3. Ацаніце значнасць 
пунктаў В, С, Э. 

4. Растлумачце ролю 
эфектаў даходу і эфектаў 
замены ў вызначэнні 
ставак наўпроставага 
падаткаабкладання. 

5. Які з пунктаў А, В, С ці Б адлюстроўвае стан 
брытанскай эканомікі? Абгрунтуйце ваш выбар і 
ацаніце яго значэнне для эканамічнай палітыкі 
ўрада. 

Пытанні паводле інфармацыі Б 
КАНЦЛЕР КАЗНАЧЭЙСТВА 
ГАВОРЫЦЬ 

Артыкул, прыведзены далей, апублікаваны ў 
газеце Financial Times за 22 ліпеня 1988 г. Уважліва 
прачытайце яго і паспрабуйце адказаць на пытанні 
паводле артыкула. 
Стабілізацыя эканомікі праз 
збалансаванне дзяржаўных 
фінансаў 
Сп. Найджэл Лоўсан, канцлер Казначэйства, учора на сустрэчы ў 

Інстытуце эканамічных навукаў у Лондане падрабязна растлумачыў 
эканамічную палітыку ўрада. 

У першай частцы сваёй прамовы ён нагадаў, якая эканоміка 
дасталася ўраду ў спадчыну ў 1979 г. і якія захады ён ужыў дзеля 
аднаўлення "рынкавай эканомікі". Коратка: "Значна меншы дзяржаўны 
сектар, меншае ўмяшанне ў прамысловасць, менш строгія інструкцыі і 
кантроль, менш дэфармацыяў у падаткаабкладанні". 

Тут даецца ўрывак з апошняй часткі яго прамовы, якая называецца 
"Рынкі і макраэканамічная палітыка". 
Урад быў вымушаны ўзяць абавязацельствам наконт падтрымкі 

вартасці валюты, каб пазбавіцца інфляцыі, бо дзяржава мае манапольнае 
права выпуску грошай... Мы пагадзіліся, што дзяржава нясе поўную 
адказнасць за падтрымку нутраной вартасці валюты, перш за ўсё, каб не 
дапусціць інфляцыі ўнутры краіны, а таму — і за падтрымку вонкавай 
вартасці валюты — валютнага курсу. 
У гэтых дзвюх узаемазалежных функцыях няма нічога новага. 

Квітненне рынкавай эканомікі прыпала на другую палову XX ст., а яго 
першапачатковы перыяд характарызаваўся строгімі фінансавымі рамкамі, 
якія гарантаваліся двума цвёрдымі правіламі. Першае — дзяржава 
вызначае збалансаваны бюджэт. Другое — вартасць валютаў 
прывязваецца да вартасці золата, што забяспечвае іх нутраную і вонкавую 
вартасць. Я з задавальненнем магу сказаць, што першае з правілаў — 
адноўлена... 
Мэта манетарнай палітыкі — стабільнасць цэнаў — несумнеўная. Але 

сродкі дасягнення яе, г. зн. усведамленне, як ажыццяўляць манетарную 
палітыку, аказаліся нечакана складанымі. 
Досвед 1980-х гадоў паказаў: калі сутнасны тэзіс — манетарная 

палітыка ёсць адзіны спосаб зніжэння інфляцыі — не змяніўся, то 
практычны працэс манетарнага кантролю значна ўскладніўся. Адмаўленне 
ад розных метадаў кантролю ў межах фінансавай сістэмы, пра якія ўжо 
гаварылася і якія забяспечвалі вялікія выгады, не дазваляе абапірацца 
толькі на рычагі манетарнай палітыкі. Адначасна адмена кантролю 
абавязкова павышае значнасць кароткачасовых працэнтных ставак у 
якасці найважнейшага інструмента манетарнай палітыкі. Спроба аднавіць 
наўпроставае ўмяшанне, якое практыкавалася ў апошнія гады, не толькі 
разбурыць фінансавы сектар. Яна будзе неэфектыўная... 

Кароткачасовыя працэнтныя стаўкі, бясспрэчна, — рынкавы спосаб 
утаймавання інфляцыі... 
Я ўжо адзначаў, што мы мусілі даць ацэнку ўсім аспектам манетарнай 

палітыкі. Калі на міжнародным фінансавым рынку абарочваюцца розныя 
нацыянальныя валюты, то валютны курс непазбежна адыгрывае важную 
ролю ў вызначэнні ўмоваў манетарнай палітыкі. Урады павінны ўзгадніць 
дзеянні на міжнародным валютным рынку. За апошнія гады мы маглі 
пераканацца, якімі разбуральнымі здольныя стаць дзеянні ўрадаў, калі 
яны не ўзгадняюцца. 
Урады, незалежна ад таго, падабаецца ім гэта пі не, — частка гэтага 

спецыфічнага рынку, перш за ўсё таму, што яны — манапольныя 
вытворцы валюты, якая прадаецца. I яны павінны скарыстаць досвед 
мінулага. Досвед 1960-х і 1970-х гадоў пацвердзіў бязглуздасць і марнасць 
спробаў урадаў падтрымліваць валютныя курсы без уліку асноўных 
эканамічных паказнікаў. 
Але спроба рэгуляваць валютна-фінансавыя дачыненні, якую зрабілі 

фінансавыя органы вядучых капіталістычных краінаў праз пагадненні ў 
Луўры і Плазе, мела на мэце ўлік асноўных макраэканамічных 
паказнікаў... 
У звязку з гэтым задача ўрада — апірацца на тую фінансавую 

структуру, на якую ён можа ўплываць. 
Я думаю, што ва ўмовах разумнай фіскальнай, манетарнай і валютнай 

палітыкі і эфектыўнага функцыянавання рынкаў эканамічная актыўнасць 
прыватнага сектара дасць вынікі, якія не патрабуюць дзяржаўнага 
ўмяшання. 
Калі гэта так, то варта паставіць пытанне пра набежны рахунак 

плацежнага балансу. Відавочна, што ёсць розніца паміж цяперашнім 
перыядам дэфіцыту на рахунку замежна-гандлёвых аперацыяў і 
папярэднім становішчам у эканоміцы Вялікабрытаніі, а таксама — 
цяперашнім досведам эканамічнай палітыкі Злучаных Штатаў. Сёння 
становішча дзяржаўных фінансаў Вялікабрытаніі вельмі стабільнае. 
Фінансы грамадскага сектара збалансаваныя нават без уліку даходаў з 
прыватызацыі. Значыць, дэфіцыт на пабежным рахунку не звязаны з 
празмернымі выдаткамі ці пазыкамі ўрада. Частка дэфіцыту — гэта 
адлюстраванне таго факта, што тэмпы эканамічнага росту Вялікабрытаніі 
крыху вышэйшыя за чаканыя і паступова яны запаволяцца... Калі гэта 
адбудзецца, дэфіцыт зменшыцца. 
Але гэта — толькі частка працэсу функцыянавання эканомікі, бо няма 

жалезнага закону, паводле якога фінансы прыватнага сектара былі б 
збалансаваныя на працягу года ці некалькіх гадоў. Часам аб'ём 
ашчаджанняў перавышае аб'ём інвестыцыяў, а часам — наадварот... 
Чыстыя прытокі капіталаў непазбежныя і пажаданыя, бо яны 

актывізуюць розную схільнасць да ашчаджання і розныя магчымасці для 
інвеставання... 
Галоўная прычына цяперашняга дэфіцыту, напэўна, тая, што эканоміка 

Вялікабрытаніі ўвайшла ў фазу развіцця, калі спалучаюцца некалькі 
ўмоваў, якіх мы не назіралі шмат гадоў. 
Інвестыцыі растуць вельмі хутка... Дабрабыт грамадзянаў у 1980-х 

гадах павысіўся. 
Таму не дзіўна, што грамадзяне краіны адчуваюць: яны могуць траціць 

больш, нярэдка      праз павелічэнне пазыкаў, а не праз расходванне свайго 
капіталу. 

 

1. Растлумачце меркаванні наконт сутнасці 
макраэканомікі, на якіх грунтаваліся каментар і 
палітыка Найджэла Лоўсана. 

2. Які "набежны рахунак" меў на ўвазе канцлер, 
калі казаў пра "дэфіцыт набежнага рахунку", і ў чым, 
на яго думку, прычыны гэтага дэфіцыту? 

3. Якія судачыненні паміж валютным курсам і станам 
эканомікі? 
4. Калі, як сцвярджаюць прыхільнікі неакласічнай 

тэорыі, крывая сукупнай прапановы вертыкальная, 
то якую палітыку трэба праводзіць ураду, каб 
паскорыць эканамічны рост? 

5. Абмяркуйце ролю працэнтных ставак у 
рэгуляванні роўню эканамічнай актыўнасці. 

6. Якім чынам манаполіі ўплываюць на 
неакласічную эканамічную тэорыю? Як яны 
ўплываюць па дзяржаўную палітыку? 

7. Калі канцлер Казначэйства выступаў з 
прамовай, у Вялікабрытаніі назіралася станоўчае 
сальда бюджэту. Як удалося дамагчыся гэтага? 

Раздзел 18  

ЭКАНАМІЧНЫ РОСТ 

Тэмпы росту ў пэўны адрэзак часу — феномен, 
які паўстае з мінулага эканамічнага, 
сацыяльнага і тэхналагічнага развіцця, а не 
паказнік, які цалкам вызначаецца 
каэфіцыентамі нашых раўнанняў. 

М. Калескі 

ШТО ТАКОЕ ЭКАНАМІЧНЫ РОСТ? 

АЗНАЧЭННЕ РОСТУ 

Калі мы гаворым пра эканамічны рост, то маем на 
ўвазе рост ВГП краіны. Аднак перадусім трэба 
адрозніваць рэальны і намінальны рост. Напрыклад, 
у перыяд з 1968 да 1989 г. ВГП Вялікабрытаніі 
павялічыўся з 38,3 мільярда фунтаў да 438,7 
мільярда, г. зн. на 1045%, але з улікам інфляцыі рост 
складаў толькі (59%. 
Трэба таксама ўлічваць уплыў росту насельніцтва. 

Узяць, напрыклад, краіну, у якой ВГП павялічваецца 
на 5% у год, а колькасць насельніцтва — па 10%. У 
гэтым выпадку сярэдні ВГП па душу насельніцтва ў 
рэальных паказніках зменшыцца. Такім чынам, 
звычайна эканамічны рост азначаюць як 
Рост рэальнага ВГП на душу насельніцтва. 

РАЗМЕРКАВАННЕ ДАХОДУ 

Наша азначэнне эканамічнага росту праз ВГП на 
душу насельніцтва мяняецца, калі мы ўлічваем 
размеркаванне даходу ў краіне. Калі рост ВГП 
прыпадае толькі па багатыя пласты насельніцтва, то 
зразумела, што ён мала паўплывае па сярэдні ровень 
жыцця. Як мы бачылі у раздзеле 7 часткі 1 кнігі, для 
бедных краінаў характэрна тэндэнцыя да вельмі 
няроўнага размеркавання нацыянальнага даходу, 
што яшчэ больш абвастрае праблемы іх эканамічнага 
развіцця. 

ФАКТАРЫ НАВАКОЛЬНАГА 
АСЯРОДДЗЯ 

Шырока бытуе меркаванне, што ў эканоміцы 
заўсёды чым больш — тым лепш. У раздзеле 7 часткі 
1 кнігі мы адзначалі: эканамісты заклапочаныя тым 
фактам, што вытворчасць эканамічных дабротаў 
вядзе да адмоўных эканамічных наступстваў, 
напрыклад забруджвання навакольнага асяроддзя. I 
там мы дазналіся пра шэраг мераў, напрыклад МЕW 
і NEW, якія прапанаваны з улікам згаданых фактараў 
вытворчасці. Гэтую праблему мы абмяркоўвалі 
таксама ў раздзелах чацвёртага сшытка, калі 
разглядалі эканоміку дабрабыту, а канкрэтна — 
размежаванне па прыватныя і грамадскія выдаткі. 
Таму ў многіх краінах з развітой эканомікай 
фактарам навакольнага асяроддзя надаецца большае 
значэнне, калі ацэньваюць эканамічны прагрэс. 
Што да самых бедных краінаў свету, то там 

фактары навакольнага асяроддзя зрэдку бяруць пад 
увагу, і гэта зразумела ва ўмовах няспыннай 
барацьбы супраць галечы. На жаль, якраз у 
бальшыні слабаразвітых краінаў рэдкія рэсурсы, 
такія, як цына, медзь і цынк, бязлітасна 
эксплуатуюцца, што можа прывесці да яшчэ 
большага збяднення гэтых краінаў. 

ЗНАЧЭННЕ ЭКАНАМІЧНАГА РОСТУ 

Ці варта хвалявацца пра эканамічны рост? Адказ 
просты: менавіта эканамічны рост дазваляе нам 
валодаць дабротамі больш высокага роўню жыцця. 
Як мы з вамі разабраліся, людзі схільныя да хцівасці, 
ім падабаецца пабываць больш тавараў, мець больш 
вольнага часу, больш пацехаў і да т. п. Усе гэтыя 
набыткі, да якіх належаць і лепшая сістэма адукацыі, 
аховы здароўя і г. д., робяцца магчымыя дзякуючы 
эканамічнаму росту. Хоць знойдзецца шмат людзей, 
якія асудзяць грамадства спажывання, няшмат 
адмовяцца ад лепшых умоваў жыцця. 



Праблемы і палітыка 433 

Эканамічны рост мае важнае палітычнае і 
ваеннае значэнне. Толькі багатыя краіны могуць 
дыктаваць сваю палітыку. На працягу многіх гадоў 
ЗША і СССР спаборнічалі ў тэмпах эканамічнага 
развіцця, бо менавіта эканамічны рост дазваляў ім 
фінансаваць празмерна дарагія ваенныя комплексы, 
якія былі сродкамі канфрантацыі паміж імі. 
Невыпадкова Вялікабрытанія страціла сваю 
колішнюю параўнальна вялікую палітычную і 
ваенную моц у свеце разам з зніжэннем эканамічных 
паказнікаў. Таму мы павінны адзначыць велізарнае 
негатыўнае ўздзеянне ваенных выдаткаў на 
эканоміку найбяднейшых краінаў свету. Не будзем 
даваць ніякіх палітычных ацэнак, але зазначым, што 
калі б толькі 1/10 частка ўсіх выдаткаў па гонку 
ўзбраенняў была б патрачаная на развіццё гэтых 
краінаў, многія праблемы іх эканамічнага развіцця 
былі б развязаныя. 

СТАДЫІ ЭКАНАМІЧНАГА РОСТУ 

Вучоныя рабілі неаднаразовыя спробы 
класіфікаваць працэс эканамічнага росту як шэрага 
пэўных стадыяў, што змяняюць адна адну. Самая 
вядомая — класіфікацыя Маркса. Згодна з ёю 
развіццё грамадства праходзіць наступныя стадыі: 
прымітыўны камунізм; рабства; феадалізм; 
капіталізм; нарэшце сацыялізм і камунізм. Яшчэ 
адна вядомая класіфікацыя прапанавана У. У. Ростаў 
у "Стадыях эканамічнага росту". Аўтар прасочвае 
развіццё эканомікі да таго часу, калі яна дасягае 
ступені "самадастатковага эканамічнага росту". 
Хоць гэтыя ідэі яшчэ могуць знайсці 

прыхільнікаў, цяпер ужо ніхто, апрача цвёрдых 
адэптаў марксізму, не лічыць, што эканоміка ў сваім 
развіцці праходзіць завершаную змену заканамерных 
стадыяў. Больш таго, можна запэўніць, што ідэя, 
быццам эканоміка павінна прайсці праз такія стадыі, 
шкодная, асабліва калі яна слепа пераймаецца 
ўрадамі ў іх эканамічнай палітыцы. 

МІЖНАРОДНЫЯ ПАРАЎНАННІ 

У перыяд 1965 — 1980 гг. рост эканомікі 
Вялікабрытаніі складаў усяго каля 38%. Параўнальна 
з тэмпамі эканамічнага развіцця ў XIX ст. гэта 
выглядае някепска. Але калі мы паспрабуем 
параўнаць гэты паказнік з паказнікамі эканамічнага 
развіцця галоўных гандлёвых партнёраў 
Вялікабрытаніі, яны будуць успрымацца вельмі 
сціпла. Гэта адлюстравана ў табл. 4.21. Як бачым, 
сукупныя эканамічныя паказнікі расчароўваюць, 
хоць у 1980-х гадах яны былі лепшыя. 

Табліца 4.21 Рост рэальнага ВГП у некаторых краінах у 
працэнтах  

Трэба разумець, што 
невялікая розніца ў 
тэмпах росту можа рост 
рэальнага  ВГП азначаць 
вялікую розніцу ў ВГП, у 
некаторых краінах у 
працэнтах калі ён 
разглядаецца ў 
сярэднечасовы ці ў 
доўгачасовы перыяд. 
За 1965 — 1980 гг. 
сярэднегадавы рост 
рэальнага ВГП на душу насельніцтва 
Вялікабрытаніі быў 2,2%, а ў Японіі      
6,3%.  На першы погляд гэтая розніца не 
вялікая, але давайце прааналізуем лічбы ў табл. 4.22. 
Дапусцім, што эканамічны рост Вялікабрытаніі 
пададзены ў калонцы пад лічбай  2%,   а эканамічны  
рост Японіі — у калонцы пад лічбай 7%. Калі 1990 г. 
узяць за базавы, то мы ўбачым, як хутка паказнікі 
ВГП пачынаюць разыходзіцца. Праз 10 гадоў ВГП 
Вялікабрытаніі павялічыцца на 22%, а ВГП Японіі 
падвоіцца. Праз 30 гадоў ВГП Вялікабрытаніі будзе 
на 82% большы, чым у 1990 г., а ВГП Японіі 
павялічыцца ў 8 разоў. 

Табліца 4.22 
Уплыў тэмпаў эканамічнага росту на нацыянальны 

даход  
Год Індэкс нацыянальнага даходу паводле 

тэмпаў эканамічнага росту; працэнтаў у год 
1980=100 

 2% 3% 5% 7% 

1990 100 100 100 100 

2000 122 135 165 201 

2020 182 246 448 817 

2040 272 448 1218 3 312 

2050 406 817 3 312 13 429 

2080 739 2 009 14  841 109  660 

Табліца 4.22 сведчыць таксама пра вялікія 
адрозненні паміж багатымі і беднымі краінамі. У той 
час як у Вялікабрытаніі, ЗША і Заходняй Нямеччыне 
адбываўся няспынны эканамічны ўздым, шмат 
бедных краінаў не зведалі яго. Таму не дзіўна, што 
ВГП на душу насельніцтва ў ЗША быў у 1988 г. у 61 
раз большы, чым у Індыі (гл. дыскусію пра 
складанасці міжнародных параўнанняў у раздзеле 7 
часткі 1 кнігі). 

Краіна 1965-1980 
(%) 

1980-1988 
(%)  

Японія 165 25,8 

Канада 101 10,7 
Гішпанія 101 21,4 
Францыя 88 15,9 

Аўстралія 85 12,1 

Нідэрланды 78 15,5 
Італія 68 14,2 
Нямеччына 65 18,2 

ЗША 53 11,2 
Вялікабрытанія 38 12,3 

Крыніца: МБРР 

ФАКТАРЫ, 
ЯКІЯ ЎПЛЫВАЮЦЬ НА ЭКАНАМІЧНЫ 
РОСТ 

ТЭОРЫІ РОСТУ 

Існуе шэраг тэорыяў эканамічнага росту, якія 
спрабуюць растлумачыць прычыны і тэмпы 
эканамічнага росту. Найбольш вядомыя сярод іх: 
мадэль Гарада-Домара; мадэль Сміта і Мальтуса; 
мадэль Рыкарда-Маркса-Солаў і мадэль Лявонцьева. 
Ніводная з іх не дае пераканальнага тлумачэння 
праблемаў росту развітых ці слаба развітых краінаў. 
Агляд матэматычных абгрунтаванняў гэтых мадэляў 
— прадмет нашага даследвання, але дапытлівы 
студэнт можа даведацца пра іх у спецыяльных 
навуковых выданнях. Зазначым толькі, што розныя 
фактары так ці інакш уплываюць на эканамічны 
рост, і мы спынімся на іх больш дэталёва. 

ІНВЕСТЫЦЫІ 

Безумоўна, інвестыцыі вызначаюць тэмпы 
эканамічнага росту. На дыяграме пад табліцай 3.5 у 
частцы 1 кнігі відаць, што рост нормы інвестыцыяў 
(капіталізацыі) паскарае тэмпы эканамічнага росту. 
Аднак узаемасувязь паміж дынамікай інвестыцыяў і 
тэмпамі росту не такая простая. Відавочна, што 
дзякуючы высокім нормам інвестыцыяў 

Табліца 4.23 Эканамічны рост і інвестыцыі ў 
некаторых краінах 

Сярэдні штогадовы прырост Сярэдні штогадовы прырост 
рэальнага ВГП (%) інвестыцыяў (%) 

у Сінгапуры, Малайзіі і Японіі ў 1965—1980 гг. 
гэтыя краіны займаюць першыя месцы ў табл. 4,23. 
Як бачым, сярэдняя норма інвестыцыяў у гэтых 
краінах намнога перавышае норму інвестыцыяў у 
іншых краінах. 
Лічбы за 1980—1988 гг. сведчаць пра сусветную 

дэпрэсію ў эканоміцы. Высокія нормы інвестыцыяў, 
характэрныя для ЗША і Вялікабрытаніі ў гэты 
перыяд, забяспечылі высокія тэмпы эканамічнага 
росту ў канцы дзесяцігоддзя. 
Тым не менш лічбы ў табл. 4.23 дэманструюць, 

што нізкай норме інвестыцыяў гіа працягу амаль 
усяго перыяду адпавядалі нізкія паказнікі 
эканамічнага росту. Адказ па пытанне, ці прывядзе 
больш высокая норма інвестыцыяў у 1980-х гадах да 
значнага паскарэння эканамічнага развіцця, 
застаецца адкрытым. Ёсць і іншыя, непрыкметныя на 
першы погляд акалічнасці. Напрыклад, як паўплывае 
па інвеставанне стварэнне Адзінага еўрапейскага 
рынку? 

ЦЯЖКАСЦІ ПАРАЎНАННЯ 

На ўзаемасувязь паміж інвестыцыямі і 
эканамічным ростам уплывае ўжо добра вядомы нам 
закон спадальнай прыбытковасці. Пры іншых 
роўных умовах прынцып гранічнай прадукцыйнасці 
сцвярджае: чым больш інвестыцыяў мы дадаем да 
досыць вялікага аб'ёму капіталу, тым меншы будзе 
дадатковы аб'ём вытворчасці. Тады зразумела. чаму 
такая параўнальна багатая краіна, як Швайцарыя, 
атрымлівае значна меншы прыбытак з укладзенага 
капіталу, чым такая параўнальна бедная, як 
Гішпанія. 
Заўважце: нізкія тэмпы эканамічнага росту — 

меншы цяжар для эканомікі развітых краінаў, чым 
для бедных. Можна правесці апалогію з асабістымі 
даходамі. Уявім двух чалавек: адзін з іх мае даход 
5000 фунтаў у год, а другі — 50 000 фунтаў. Калі 
абодва павялічаць свае даходы на 10%, то 
пакупніцкая здольнасць першага пабольшае на 500, а 
другога — на 5 000 фунтаў. Такім чынам, багатыя 
краіны з больш нізкімі тэмпамі эканамічнага росту 
здольныя захоўваць значна вышэйшы ровень жыцця, 
чым бедныя краіны з нізкімі тэмпамі эканамічнага 
росту. У 1988 г., напрыклад, ВГП на душу 
насельніцтва ў Гішпаніі быў роўны 4 290 далярам, а 
ў Швайцарыі — у 4 разы вышэйшы. 
Геаграфічныя фактары таксама ўплываюць па 

інвеставанне. У краінах з неспрыяльным кліматам ці 
неўрадлівымі глебамі фізічныя праблемы развіцця 
могуць стацца надзвычай складанымі. Гэтыя 
праблемы вельмі істотныя для эканомікі такіх 
развітых краінаў, як Аўстрыя, Швайцарыя і 
Фінляндыя. 

ВАЛАВЫЯ I ЧЫСТЫЯ ІНВЕСТЫЦЫІ 

Каб зразумець узаемадачыненні паміж 
інвестыцыямі і эканамічным ростам, трэба ведаць 
розніцу паміж валавымі і чыстымі інвестыцыямі. 
Значны аб'ём інвестыцыяў выкарыстоўваецца дзеля 
замены ўстарэлага абсталявання, і таму рост 
капіталаўкладанняў ніяк не ўплывае на тэмпы 
эканамічнага росту і багацце нацыі павялічваюць 
толькі чыстыя інвестыцыі (гл. у раздзеле 7 часткі 1 
кнігі). Гэта праблема найбольш актуальная для 
сталых індустрыяльных краінаў, такіх, як 
Вялікабрытанія, бо шмат інвестыцыяў яна павінна 
ўкладаць якраз дзеля замены ўстарэлага 
абсталявання, а ў выніку норма інвестыцыяў нізкая. 

ЯКАСЦЬ ІНВЕСТАВАННЯ 

Структура інвестыцыяў неаднародная, і нават у 
адной галіне эканомікі немагчыма прасачыць сталыя 
стасункі паміж капіталам і аб'ёмам вытворчасці. 
Напрыклад, пры аднолькавых нормах інвестыцыяў 
па аднаго работніка ў Заходняй Нямеччыне і ў 
Вялікабрытаніі прадукцыйнасць працы захоўваецца 
па вышэйшым роўні ў Заходняй Нямеччыне. 
Сутнасць тут у якасці інвестыцыяў. Пры гэтым часта 
прыводзяць аргумент, што пры канцы Другой 
сусветнай вайны абсталяванне ў брытанскай 
прамысловасці было маральна і фізічна ўстарэлае і 
інвестыцыі ўкладаліся толькі дзеля яго замены. 3 
іншага боку, Заходняя Нямеччына і Японія, у якіх 
асноўны капітал быў амаль цалкам разбураны, 
інвеставалі аднаўленне эканомікі па новай 
тэхналагічнай аснове. Аднак найбольшае значэнне ў 
апошнія дзесяцігоддзі XX ст. падаюць тэмпам, з 
якімі Вялікабрытанія інвестуе (ці не інвестуе) новыя 
тэхналогіі. 

ВЫДАТКІ НА АБАРОНУ 

Перад эканомікай усіх краінаў стаіць праблема 
аптымальнага размеркавання абмежаваных рэсурсаў. 
Пры параўнанні тэмпаў эканамічнага росту важна 
ўлічваць выдаткі на абарону. Калі краіна траціць 
частку свайго вельмі каштоўнага ВГП на абаронныя 
патрэбы, то гэтая частка ўлучае рэсурсы, якія можна 
было б скарыстаць як інвестыцыі дзеля павышэння 
жыццёвага роўню. У табл. 4.24 паказаны долі 
дзяржаўных выдаткаў па абарону ў некаторых 
краінах. 

Немагчыма выявіць 
нейкую наўпроставую 
ўзаемазалежнасць паміж 
выдаткамі на абарону і 
эканамічным ростам. 
Аднак у дачыненні да 
Вялікабрытаніі можна 
казаць, што гэта — 
яшчэ адзін фактар, які 
стрымлівае развіццё 
эканомікі. Зразумела, 
вартасць выдаткаў на 
абарону з гледзішча 
гарантыі бяспекі не 
паддаецца ацэнцы. Ёсць 
дадатковыя крыніцы 
даходаў ад продажу 
ўзбраенняў і да т. п. Аднак цяжар 
выдаткаў па абарону непрапарцыйна вялікі, бо гэтая 
сфера ўцягвае высокакваліфікаваную рабочую сілу, 
больш таго — самую маладую і энергічную. 
Югаславія ўлучана ў табліцу таму, што яна траціць 
вельмі вялікую частку ВГП на абарону. Адзначым 
яшчэ, што выдаткі на абарону — фактар, які 
стрымлівае эканамічны рост слабаразвітых краінаў. 

НАСЕЛЬНІЦТВА I ЭКАНАМІЧНЫ РОСТ 

РОСТ НАСЕЛЬНІЦТВА 

Калі мы вывучаем эканоміку найбольш развітых 
краінаў, то можам спрачацца, рост насельніцтва 
стымуляваў эканамічнае развіццё або, наадварот, 
высокі жыццёвы ровень стымуляваў рост 
насельніцтва. На мал. 1.22 часткі 1 кнігі паказана, 
што тэарэтычна існуе аптымальны памер 
насельніцтва, але на практыцы вылічыць яго вельмі 
цяжка. Напрыклад, можна аспрэчваць той факт, што 
запавольванне тэмпаў росту насельніцтва ў Заходняй 
Еўропе спрычынілася да зніжэння тэмпаў 
эканамічнага росту. 

3 іншага боку, у слабаразвітых краінах рост 
насельніцтва — адзін з галоўных фактараў, што 
стрымлівае рост ВГП на душу насельніцтва. Для 
многіх краінаў павышэнне жыццёвага роўню 
залежыць ад абмежавання памераў сям'і. У апошнія 
гады ў самай шматнаселенай краіне свету — Кітаі 
былі ўжытыя драконаўскія захады, каб абмежаваць 
рост насельніцтва. 

Табліца 4.24 Выдаткі на абарону ў 
некаторых краінах. 1988 г. 

Краіна Выдаткі на абарону 
у працэнтах ад 
агульнага аб’ёму 
дзяржаўных 
выдаткаў  

Мексіка 1,4 
Аўстрыя 2,6 
Новая Зеландыя 4,7 
Нідэрланды 5,1 
Аўстралія 9,2 
Заходняя  Нямсччына 12,4 
Вялікабрытанія 12,6 
Сінгапур 14,6 
ЗША 24,8 
Ізраіль 27,2 
Югаславія 55,1 

Крыніца: МБРР 

СТРУКТУРА НАСЕЛЬНІЦТВА 

Мы ўжо высвятлялі (у раздзеле 4 часткі 1 кнігі), 
якое важнае значэнне маюць не толькі колькасць 
насельніцтва, але і яго размеркаванне паводле 
полавых, узроставых і геаграфічных 
характарыстыкаў. Гэтыя фактары ўплываюць 
таксама па эканамічны рост. У найбольш развітых 
краінах расце доля ўтрыманцаў (старых, падлеткаў і 
г. д.), і па іх забеспячэнне неабходна вылучаць 
рэсурсы. У выніку значная частка інвестыцыяў 
выкарыстоўваецца на праекты вельмі нізкай 
прадукцыйнасці, напрыклад дамы састарэлых. 
Можна спрачацца, ці прынясуць інвестыцыі ў 
адукацыю дывідэнды ў доўгачасовы перыяд, але 
несумнеўна, што яны не паспрыяюць высокім 
тэмпам эканамічнага росту ў кароткачасовы і 
сярэднечасовы перыяды. Калі мы даследуем 
эканоміку такіх краінаў з нізкімі тэмпамі 
эканамічнага росту, як Швайцарыя і Вялікабрытанія 
(гл. табл. 4.23), то бачым, што яны ў пасляваенны час 
аддавалі перавагу праграмам дзяржавы дабрабыту. 
Калі мы выяўляем уплыў фактару насельніцтва на 

эканамічны рост, то павінны ўлічваць каэфіцыент 
удзелу, г. зн. долю эканамічна актыўнага 
насельніцтва. Паводле гэтага наказніка 
Вялікабрытанія займае адно з першых месцаў сярод 
найбольш развітых краінаў. Каэфіцыент удзелу 
залежыць, напрыклад, ад узросту выпускнікоў 
школы, стаўлення да жанчын, якія працуюць, умоваў 
догляду і выхавання дзяцей, пенсійнага ўзросту і 
інш. 
Сярэдні ўзрост насельніцтва таксама звязаны з 

эканамічным ростам. Старэнне насельніцтва 
стрымлівае эканамічны рост, бо людзі старэйшага 
ўзросту больш кансерватыўныя і нясхільныя да 
рызыкі. Дыскусійнае пытанне, ці зрабілася старэнне 
насельніцтва Вялікабрытаніі па працягу гэтага 
стагоддзя перашкодай для эканамічнага росту. 

МІГРАЦЫЯ 

На эканамічны рост уплывае і міграцыя. 
Уздзеянне ўсеагульнай іміграцыі і эміграцыі па 
эканоміку Вялікабрытаніі разглядалася ў раздзеле 4 
часткі 1 кнігі, дзе мы адзначалі, што імігранты 
звычайна — людзі працаздольнага ўзросту і таму 
карысныя для эканомікі. З іншага боку, у выніку 
эміграцыі з Вялікабрытаніі з'ехалі 
высокакваліфікаваныя кадры лекараў. 
Калі мы параўноўваем Вялікабрытанію з яе 

самымі блізкімі суседзямі — Францыяй, Заходняй 
Нямеччынай і Італіяй, то відавочна, што кожная з 
гэтых краінаў мае вялікія рэзервы, каб залучыць 
рабочую сілу, напрыклад, назіраецца тэндэнцыя 
перасялення людзей з сельскай 

мясцовасці ў гарады. Што да Заходняй Нямеччыны, 
то сюды не адно дзесяцігоддзе беглі жыхары 
Усходняй Нямеччыны. 
У выніку кожная з гэтых краінаў мае запасы 

параўнальна таннай рабочай сілы, якая лёгка 
асімілюецца і якую можна скарыстаць. Іміграцыя з 
замежжа, хоць і была параўнальна невялікая, 
стварыла праблемы культурных і сацыяльных 
адрозненняў. Гэтыя праблемы зведала таксама 
Францыя і менш — Заходняя Нямеччына. Аднак 
мінулая дэпрэсія, праз якую скарацілася колькасць 
рабочых месцаў, абвастрыла гэтыя праблемы. 

АДУКАЦЫЯ I ПРАФЕСІЙНАЯ 
ПАДРЫХТОЎКА 

Часта кажуць, што багацце краіны палягае ў 
прафесійных магчымасцях яе насельніцтва. Калі гэта 
так, то адукацыя, прафесійная падрыхтоўка і 
стаўленне да іх насельніцтва краіны — вельмі 
істотны фактар для вызначэння тэмпаў эканамічнага 
росту. Можа і не надта далікатна гаварыць пра 
капіталаўкладанні ў людзей, быццам яны — 
машыны, тым не менш важна, каб дзяржава была 
ўпэўненая, што яна валодае адэкватнымі 
прафесійнымі рэсурсамі, якія неабходны для 
развіцця эканомікі. 
Табліца 4.25 падае паказнікі наконт вышэйшай 

адукацыі ў шэрагу краінаў АЭСР, г. зн. — долю 
людзей узроставай групы, якая атрымлівае 
вышэйшую адукацыю (універсітэцкую ці 
політэхнічную). 
Вялікабрытанія мае самы 
нізкі паказнік сярод 
індустрыяльна развітых 
краінаў. 3 цягам часу гэта 
адмоўна адаб'ецца на 
эканамічным росце. Мы 
можам лічыць, што 
адукацыя, адрозна ад 
падрыхтоўкі рабочай 
сілы, — складовая частка 
якасці жыцця. Інакш 
кажучы, той, хто 
атрымлівае вышэйшую 
адукацыю, спажывае 
эканамічны прадукт, які 
ў будучыні палепшыць 
якасць жыцця. 
Калі вы якраз 

намерыліся атрымаць 
вышэйшую адукацыю, 
то ведайце, што паміж 
вышэйшай адукацыяй і 
больш высокай 
заработнай платай у 
наступныя гады вашай 
кар'еры будзе адметная 
ўзаемасувязь. 

Табліца 4.25 
Колькасць людзей, якія 

атрымліваюць вышэйшую 
адукацыю ў працэнтах 
ад узроставай групы: 

некаторыя краіны АЭСР Краіна 1965 
% 

1987 
% 

ЗША 40 60 

Канада 26 58 

Швэцыя 13 31 

Францыя 18 31 

Заходняя Нямеччына 9 30 
Гішпанія 6 30 
Японія 13 28 

Ірландыя 12 24 

Вялікабрытанія 12 22 

Крыніца: МБРР 

БРЫТАНСКАЯ ХВАРОБА 

Пасля Другой сусветнай вайны Вялікабрытанія 
мела шэраг перавагаў, якія спрыялі развіццю яе 
эканомікі. Аднак яе эканамічнае становішча, добрае 
параўнальна з многімі краінамі Трэцяга Свету, было 
горшае, чым у Францыі і Заходняй Нямеччыне. 
Прычыны гэтага нельга адшукаць з дапамогай 
складаных матэматычных мадэляў эканамічнага 
росту. Яны — вынік спалучэння сацыяльна-
эканамічных фактараў, якія стрымлівалі эканамічны 
рост. 

ДЗЯРЖАЎНАЯ ПАЛІТЫКА 
Палітыка "стоп —уперад" і адхіленні ў 

палітычных мэтах урадаў адмоўна адбіліся па 
эканамічным росце. Заклапочанасць урада 
кантролем над грашовай прапановай — самая 
апошняя ў шэрагу розных мэтаў эканамічнай 
палітыкі. 

ПРАФЕСІЙНЫЯ АБ'ЯДНАННІ 
Часта ва ўсіх праблемах брытанскай 

прамысловасці абвінавачваюць прафесійныя 
аб'яднанні. Магчыма, гэта і перабольшанне, але 
абмежавальная практыка і празмерныя патрабаванні 
павышэння заработнай платы, безумоўна, мелі 
адваротны эфект на эканамічны рост. 

КІРАВАННЕ 
Брытанская сістэма мэнэджменту, узятая разам, 

аказалася невынаходлівай і непрадпрымальнай. У 
прыватнасці, яна вызначалася нежаданнем укладаць 
капіталы з разлікам па будучыню. Напрыклад, 
колькасць навуковых даследванняў і распрацовак 
зменшылася. Зразумела, гэта было характэрна не для 
ўсіх фірмаў, а для прамысловасці наагул. 

САМАЗАДАВОЛЕНАСЦЬ 
Вялікабрытанія, якая была першай 

індустрыяльнай краінай свету, прызвычаілася 
спачываць па лаўрах і не жадала нешта мяняць. 

НІЗКІ ГРАМАДСКІ СТАТУС 
ІНЖЫНЕРАЎ I НАВУКОЎЦАЎ 

Часта тэхнічным спецыялістам не надавалі 
належнага значэння, а высокі прафесіяналізм 
мастацкай дзейнасці заахвочваўся. Усё яшчэ бытуе 
ўяўленне, што эканамічнага прагрэсу можна 
дамагчыся спехам, 

тады як, наадварот, неабходны навуковае кіраванне і 
ўзгодненасць навуковых даследванняў і 
распрацовак. 

АДЛІЎ КАПІТАЛУ 

3 раздзела 11, які датычыў плацежнага балансу, вы 
ведаеце, што Вялікабрытанія — чысты экспарцёр 
капіталу. Можна спрачацца, ці пазбаўляе гэты адліў 
грашовых сродкаў за мяжу інвестыцыяў у эканоміку 
краіны. Але доказаў, што гэта так, няма. Хутчэй за 
ўсё спалучэнне іншых фактараў, пра якое мы мяркуем, 
абмяжоўвае інвеставанне. 

КАРОТКА ЧАСОВАСЦЬ 

Відавочна, што функцыянаванне эканомікі 
стрымліваецца жаданнем фінансавых мэнэджэраў 
хутка атрымаць прыбытак з укладзенага капіталу, і 
таму інвестыцыі амаль не ўкладаюць у доўгачасовыя 
навуковыя даследванні і распрацоўкі. Ангельскі банк 
выказаў заклапочанасць гэтым фактам. 

НЯДАЎНІ ДОСВЕД 

У сярэдзіне 1980-х гадоў тэмпы эканамічнага росту 
ў Вялікабрытаніі былі вышэйшыя за тэмпы росту ў 
бальшыні яе гандлёвых партнёраў. Аднак, як вы 
бачыце з табл. 4.26, Вялікабрытанія зноў апынулася 
на ніжняй прыступцы паказнікаў эканамічнага росту. 
Поспех сярэдзіны 1980-х гадоў тлумачыцца часткова 
дзяржаўнымі мерамі эканамічнай палітыкі з боку 
прапановы, хоць не варта забывацца пра шанц, які 
адкрыўся дзякуючы здабычы нафты ў Паўночным 
моры. Вядома, урад будзе патрабаваць дадатковых 
паўнамоцтваў, каб прыменшыць правы 
прафаб'яднанняў і аднавіць дух канкурэнцыі ў 
эканоміцы. 
Калі вы азнаёміцеся з пытаннямі паводле 

інфармацыі ў раздзеле 16, то ўбачыце, што быў значны 
рост прадукцыйнасці. Але ён утварыўся за кошт 
скарачэння магутнасцяў апрацоўчай прамысловасці, 
дзе засталіся толькі самыя эфектыўныя галіны. Пры 
гэтым рост прадукцыйнасці быў меншы ў якіх-
небудзь іншых сферах эканомікі ды, апрача таго, 
шмат тавараў апрацоўчай прамысловасці імпартавалі. 
Варта таксама памятаць, што на аднаўленне 

эканомікі пасля самага разбуральнага крызісу 
спатрэбілася 50 гадоў, і мы не можам спадзявацца на 
хуткі эканамічны рост. 

Табліца 4.26 
Сярэдні штогадовы рост рэальнага ВГП  

Краіна 1980-1988 
%  

1986 
% 

1989 
%  

1990 
% 

1992 
% 
(прагноз) 

Вялікабрытанія 2,8 3,3 1,9 0,6 1,6 

Італія 2,2 2,7 3,0 2,0 2,7 

Францыя 1,8 2,0 3,9 2,8 2,7 

Канада 3,3 3,3 3,0 0,9 3,1 
Нямеччына 1,8 2,5 3,8 4,5 2,2 

ЗША 3,3 2,9 2,5 0,9 3,1 

Японія 3,9 2,4 4,7 5,6 3,5 

Крыніца: МБРР і АЭСР 

Ці будзе ўрадавая палітыка "рукі ўгору" 
падтрымкай эканамічнага росту 1990-х гадоў, пакуль 
невядома. Іншыя праблемы: нястача адукаванасці, 
навуковых даследванняў і распрацовак, слабая сістэма 
мэнэджменту і да т. п. чакаюць развязання. А для 
мільёнаў беспрацоўных самае важнае пытанне, калі ж 
эканамічны рост закране іх. 

ВЫСНОВЫ 

 

1. Эканамічны рост — гэта павелічэнне рэальнага 
ВГП на душу насельніцтва. 

2. Эканамічны рост не абавязкова азначае рост 
эканамічнага дабрабыту. Трэба ўлічваць такія 
фактары, як размеркаванне нацыянальнага даходу і 
эксплуатацыя навакольнага асяроддзя. 

3. Эканамічны рост, якія б ні былі яго 
параўнальныя перавагі, — важны фактар павышэння 
жыццёвага роўню насельніцтва і з гледзішча 
матэрыяльнага дабрабыту, і з гледзішча іншых 
крытэраў, такіх, як вольны час, сярэдні ровень 
дастатку. 

4. У пасляваенны час эканамічны рост 
Вялікабрытаніі быў хуткі, але больш павольны, чым у 
яе гандлёвых партнёраў. 

5. Інвестыцыі адыгрываюць вызначальную ролю ў 
эканамічным росце, але ўзаемазалежнасць паміж 
нормай інвестыцыяў і тэмпамі 
эканамічнага росту — няпростая. 

6. Эфектыўнасць інвестыцыяў залежыць не толькі 
ад колькасці, але і ад якасці і тыпу гэтых 
інвестыцыяў. 

7. На эканамічны рост уплываюць колькасць і 
структура насельніцтва. 

8. Хоць азначыць асноўныя фактары эканамічнага 
росту даволі складана, досвед Вялікабрытаніі 
сведчыць, што, нягледзячы на паляпшэнне 
эканамічнай сітуацыі пры капцы 1980-х гадоў, 
многія сферы эканомікі развіваюцца марудна. Якія б 
фактары мы ні разглядалі, відавочна, што для 
ўдасканалення эканамічнага росту трэба яшчэ шмат 
зрабіць. Поруч з тым, на думку многіх вядомых 
эканамістаў, напрыклад Гэлбрэйта і Мішана, 
даводзіцца змірыцца з сітуацыяй, калі эканамічнага 
росту няма. Але, на нашу думку, гэта — танная 
прапаганда для бедных краінаў свету. 

Пытанні 

1. Якія фактары найбольш уплываюць па тэмпы 
эканамічнага росту краіны? 

2. Вывучыце інфармацыю ў табл. 4.27. 
Праілюструйце з дапамогай крывых Лорэнца 
размеркаванне нацыянальнага даходу ў гэтых 
краінах. Якая яшчэ інфармацыя прыдалася б, каб 
ацаніць жыццёвы ровень гэтых краінаў? 

Табліца 
4.27 Размеркаванне нацыянальнага даходу ў 
некаторых краінах  

 Ніжэйшыя 
20% 

Другая 
група 

Трэцяя 
група 

Чацвертая 
група 

Вышэйшыя 
даходы 

Найвышэйш
ыя 10%  

Гана 6,5 10,9 15,7 22,3 44,6 29,1 

Індыя 8,1 12,3 16,3 22,0 41,4 26,7 

Ямайка 5,4 9,9 14,4 21,2 49,2 33,4 

Малайзія 4,6 9,3 13,9 21,2 51,2 34,8 

Сінгапур 5,1 9,9 14,6 21,4 48,9 33,5 

ЗША 4,7 11,0 17,4  25,0 41,9 25,0 
Швэцыя 8,0 13,2 17,4 24,5 36,9 20,8 

Вялікабрытанія 8,9 12,9 16,9 22,2 39,1 23,3 

Крыніца: МББР 

3. Якая ўзаемасувязь паміж нутранымі 
інвестыцыямі і тэмпамі эканамічнага росту? 

4. Вывучыце інфармацыю ў табл. 4.28 і дапоўніце 
яе. Пракаментуйце наступствы замежнай 
запазычанасці для эканомікі гэтых краінаў. 

5. Што такое дыялог Поўнач — Поўдзень? Як 
паўплываў на яго рост цэнаў на нафту ў 1970-х 
гадах? 

Табліца 4.28 Паказнікі абслугоўвання доўгу ў некаторых 
краінах  

Краіна Выплата працэнтаў 
па  замежнай запазычанасці 
($ млн) 

Экспарт тавараў і 
паслугаў ($ млн) 

Выплата працэнтаў 
як доля экспарту тавараў 

і паслугаў 

 1970 1978 1970 1988 1970 1988 

Мексіка 
Бразілія 

Югаславія 
Нігерыя 

216 
135 

73 
20 

6 554 
10   117 

951 
1 385 

1   024 
1064 

481 
502 

20  658 
33 689 

12   779 
7 390 

  

Крыніца: МБРР 

6. Як вы растлумачыце параўнальна невялікія 
тэмпы росту эканомікі Вялікабрытаніі ў пасляваенны 
перыяд? 

7. Вытокі грамадскага дабрабыту нельга знайсці ў 
эканамічным росце per se. Іх трэба шукаць у больш 
селектыўнай форме развіцця, якая павінна ўлучаць 
радыкальную рэарганізацыю нашага фізічнага 
навакольнага асяроддзя дзеля прыемнага жыцця, а не 
дзеля вымогаў транспарту ці прамысловасці. 

Мішан Е. Дж. Выдаткі эканамічнага росту 
Рух супраць эканамічнага росту і звязаная з ім 

празмерная заклапочанасць станам навакольнага 
асяроддзя не толькі вядзе да рэгрэсіўных змяненняў 
у размеркаванні рэсурсаў супольнасці, але яшчэ 
адцягвае ўвагу ад рэальных праблемаў выбару, якія 
паўстаюць перад грамадствам. 
Вільфрэд Бэксрман. У абарону эканамічнага росту 
Параўнайце і супастаўце гэтыя погляды на 

эканамічны рост і вызначце, якую ролю павінны 
адыгрываць эканаміст, калі адказвае на 
супрацьлеглыя погляды на акрэсленыя праблемы. 

Пытанні паводле інфармацыі А 

ПЕРАМОГІ І ПАРАЗЫ СПАДАРЫНІ 
ТЭТЧЭР 

Наступны артыкул перадрукаваны з газеты 
Guardian за 4 сакавіка 1988 г. Уважліва прачытайце 
яго і паспрабуйце адказаць па пытанні паводле 
прачытанага. 
Ёсць грунтоўныя доказы, што праз некаторыя захады эканомікі з боку 

прапановы, якія пачаліся з прыходам сп. Тэтчэр да ўлады ў 1979 г., брытанская 
эканоміка спыніла свой рух і нават зрабіла крок назад да параўнальнага  

эканамічнага заняпаду, які доўжыўся стагоддзе, алн некаторыя сферы 
эканомікі патрабуюць, каб урад адмовіўся ад неўмяшання ў рынак. 
Такая галоўная выснова шэрага акадэмічных працаў, якія даследуюць 

функцыянаванне эканомікі Вялікабрытаніі ў доўгачасовы перыяд і якія 
апублікаваны сёння ў Оксфардскім аглядзе эканамічнай палітыкі. Гэтыя 
даследванні закліканы падзейнічаць на эканамічную палітыку, бо часопіс 
рэпрэзентуе асноўную плынь эканамічнай думкі і выдаецца д-рам 
Крыстаферам Альсапам з Оксфардскага Ныо Коледжа, вядучым 
спецыялістам эканамічнай палітыкі, кансультантам лейбарысцкай партыі 
па пытаннях эканомікі. 
Агульная ацэнка прафесара Нікалса Крафтса станоўчая, яна ўхваляе 

крокі ўрада, скіраваныя на змены эканамічнай палітыкі. Тым не менш ён 
прызнае, што некаторыя з доўгачасовых праблемаў эканомікі ўзнікаюць у 
тых сферах, дзе рынак не можа забяспечыць сацыяльна пажаданых 
вынікаў, асабліва ў галіне прафесійнай падрыхтоўкі, навуковых 
даследванняў і распрацовак. 
Развязанне гэтых складаных праблемаў вымагае больш паслядоўных 

дзеянняў урада і ініцыятывы, якую ён засведчыў дагэтуль, піша на 
заканчэнне прафесар Крафтс. 
Самы важкі аргумент, якім падмацоўваюць тэзіс, што параўнальны 

заняпад брытанскай эканомікі завяршыўся, такі: рост рэальнага ВНП на 
аднаго работніка ў Вялікабрытаніі з 1979 да 1986 г. складаў 1,8% у год і 
перавысіў адпаведныя паказнікі ў іншых індустрыяльных краінах, апрача 
Японіі, тэмпы росту ў якой складалі 2,8% у год. Гэты паказнік рэзка 
кантрастуе пры параўнанні з вялым развіццём эканомікі ў перыяды 
1964— 1973 гг. і 1973 — 1979 гг. 
Але прафесар Крафтс зазначае, што з эканамічнай гісторыі вядома: у 

кароткачасовыя перыяды, ад 5 да 8 гадоў, можа быць занадта вялы ці 
занадта хуткі рост як вынік рэзкіх змяненняў попыту, а гэта — не заўсёды 
трывалая аснова для эканамічнай палітыкі з боку прапановы ці 
патэнцыйнага росту. У якасці прыкладу ён спасылаецца на павольны рост 
V 1899—1907 гг. і хуткі рост V 19321937 гг. 
У 1973— 1981 гг. здараліся неспрыяльныя эканамічныя ўзрушэнні, і 

да параўнанняў перыядаў 1970-х і 1980-х гадоў трэба ставіцца вельмі 
ўважліва. Гістарычны досвед дае таксама шмат яскравых прыкладаў, якія 
зняпраўджваюць уяўленне пра якую-небудзь простую панацэю ад 
эканамічнага заняпаду, бо розныя фактары дзейнічаюць у розныя 
прамежкі часу. 
Прафесар указвае, што для эканомікі віктарыянскай і эдвардаўскай 

эпохаў былі характэрныя вельмі нізкія падаткі, але яна ўсё ж не 
вытрымала канкурэнцыі з боку іншых краінаў, якія скарыстоўвалі з 
асваення новых тэхналогіяў і перавагаў арганізацыі сучасных 
карпарацыяў і мэнэджменту. Аўтар даследвання робіць выснову, што ў 
эканоміцы, арыентаванай на прапанову, выявіліся слабыя пазіцыі, якія не 
здолелі выправіць пасляваенныя ўрады. 
Найбольшымі былі перашкоды, якія чынілі прафаб'яднанні, 

валодаючы правам дэмаркацыі, укараненню новых тэхналогіяў. Заміналі 
таксама нізкая прафесійная тэхнічная адукацыя і кваліфікацыя, нястача 
навуковых распрацовак і даследванняў у галіне прамысловасці. 
Прафесар Крафтс прывёў прыклад некаторых паляпшэнняў на фронце 

прафаб'яднанняў: каля траціны кіраўнікоў утрымліваюцца ад 
прэрагатывы ў арганізацыі працы; пры канцы 1960-х гадоў, калі 
дзейнічала Камісія Донавана, гэтая лічба складала 47%. 

"Да гонару цяперашняга ўрада, ён праводзіць больш дасканалую 
палітыку з боку прапановы па найважнейшых кірунках; у выніку 
параўнальны заняпад  



Праблемы і палітыка 447 

эканомікі спыніўся. Тым не менш, нягледзячы на 9 гадоў кіравання 
адміністрацыі Тэтчэр, шэраг сур'ёзных праблемаў застаюцца 
неразвязанымі". 
Магчымасці для павышэння эфектыўнасці эканомікі праз 

стымуляванне канкурэнцыі пасля ажыццяўлення прыватызацыі 
дзяржаўных прадпрыемстваў ужо вычарпаныя. Захады ў сферы адукацыі і 
тэхнічнай кваліфікацыі былі неадэкватныя. Слабыя пазіцыі пасляваеннай 
дзяржаўнай палітыкі, якая не здолела стымуляваць доўгачасовы 
эканамічны рост, азначыліся найперш у няўдалых спробах зняць 
вастрыню праблемаў эканомікі з боку прапановы, а не ў парушальным 
уздзеянні на эканоміку з боку попыту, напрыклад праз кантроль за 
продажам у растэрміноўку, названы мерай "стоп—уперад". 
Прафесар Крафтс лічыць, што кейнсаўскую палітыку можна 

крытыкаваць за тое, што яна прапануе дасягнуць поўнай занятасці праз 
супрацоўніцтва з прафаб'яднаннямі і праз такую сістэму кіравання, калі 
мэнэджэры не будуць ставіцца варожа да непрымірымасці 
прафаб'яднанняў у дэмаркацыйных спрэчках. Гэта толькі ўзмацніла б 
практыку абмежаванняў і празмернага пашырэння штатаў. 
Гэта не азначае, што ва ўмовах адпаведнай палітыкі з боку прапановы 

трэба адмовіцца ад палітыкі кіравання попытам як неспрыяльнай для 
функцыянавання эканомікі ў доўгачасовы перыяд. 

1. У артыкуле гаворыцца, што дзяржаўная 

эканамічная палітыка характарызавалася 
неўмяшаннем. У якіх сферах эканомікі, што 
ўплываюць на эканамічны рост, дзеянне рынкавых 
сілаў не забяспечвае аптымальных вынікаў? 

2. Якія доказы прыводзяцца ў артыкуле на 
карысць таго, што заняпад брытанскай эканомікі 
часова спыніўся? Ці згодны вы з гэтым? 
Абгрунтуйце ваш адказ. 

3. Якія найбольш слабыя пазіцыі брытанскай 
эканомікі пасляваеннага часу называюцца ў 
артыкуле? У якой меры ўрады Тэтчэр здолелі іх 
выправіць? Абгрунтуйце ваш адказ прыкладамі 
захадаў, якія былі ўжытыя. 

4. Якія фактары, на вашу думку маюць значэнне 
для паскарэння эканамічнага росту? Дайце вашы 
прапановы наконт гэтага. 

5. Ці магчыма з дапамогай мераў эканомікі з боку 
прапановы забяспечыць доўгачасовы эканамічны 
рост? Абгрунтуйце ваш адказ як мага паўней. 

Пытанні паводле інфармацыі Б 
ЭКАНАМІЧНЫ РОСТ НА 
ДАЛЁКІМ УСХОДЗЕ 

Артыкул і табліца, якія адлюстроўваюць 
супрацьлеглы погляд, былі надрукаваныя Леры 
Эліётам у газеце Guardian 13 траўня 1991 г. 
Вывучыце інфармацыю і разгледзьце наступныя 
пытанні. 

1. Эканоміка якіх краінаў і чаму атрымала пазоў 
эканомікі "чатырох тыграў" і "новых тыграў"? 

2. Якія перавагі маюць краіны Ціхаакіянскага 
басейна параўнальна з краінамі АПЕК? 

3. Якія прычыны эканамічнай узаемазалежнасці 
новых індустрыяльных краінаў Ціхаакіянскага 
басейна згадвае сп. Накаяма? 

4. Вывучыце фактары эканамічнага росту і 
ацаніце значэнне гэтых фактараў для эканамічнага 
развіцця краінаў Ціхаакіянскага басейна. 

5. Якую ролю адыгрывае свабодны гандаль у 
развіцці эканомікі гэтых краінаў? 

"Навічкі" даганяюць 
" тыграў" у рэгіёне 
Ціхаакіянскага басейна 

Для кожнага, хто прывык да нізкай эфектыўнасці эканомікі 
Вялікабрытаніі, эканамічныя рэкорды краінаў Ціхаакіянскага басейна за 
апошнія 30 гадоў не былі чымсьці дзіўным. 
У пасляваенны час менавіта Японія захапіла лідэрства, нязменна 

дэманструючы двухзначныя лічбы росту ў перыяд хуткага аднаўлення 
эканомікі пасля ваенных разбурэнняў. Потым наступіла чарга так званых 
новых індустрыяльных эканомікаў "чатырох тыграў" — Паўднёвай Карэі, 
Тайваня, Ганконга і Сінгапура, якія на працягу апошніх трох 
дзесяцігоддзяў рухаліся тэмпамі ў сярэднім 8% у год. Некаторыя з гэтых 
краінаў пачалі адчуваць негатыўныя эфекты сваёй экспансіі. Паўднёвая 
Карэя, напрыклад, эканамічны рост якой быў роўны 12% у 1986 і 1988 гг., 
зведала некаторыя з класічных сімптомаў "перагрэву", дэфіцыт 
плацежнага балансу і двухзначную інфляцыю. 
У апошнія некалькі гадоў з'явіліся прыкметы таго, што рэгіён уступае 

ў новую фазу развіцця. У краінах Паўднёва-Ўсходняй Азіі — Інданезіі, 
Малайзіі, Тайландзе, Філіпінах — назіраўся адметны рост, для якога 
характэрны рэзкі скачок нутранога інвеставання, што абумовіў пераход ад 
вытворчасці першасных прадуктаў да апрацоўчай прамысловасці. 
Прагрэс гэтых "новых тыграў" уразіў. Тэндэнцыі іх эканамічнага 

развіцця зацікавілі Захад, асабліва ЗША, якія маюць больш цесныя 
гандлёвыя сувязі з краінамі Ціхаакіянскага басейна, чым Еўрапейская 
Супольнасць. 
У Вашынгтоне турбаваліся, што Японія як супердзяржава нанясе 

моцны ўдар і створыць трывалы гандлёвы блок, які зможа навадніць 
амерыканскі рынак прамысловымі таварамі. Прапанова стварыць 
Усходнеазіяцкую эканамічную групу, якая канкуравала б з ЕС і Паўночна-
амерыканскай зонай свабоднага гандлю, прагучала з боку Малайзіі. 
У Токіо не паспяшаліся прымусіць сваіх суседзяў стварыць 

эканамічны звяз па тылу ЕС. Безумоўна, эканамічныя праблемы Японіі 
выглядаюць нязначнымі параўнальна з праблемамі ЗША ці Нямеччыны, у 
якой тэмпы росту эканомікі ў гэтым годзе — 3%, а інфляцыя знаходзіцца 
пад кантролем пасля двух гадоў жорсткай манетарнай палітыкі. 
Харуа Накаяма з даследнага інстытута Намуры заявіў, што спадчына 

мінулага акупацыя Японіяй краінаў Паўднёва-Ўсходняй Азіі ў час Другой 
сусветнай вайны  не дазваляе Японіі ўзяць ініцыятыву ў свае рукі. Але гэта 
не значыць, 

быццам цяснейшае супрацоўніцтва не стаіць на парадку дня. Сп. Накаяма 
спадзяецца, што гэта будзе вынікам дамоўленасці прыватнага сектара, 
свабоднага на ўсіх краінах, а не актам палітычнаЙ волі. 
Першыя прыкметы цяснейшых сувязяў ужо заўважаюцца, але 

дагэтуль яны не выходзілі за строгія геаграфічныя рамкі. 
ПаўднёваКітайскі рэгіён эканамічнага супрацоўніцтва ўлучае Ганконг, 
паўднёвую частку Кітая, Тайвань. У 1989 г. Сінгапур прапанаваў 
стварыць "трохкутнік развіцця" з удзелам Інданезіі і Малайзіі, а пазней 
Малайзія, Інданезія і Тайланд спрабавалі стварыць сепаратны "Паўночны 
Трохкутнік". 
Яшчэ больш амбіцыйная ідэя — стварыць зону супрацоўніцтва 

краінаў Паўднёва-Ўсходняй Азіі, якая б улучала Японію, абедзве часткі 
Карэі, частку тэрыторыі Кітая і Сібіры. 
Расійская сыравіна і кітайская рабочая сіла патэнцыйна могуць 

перавысіць паўднёвакарэйскі і Японскі капітал і "ноу-хаў". Але магчымыя 
пасткі гэтага яднання таксама відавочныя. Калі сп. Гарбачоў знаходзіўся з 
візітам у Токіо ў мінулым месяцы, ён меў магчымасць заключыць дамову 
пра значную эканамічную дапамогу з боку Японіі наўзамен перадачы ёй 
чатырох невялікіх выспаў, страчаных Японіяй у выніку Другой сусветнай 
вайны, але ён адмовіўся. 
Такім чынам, перспектывы стварэння Азіяцкіх Злучаных Штатаў ці 

Азіяцкай эканамічнай супольнасці застаюцца малаверагоднымі. 
Рух наперад да цяснейшых сувязяў будзе павольны і скаардынаваны, 

але гэта і лепш. 
На думку сп. Накаямы, большая эканамічная ўзаемазалежнасць 

краінаў Ціхаакіянскага басейна — толькі адна з пяці прычынаў для 
аптымізму. Рост стымулюецца павелічэннем рэальных даходаў новых 
індустрыяльных краінаў, прыватызацыяй, удасканаленнем 
інфраструктуры і нутранымі інвестыцыямі. 
Статыстыка НІК паказвае, што наўпроставае інвеставанне ў Малайзіі 

вырасла ў 7 разоў з 1986 да 1990 гг. і дасягнула 4,2 мільярда. У Тайландзе 
яно вырасла ў 6 разоў і дасягнула 5,6 мільярда. 
Сп. Накаяма прадказвае, што тэмпы развіцця эканомікі Азіі ў 

наступным дзесяцігоддзі будуць складаць 7% у год. Нагадаю, што кожны 
брытанскі палітык узносіць да нябёсаў 2%-ны эканамічны рост як 
ашаламляльнае дасягненне. 

Тэмпы эканамічнага росту ў краінах Азіі  

 1985 
(%) 

1986 
(%) 

1987 
(%) 

1988 
(%) 

1989 
(%)  

Паўднёвая Карэя 7,0 12,9  12,8 12,4 6,7 

Тайвань 5,6 12,6 11,9 7,8 7,3 
Ганконг - 0,1 1 1 ,9  13,9 7,2 2,3 

Сінгапур - 1,6 1,8 8,8 11,1 9,2 

Малайзія - 1,0 1,2 5,3 8,7 8,5 
Тайланд 3,5 4,7 9,5 13,2 12,2 

Філіпіны - 4,1 1,9 5,9 6,7 5,7 

Інданезія 2,5 6,0 4,5 5,7 7,4 

Японія 4,9 2,5 4,6 5,7 4,9 

 


